
КИРИШ 
ИСЛОМГА ҚАРШИ УРУШ ҲАЗОРИЙ УРУШ БЎЛИБ, УНДАГИ 

ҒАЛАБА РОШИД ХАЛИФАЛИК ТИКЛАНИШИГА БОҒЛИҚ 
Мусулмонлар юртлари ҳамон халқаро воқеалар марказида 

қолмоқда. Бу воқеаларнинг кучли бўрони Шом юртларида бўлди. 
У ерда турли дин ва эътиқоддаги кофир давлатлар мусулмонлар 
қўзғолонини ўчириш учун тўпланишди. Чунки қўзғолончилар ўз 
юртларини Ғарб мустамлакачилиги оловидан, шу жумладан 
илмоний бошқарув низомларидан ҳамда ҳукмдорлар ва армия 
қўмондонлари бошчилигидаги Ғарбга малай сиёсий доирадан 
халос этишни истаган эди. Шунингдек улар ўз динлари бағрида 
яшашни ва шариат бошқаруви асосида уйғонишни исташганди. 

Мусулмонлар юртларига қарши халқаро ҳужум уларнинг кичик 
бир гуруҳигагина чекланиб қолгани йўқ, балки бутун Умматга 
қаратилди ва бу ҳужум Ғарбнинг қўзғолонларга жавоби эди. У бу 
билан мусулмонларга – менинг ҳукмронлигим ва мустамлакамдан 
чиқиш сизларга тақиқланган, динингиз ҳукмронлигини қайта 
тиклаш ва унинг бағрида яшаш сизларга ман қилинган, демоқчи 
бўлди. Шу сабабли мусулмонларни бундай орзудан воз кечтириш 
ва буни уларга хаёл қилиб тасвирлаш учун улар оммавий қирғин 
қилинди. 

Ушбу шафқатсизларча амалга оширилаётган халқаро ҳужум – 
то кофир давлатлар ундан кўзлаган мақсадларини амалга 
оширмагунларига қадар – давом этаверади. Улар ўз мақсадларини 
амалга ошириш учун барча халқаро қонунлардан чиқиб олишди, 
барча халқаро жавобгарликни бекор қилишди. Шунингдек, 
уларнинг жиноятларини яшириб беришлари ва (террорга қарши 
уруш) баҳонаси остида қирғинларни оқлашлари учун барча 
халқаро ва регионал ташкилотларни бўйсундиришди... Бундан 
ташқари, ҳарбий коалициялар тузилди, барча шаҳар ва 
қишлоқларда, ҳатто тор кўчаларда ҳам мусулмонларга қарши уруш 
очилди. Бунинг натижасида уйлар вайрон қилиниб, одамлар 
ўлдирилди ва турли юртлардаги ўн миллионлаб мусулмонлар 
қувғин қилинди... Мана шундай фожиали манзарада, 
мусулмонларнинг ҳукмдорлари ўз халқларига қарши очилган 
урушнинг бошида туришди. Бундай қутурган ҳужумнинг асл 
моҳияти шуки, у Исломга қарши урушдир, унинг воқеси шуки, у 
оламий урушдир. Шунга биноан айтиш мумкинки, бу уруш Ислом 
билан куфр ўртасидаги уруш бўлиб, у ҳазорий урушдир. 

Ким бу урушни ҳарбий уруш ва унда ким ҳарбий ғалабага 
эришса ғолиб бўлади, деб ўйласа адашади. Балки бу уруш ҳазорий 

уруш бўлиб, ундаги ғалаба ҳарбий урушдаги ғалабадан бутунлай 
фарқ қилади. Чунки бу урушда ғалабага эришиш учун мабда ёки 
ҳаёт ҳақидаги умумий фикр ва шу мабдага қаноатланган кишилар 
керак бўлади. Шунингдек, мабдани фикрий жиҳатдан ўзида 
гавдалантирадиган ва ҳаётда уни татбиқ қилиш орқали амалда 
кўрсатадиган бир гуруҳ керак бўлади. Бундан ташқари, мабдага 
ёрдам берадиган ва уни ўзида гавдалантирувчи давлатни тиклаш 
орқали ҳаётда жорий қиладиган бир куч керак бўлади. Шундагина 
мабда аҳли унинг бағрида яшайди ва уни бутун оламга ёяди. 
Чунки бу мабданинг фикрати ва давлати оламийдир, низоми 
инсонийдир. 

Кофир Ғарб Ислом ва мусулмонларга қарши бошлаган ушбу 
ҳазорий урушга мана шу асосдан қараган киши кўрадики, 
Исломнинг ҳазорий лойиҳаси ҳамон илдамламоқда. Шунингдек 
биз гувоҳ бўлаётган шунча қирғин ва вайронагарчиликларга ҳамда 
кофирларнинг хаёлий ҳарбий ғалабасига қарамасдан, мусулмонлар 
бу лойиҳада янада қатъий турибдилар. 

Аммо мабда ва ҳазорий лойиҳа деган эътиборда Исломга 
нисбатан айтадиган бўлсак, у дунё миқёсида илдамламоқда ва 
ҳазорий кураш майдонига янада кучлироқ кириб бормоқда. У бу 
майдонда бутун дунёдаги турли соҳалардаги барча муаммоларнинг 
ечимига эга бўлган лойиҳа сифатида ўзини намоён қилмоқда. 
Капитализм низоми татбиқ қилинишидан келиб чиққан бундай 
муаммолар нақадар кўп. Қолаверса, капиталистик Ғарб 
давлатларининг кризислари кучайди ва бу давлатлар катта 
портлаш арафасида турибди. Мисол тариқасида айтадиган бўлсак, 
2008 йили молиявий кризис келиб чиққанида Ғарб иқтисодчилари 
исломий молиявий низом бундай кризислар юз беришининг 
олдини олишини тушунишди ва Ғарб ўз халқларининг Исломга 
бурилиб кетишларидан қўрқди. Чунки у ўз халқлари бошдан 
кечираётган руҳий бўшлиқни Ислом тўлдиришидан ҳамда 
қадриятларнинг йўқолиб бориши ва оилалар бузилиши каби 
муаммоларни Ислом муолажа қилишидан безовталанадиган бўлиб 
қолди. 

Дарҳақиқат, Ғарб ҳеч бир маънога (қонуний кучга) эга бўлмаган 
халифаликни тиклашга мажбур бўлди. Бу сохта халифалик 
мусулмонлар онгидаги Халифалик суратини бузиш ва халифалик 
лафзини уларнинг қалбидан чиқариб юбориш учун мусулмону 
ғайримусулмонларни сўйди, ўлдирди, ўтда ёқди ва сувга 
чўктирди. Ғарб Халифалик лафзи мусулмонлар хотирасида 
пайғамбарлик ҳаётига яқин суратни шакллантиришини ҳамда 

уларнинг онги ва қалбига Халифаликнинг шаръийлиги ҳақида 
бирор бир шубҳа сизиб кириши мумкин эмаслигини билмади. 
Шунингдек, мусулмонлар ўз динлари ва Халифалик давлатини 
тиклаш асосида бирлашмасликлари учун уларнинг юртларида 
мазҳабпарастлик, ирқчилик ва тоифачилик ҳамда озчиликлар 
карталарини ўйинга ташлади. Ғарб – агар мусулмонлар юртларида 
вазият ўзи истамаган тарзда ўзгариб кетса, уларнинг ҳеч бир 
таянчга эга бўлмасликларини истагани учун ҳам, бу карталарни 
ўйинга ташлади... Бу урушнинг бутун мусулмонларни қамраб 
олиши шуни кўрсатмоқдаки, Ғарбнинг муаммоси бутун Ислом 
Уммати биландир. 

Аммо мусулмонларга нисбатан айтадиган бўлсак, ушбу оламий 
уруш оқибатида уларга, уларнинг динига етказилган ва 
етказилаётган шунча зиёнларга қарамасдан, улар бўйсунмадилар, 
балки ўз мақсадларини амалга ошириш устида янада қатъиятли 
бўлдилар. Чунки уларга бу сохта халифалик таъсир қилмади. 
Шунингдек уларнинг ҳокимларни ёмон кўриши қўзғолонлардан 
олдингидан кўра икки баробарга ошди ва уларга Ғарбнинг 
башараси янада очилди. Чунки қўзғолонларни 
муваффақиятсизликка учратиш ортида Ғарб турибди ҳамда 
илмонийлик зуваласидан Сисий ва Сабсийга ўхшаган энг ёмон 
альтернатив ҳукмдорларни тайёрлаб олиб келган ҳам у эди. 
Бундан ташқари, Ғарб давлатлари ўз малайлари орқали Яман ва 
Ливияда ўзаро курашмоқда, Башар Асадни эса, халқига қарши 
қўллаб-қувватлашмоқда. Ҳатто ҳокимларга қарши курашувчи 
асосий кучлар ҳисобланган жангари гуруҳлар, кўнгилли 
жангчилар ва сиёсий мухолафатнинг Уммат олдида обрўси тушиб 
кетди. Умуман олганда Уммат ўзини қутқарадиган, халоскор 
етакчини ёки уни Парвардигорнинг тўғри йўлига бошлайдиган 
онгли ҳизбни кутмоқда. 

Демак, ушбу икки жиҳат асосида, яъни мабда ва Халифалик 
тиклашни талаб қилаётган жамоатчилик фикри асосида Умматнинг 
қатъияти ошди. Албатта бу нарса Ғарб билан бўлган ҳазорий 
курашда Исломнинг ғалабаси ва Ғарбнинг аянчли мағлубияти 
ҳисобланади. 

Учинчи жиҳатга келсак, бу жиҳат Умматнинг ичида ушбу 
лойиҳага асосланган Ҳизбнинг борлигидир. Уммат Ҳизб ут-
Таҳрирни ва унинг ушбу буюк вазифага лойиқ эканини янада 
кўпроқ тушунадиган бўлиб қолди. Дарҳақиқат, Ҳизб 
қўзғолонларга ўз қарашини тақдим этди, бу тўғридаги шаръий 
ҳукмни баён қилди ва қўзғолонларни тўғри йўлга бошлашга 

ҳаракат қилди. У қувват аҳлини Халифаликни тиклаш учун ёрдам 
беришга чақирди. Шунингдек, қўзғолончи мусулмонларни 
режимларни қулатишга даъват қилиш билан кифояланиб 
қолмасликка, балки бунга қўшимча Халифаликни тиклашга ҳам 
даъват қилишга чақирди. 

Тўртинчи жиҳатга келсак, бу жиҳат мабдага ёрдам берадиган 
кучнинг мавжудлигидир. Аллоҳга ҳамд бўлсинки, аслини олганда 
мабдага ёрдам берадиган бундай куч армиялар сафида мавжуд ва 
улар кўп. Зеро, армия сафидаги қувват эгалари ҳамда уларга 
таъсир ўтказадиган таниқли кишилар ва қабила бошлиқлари 
Умматнинг бир бўлагидирлар. Улар Уммат имон келтирган 
нарсага имон келтирган бўлиб, унинг ташвишини кўтарадилар. 
Айрим қувват эгаларининг режимлардан ажралиб чиқиб, 
қўзғолонларда иштирок этиши қувват эгалари ростдан ҳам Уммат 
орасида мавжуд эканини кўрсатади. Бироқ улар давлатлар жорий 
қилган террор муҳити (хавотирли муҳит)да яшайдилар, доим 
разведка идоралари назорати ва кузатувида бўладилар. Шунинг 
учун улар етакчилик топширилаётган кишиларнинг имонли, 
тақводор... садоқатли, онгли... ўз дини ва Умматига 
қайғурадиган... ҳақ устида собит турадиган... хиёнат қилмайдиган 
ҳамда уларнинг манфаати учун ҳаракат қилиб, ажнабий давлатлар 
манфаатига хизмат қилмайдиган... режа туза оладиган ва мақсадга 
етиш учун жиддий ҳаракат қиладиган ишончли кишилар 
эканлигига ишонч ҳосил қилиб олишлари керак бўлади. 

Ушбу қўзғолонларга воқеликни тубдан ўзгартиришга алоқадор 
бўлган томондан қарайдиган бўлсак, тўла ишонч билан шуни 
айтиш мумкинки, Ғарб асло ютуққа эришмайди ва ҳарбий ғалаба 
бу урушни узил-кесил ҳал қилмайди. Шунингдек, юқорида биз 
айтиб ўтган муваффақият омиллари мавжуд бўлса-да, ҳозиргача 
Уммат ҳам муваффақиятга эришмади. Уммат Аллоҳ Таоло 
мусулмонларни бирлаштиришига, ер юзида ночор аҳволда қолган 
мусулмонларга мурувват кўрсатишига ва уларни ворис 
раҳбарларга айлантиришига муҳтож бўлиб турибди... Қолаверса, 
дунёдаги бутун ёвуз кучларнинг бирлашиб ҳаракат қилиши, 
аниқроғи бу кучларнинг Сурияда тўпланиши мусулмонларнинг 
Исломни ҳазорий лойиҳа сифатида маҳкам ушлашларида ва Ғарб 
лойиҳасининг чекинишида ижобий таъсири бўлди. Чунки худди 
саййидимиз Сулаймон  асосини қурт-қумурсқалар еб 
қулатганидек, коррупция, жиноятчилик ва шафқатсизлик еб 
битирган Ғарб лойиҳаси ҳам қулайди. 

Эй мусулмонлар, ҳар бирингиз билишингиз лозимки, Аллоҳ 
Таоло Халифаликни тиклашга даъват қилувчилар билан бирга 
ҳаракат қилишни барча мусулмонларга фарз қилди. Шунингдек, 
ушбу фарзни шаръий йўлда адо этаётган жамоага ёрдам бериш 
орқали динга ёрдам беришни Аллоҳ қувват аҳлига фарз қилди. 
Агар қувват аҳли ўзидан бошқаси бажара олмайдиган ушбу 
шаръий вазифани адо этиб, Халифаликни тиклаш учун ҳаракат 
қилаётган онгли, холис гуруҳга ёрдам берса, ёлғиз Аллоҳнинг 
кўмаги ила кўз очиб юмгунча ғалаба келади. 

Ҳизб ут-Таҳрир ташкил топган кундан бошлаб, ушбу буюк ғоя 
учун ўзини бағишлаб келмоқда ва унинг холис огоҳлантирувчи 
экани кундан-кунга ўз исботини топмоқда. Аллоҳ Таолодан 
сўраймизки, У Зот барча мусулмонлар қалбини бизга очсин, 
рошид Халифалик тикланиши шодиёнаси кунида бизни 

 »فَةً علَى منهاجِ النبوةثُم تكُونُ خلاَ«
«Сўнг пайғамбарлик минҳожи асосидаги Халифалик бўлади»,  
дея Росулуллоҳ  қилган башоратнинг соҳиби қилсин.  

ЭЙ МУСУЛМОНЛАР, ПАЙҒАМБАРЛИК МИНҲОЖИ 
АСОСИДАГИ ХАЛИФАЛИКНИ ТИКЛАШГА ҲАРАКАТ 

ҚИЛИШ ОРҚАЛИ ФОЖИАЛАРИНГИЗНИ АРИТИНГ 
 

Абдуллоҳ Абдурраҳмон 
Ҳизб ут-Таҳрир – Миср вилояти 

матбуот бўлими аъзоси 
Аллоҳ Таоло бу Умматга мурувват кўрсатиб, ушбу буюк дин 

орқали уни зулматлардан нурга олиб чиқди, кучли-қудратли қилиб 
унга икром кўрсатди ҳамда уни инсонлар учун чиқарилган энг 
яхши умматга айлантирди. Уммат ушбу динни тўғри кўтариб 
чиқиш билан ўн уч асрдан зиёд дунё саййиди бўлди. Унинг 
армияси ушбу дин билан бошқа халқлар ўртасини тўсиб турган 
тўсиқларни бартараф қилиш учун шарқу ғарбга ёйилди. Бунинг 
натижасида, бу Уммат юртларни фатҳ қилиб, бандалар ўртасида 
эзгулик ва адолат улашди. У кисроларни йўқ қилди, қайсарларни 
мағлуб қилди, подшоҳликлар ва тахтларни қулатди... юртлар ва 
халқларни ўз жисмига сингдириб ўзининг ажралмас қисмига 
айлантирди... Уларнинг бойликларини ямлаб ютаётган Ғарб 
чангалидан уларни чиқариб озод қилди ва бойликларини қайтарди. 

Уммат билан Ғарб ўртасидаги кураш бир неча аср давом этди. 
Бу асрлар давомида ғалаба Умматники бўлди. Чунки у динини 
фикрлаш асос қилди, шаръий аҳкомларни ҳаёт муаммолари учун 
ечим, ҳаётини юргизадиган қонун қилди. Шунинг учун ер юзида 
уни мағлуб қиладиган бирор куч бўлмади. Чунки бу Умматни 
ақида ҳаракатга келтирар ва агар унга тоғлар рўбарў келса 
тоғларни ҳам парчалаб йўқ қилар эди. Саҳобалар ва 
тобеинларнинг қилган ишлари, ҳатто мусулмонлар 
султонларининг энг сўнгги кунларидаги Уммат армияларининг 
кўрсатган жасоратлари буни амалда исботлади. 

Ғарб асрлар давомида Ислом ва унинг давлати билан бўлган 
курашда – модомики Уммат ўз ақидасига ва шаръий аҳкомларга 
боғланар экан – уни мағлуб қила олмаслигини тушуниб етди. Шу 
боис, Умматни мағлуб қила олиш учун у билан унинг ақидаси 
ўртасини ажратишга ҳаракат қилди ва ушбу ақидани мустаҳкам 

ўрнатадиган, уни ҳимоя қилиб, бутун оламга етказадиган, 
Исломни татбиқ қилиб, одамларни унга ва унинг аҳкомларига риоя 
қилдирадиган давлатни қулатиш устида жиддий ишлади. Узоқ 
давом этган курашдан, жирканчли макр ҳийлалардан кейин 
Британия ўзининг малайи Мустафо Камол қўли билан 
Халифаликни қулатишга ва Умматни парчалашга эришди. У бу 
Умматни қурол кучи билан Ғарб қонунларига бўйсунишга 
мажбурлади. Шунингдек, Уммат орасида Ғарб сақофати билан 
суғорилган малайларидан ташкил топган илмоний сиёсий доирани 
ва партияларни пайдо қилди. У ўзи томонидан қўллаб-
қувватланган ҳокимлар ва сиёсий элита орқали Умматни Ғарб 
сақофатига мувофиқ юришга ва унинг ҳаёт ҳақидаги кўз қарашини 
қабул қилишга куч билан мажбурлаш учун ва бунга имкон топиш 
учун ўша Ғарб сақофати билан суғорилган малайларни пайдо 
қилди. У бу билан Умматнинг турмуш тарзини ўзгартириб 
юборишни истади. Шунингдек, у таълим программаларини ҳам 
жорий қилди. Бунинг оқибатида ўз тарихини билмаган, ўзлигини 
йўқотган ва ақидасига боғланмаган авлод пайдо бўлди. Биз бунинг 
аламли натижаларига бугун гувоҳ бўлмоқдамиз. 

Умматни ғарблаштириш, уни ақидаси ва ўзлигидан ажратиб 
олиш уринишларига қарши жавоб сифатида бир қанча ҳаракат ва 
партиялар пайдо бўлди. Шунингдек, пайғамбарлик минҳожи 
асосидаги рошид Халифаликни барпо қилиб, исломий ҳаётни 
қайта тиклаш орқали Умматни олдинги улуғлигига қайтаришга 
ҳаракат қиладиган Ҳизб ут-Таҳрир дунёга келди. У Умматни 
Ғарбнинг ҳукмронлигидан ва унга қарамликдан озод бўлиш 
фикрлари билан суғорди, мусулмонлар ҳукмдорларининг тил 
бириктирувларини ҳамда Умматга қилган хиёнатларини, 
шунингдек уларнинг кофир Ғарбга малайлик қилаётганларини 
фош қилди. Бунинг натижасида, Уммат орасида бу фикрлар ўса 
бошлади. Уммат бошдан кечирган зулм, қашшоқлик, қул қилиниш, 
бойликларнинг таланиши ҳамда унинг устига оғир юк бўлиб 
тушган қарзлар ва солиқлар бу фикрларнинг ўсишига ёрдам 
берди... Ҳатто биз гувоҳ бўлган кетма-кет қўзғолонлар юз берди. 
Бу қўзғолонлар Тунисдан бошланди, кейин Миср, Ливия ва Яманга 
кўчди. 

Мағрур Шом юртидаги Умматнинг ҳақиқий қўзғолони бу 
қўзғолонлар бошида турди. Биз Ғарбнинг ушбу қўзғолонларни 
қандай қуршаб олганини ва гарчи бироз вақт бўлса ҳам, халқларни 
жиловлашга эришганини кўрдик. У Умматга янада қаттиқроқ 
шафқатсизлик қилувчи малайлари орқали ўз низомини яна қайта 

ўрнатди. Бироқ, Шом қўзғолони уларни ожиз қолдирди ва 
режаларини муваффақиятсизликка учратди. Чунки у биринчи 
кунданоқ пайғамбарлик минҳожи асосидаги Халифалик 
тикланишини талаб қилган аниқ, ҳақиқий лойиҳани кўтариб 
чиқди. У Ғарбнинг режаларига бўйсунмади, макри ва тил 
бириктирувларига алданмади ҳамда унинг барча режалари ва тил 
бириктирувларини кетма-кет муваффақиятсизликка учратди. 
Шунинг учун Америка унга бутун ғазабини ёғдириб ўз қўли билан 
ҳамда иттифоқчи ва малайларининг қўли билан Шом аҳлини 
бомбалади. 

Эй мусулмонлар, қўзғолонлардан кейин юз берган шунча 
ишларни кўрганингиздан кейин бугун олдингизда танлов қолмади. 
Сизларнинг аҳволингизни ислоҳ қиладиган, фожиаларингизни 
қисқартирадиган, муаммоларингизни муолажа қиладиган, 
машаққат ва аламларингизга якун ясайдиган ечим фақат битта 
бўлиб, у пайғамбарлик минҳожи асосидаги Халифаликдир. Чунки 
олдингизда бундан бошқа йўл йўқ ва сизларни бундан бошқа ечим 
қутқармайди. Шуни билингки, Парвардигорингиз ёлғиз шу ечим 
билангина ва унинг ҳукмларини татбиқ этишингиз билангина 
сизлардан рози бўлади. Кўзлаган мақсадингиз ёлғиз шу ечим 
билан амалга ошади. Қўзғолонлардан сиз кўзлаган яхши ҳаёт ва 
фаровон турмуш бадбўй капитализм соясида ҳаргиз амалга 
ошмайди. Унга ҳар қанча бошқа тўн кийдирсангиз ҳам, унинг 
номини ўзгартирсангиз ҳам у бадбўй бўлиб қолаверади. Шунинг 
учун уни туфлаб ташланг, чунки у ўлдирувчи заҳардир. 

Эй мусулмонлар, шуни билингки, сизлар учун Халифаликдан 
бошқа нарсада нажот йўқ ва юртларингизнинг ҳақиқий уйғониши 
ҳам ундан бошқа нарса билан бўлмайди. Агар ҳақиқий истагингиз 
Халифалик бўлмаса ва унга ҳаракат қилишдан кўзлаган 
мақсадингиз фаровон турмушга эришиш бўлишидан олдин 
Аллоҳнинг розилигига эришиш бўлмаса ҳаракатингиз бўш доира 
ичида айланиш бўлиб қолаверади. Зеро, фаровон турмуш Ислом 
татбиқининг табиий натижаси бўлади. Олдин Ислом татбиқ 
қилинганида башарият билган энг яхши намунани ва сизлар гувоҳ 
бўлган энг яхши адолатни келтириб чиқарган. Мисол учун, 
халифамиз Умар ибн Хаттоб  Мадинада: «Агар Ироқда бир 
хачир қоқилса ҳам нега у учун йўлни текисламадинг эй Умар, деб 
Парвардигорим мендан сўрайди», деганлар. Бизнинг эса, 
қанчадан-қанча йўлларимиз ҳукмдорлар эътиборсизлиги туфайли 
хавф-хатарларга тўла эмасми?!...  Халифамиз Умар ибн Абдулазиз: 
«Мусулмонлар юртларида қушлар оч қолибди, деб айтилмаслиги 

учун тоғларга дон сепинглар» деганлар. Бизнинг эса, устимиздан 
Ғарб капитализми ҳукмронлик қилгани туфайли қанчадан-қанча 
гўдакларимиз оч қолмаяптими?! 

Румликлар қўлига асир тушган биргина муслима аёлга ёрдам 
қилиш учун Умурия фатҳига қўшинни ҳаракатга келтирган 
Мўътасим бизнинг халифаларимиздан эди. Бугун эса 
гўдакларимиз, ёшлар ва қарияларимиз ўлдирилмаяптими?! Қанча 
бойликларимиз талан-тарож қилинди?! Ғарб қанча еримиз ва 
диёрларимизни босиб олди?! Буни назорат қилиб ҳисоб талаб 
қилувчи бўлдими?! 

Эй мусулмонлар, Аллоҳ Таолонинг китоби билан бизни 
бошқарадиган халифамиз бор бўлган кунда биз дунё саййиди эдик. 
Ўша кунларда Рум қироли Никифорга Ҳорунар Рошиднинг машҳур 
жавоби шундай бўлган эди: «Мўминлар амири Ҳорунар Рошиддан 
Рум кўппаги Никифорга, аммо баъд, эй кофирнинг ўғли, сен 
эшитганингни кўрасан, Аллоҳга қасамки, мен сенга шундай бир 
қўшин юбораманки, унинг боши сенинг олдингда бўлса, охири 
менинг олдимда бўлади». 

Аммо Халифалик йўқолгач ҳайбатимизни йўқотдик, Ғарб 
бизнинг давлатимизни тақсимлаб, парчалаб ташлади, 
жамоатимизни бўлди ва биз пасткашлар дастурхонидаги етимларга 
ўхшаб қолдик... Агар биз халифасиз бўлсак шундай қолаверамиз... 
Биз пайғамбарлик минҳожи асосидаги тўғри бошқарув билангина 
нажот топамиз. Чунки у бизни бирлаштиради, дахлсизлигимизни 
ҳимоя қилади ва Аллоҳ қалбларимизни у билан ошно қилади. 
Бунинг натижасида биз яна қайта дунё саййидига айланамиз, 
бутун дунёда Ислом адолатини олий қиламиз ва одамларни 
капитализм зулматидан Ислом нурига олиб чиқамиз... Эй 
парвардигор бизга уни тезлаштир, бизни унинг аскарлари ва 
шоҳидларидан қил... 

Аллоҳ Таоло айтади: 

﴿                               

                       ﴾ 

«Эй мўминлар, Аллоҳ ва Унинг пайғамбари сизларни абадий 
ҳаёт берадиган нарсага (яъни, динга) даъват қилар экан, уни 
қабул қилинглар ва билингларки, шубҳасиз, Аллоҳ ҳар бир киши 
билан унинг қалби ўртасини эгаллаб турур ва шубҳасиз, Унинг 
ҳузурига тўпланурсизлар» [Анфол 24]  



 

Ал-Ваъй 12 

ҲИЗБ УТ-ТАҲРИР: 
РОСУЛУЛЛОҲНИНГ СУННАТИДАН БОШҚА ЙЎЛНИ ТУТИШ ВА 
У ЗОТНИНГ ҲИДОЯТИДАН БОШҚА ЙЎЛГА ЮРИШ КУЧАЙГАН 
БИР ЗАМОНДА СОФ ИСЛОМИЙ ФИКРАТНИНГ ҲАМДА АНИҚ-

ТИНИҚ ТАРИҚАТНИНГ БЕЛГИСИ 
Абу Айман Усурий  – Яман 

Муҳаммад  Умматини ўз дини билан азиз, кучли, уйғоқ ва 
раҳбар Умматга айлантирган Аллоҳга ҳамд бўлсин. 

Албатта умматларнинг уйғониши улар асосланиб яшаётган 
мабдага боғлиқ. Агар бир Уммат ўз мабдасини тўғри тушунса, 
тўғри татбиқ қилса ҳамда уни оламга чиройли тарзда ёйса, у 
тараққиёт поғоналаридан юриб, улуғлик чўққисига етади. 
Мабда Уммат зеҳнида тирик, ҳаётида мужассам экан ҳамда 
Уммат ўша мабдани бутун инсониятга рисолат сифатида олиб 
чиқар экан, унинг олтин умри узоқ бўлади. Аммо у ўз 
мабдасини яхши тушунмаса ва уни ёмон татбиқ қилса, унинг 
мабдага бўлган ёки ундан келиб чиқаётган муолажаларнинг 
тўғрилигига бўлган ишончи заифлашади. Натижада, фатҳлар 
билан мақтанаётган ва чегараларни бедор ҳолда ҳимоя 
қилаётган қўшинлар ҳам ортга чекинади. Уммат секин-аста 
тубанлашиб, қулай бошлайди. 

Лекин мана шундай хатарли вазиятда ҳам, Уммат ичида 
ўткир ҳисли, ўзгартиришни хоҳловчи ҳамда Умматнинг 
ҳайбатини тиклаш ва аввалги ҳолатига қайтаришга ҳаракат 
қилувчи холис кишилар топилади. Аммо улар ўз Уммати 
фикрий жиҳатдан тубан аҳволга тушиб қолганини, мабда ва 
тариқатини тиниқ тушунмаётганини, фикрни тинглашга тайёр 
эмаслигини ҳамда фикратнинг ўзгартиришга бўлган таъсири ва 
кучига ишонмаётганини кўради... 

Мана шундай чигал пайтда зеҳнида фикрат ва тариқат тиниқ 
бўлган ҳамда Умматни мабдага ва мабдани Уммат ҳаётига 
қайтарадиган бирламчи ишлар ҳақида тўлиқ тасаввурга эга 
бўлган янгиловчи шахсга эҳтиёж сезилади. 

Агар ушбу янгиловчи шахс зеҳни ўткир, мабдани ўзида 
шакллантирган, мабдасиз ўз ҳаётини тасаввур қила олмайдиган 
бўлса, унга дунё ва унинг матолари арзимас бўлса, шунингдек 
унда ушбу оғир юкни кўтариш учун ирода етарли бўлса ҳамда у 
ўз имонига ва мабда атрофидаги кишиларга эмас, бевосита 
мабданинг ўзига таянса, ана ўшанда Уммат ҳақиқий 
янгиловчини дунёга келтирган бўлади. Шунда бу янгиловчи 

мабда асосидаги ҳизбий уюшмани пайдо қилиш, у орқали 
Умматга хитоб қилиш, унинг муаммоларини кўрсатиш ва ўша 
муаммоларни мабда ва унинг аҳкомлари билан муолажа қилиш 
йўлини баён қилишдек, машаққатли йўлни босиб ўтади. 
Шунингдек бу янгиловчи ҳар қандай фикр ва ўзга ҳаёт тузумига 
қарши фикрий кураш олиб бориш, малай ҳукмдорлар ва 
Умматга қарши тузилаётган кофир Ғарб режаларини фош қилиш 
орқали сиёсий кураш олиб бориш, бундан ташқари бошқа фикр 
ва муолажаларнинг хатолиги ва бошқа мабдалар соясидаги 
бошқарувнинг ёмонлигини тушунтириш, ҳукмдорларни мабда 
асосида муҳосаба қилиш ва Умматни мана шу ишга 
чақиришдек, машаққатли йўлни босиб ўтади. 

Ҳизб ут-Таҳрирнинг пайдо бўлиши 
Ҳизб ут-Таҳрирнинг пайдо бўлиши унинг асосчиси шайх 

Тақийюддин Набаҳонийга (Аллоҳ у кишини ўз раҳматига 
олсин) боғлиқ. Шайх Умматнинг улкан мағлубияти ва фожиали 
ҳалокати даврида яшади ва мана шу даврда Умматга азоб 
берган ҳодисалардан ибрат олди. Шунингдек, ўша даврда 
ислоҳга ҳаракат қилган турли ҳаракатларни ўрганди ҳамда у 
кишининг диний оилада ўсгани ва таълим олгани фойда берди. 
Шайх 1909 йил Фаластиннинг Ижзим қишлоғида туғилди ва 
Фаластин маориф вазирлигида шаръий фанлар бўйича мударрис 
бўлиб ишлаган отаси фақиҳ Иброҳим қучоғида ҳамда она 
томонидан бобоси шайх Юсуф Набаҳоний ғамхўрлигида яхши 
тарбия олиб улғайди. Бобоси Усмоний давлатдаги кўзга 
кўринган уламолардан эди. Шайх мана шундай тарбия туфайли 
ўн уч ёшга тўлмай Қуръони каримни ёд олди ҳамда бобосининг 
бой илми ва фиқҳий мунозараларидан фойдаланди. 

Шайх бобоси билан сиёсий масалаларни ўрганди, натижада 
унинг қобилият ва заковати бобосининг назарига тушди. Шунда 
бобоси у кишини шаръий таълимини давом эттириш учун 
Азҳарга юбориш зарурлиги ҳақида отасини қаноатлантирди. 
Шундай қилиб, шайх 1928 йил Азҳарга кириб, уни 1932 йил 
тамомлади. Сўнг Фаластинга қайтиб, шаръий илмлар бўйича 
мударрис бўлиб ишлай бошлади. 1948 йилда эса, Қуддуснинг 
шаръий маҳкамасида қози ва кейинроқ апелляция судида аъзо 
бўлиб ишлади. 

Шайх Тақийюддин Набаҳоний Халифалик қулаши туфайли 
вужудга келган ҳалокатни кўрди ҳамда Уммат бошига тушган 

ва унинг жисмини парчалаган офатларга гувоҳ бўлди. 
Шунингдек, мустамлакачилар Умматга оч итлардек ташлангани 
ва 1948 йил Фаластин босиб олинганини кўрди. Шайх яна 
кофирларнинг фикрий ва ҳазорий кураши муваффақиятга 
эришгани ва мусулмон уламолар бу курашда Исломни ҳимоя 
қилиш позициясида турганини ҳамда нусусларни таъвил 
қилишганини, бу эса Ғарб фикрлари мустаҳкам ўрнашиб, 
Умматнинг Ислом ва унинг ҳаёт тузумига бўлган ишончи 
йўқолишига ҳисса қўшганини кўрди. Шайх Азҳарда ўқиб юрган 
пайтидаёқ мусулмонлар бошига тушган аҳволнинг сабаби ва 
кофирлар қулатган мустаҳкам бинони қайта тиклашнинг соф 
йўли ҳақида сўрар ҳамда баҳс ва мунозара қилар эди. 

Шайх савол, баҳс ва мунозаралар натижасида Ислом 
мабдасини мусулмонлар ҳаётига қайтариш учун фикрат ва 
тариқатни ўрганиш зарур деган хулосага келди. Сўнг ушбу бино 
режасини тузишга киришди ва унга зарур бўладиган хом 
ашёларни ҳисоблаб чиқди. Натижада, ушбу бинонинг турли 
босқичлари ҳақида тиниқ тасаввур пайдо бўлди. Шундай экан, 
Ҳизб табанний қилган ва унинг амири (Аллоҳ у кишини ўз 
раҳматига олсин) белгилаб берган режа ва соҳалар нималардан 
иборат? 

Биринчи: Фикрий соҳа: 
Шайх Тақийюддин Набаҳоний ақлни воқе ва нусусларни 

тушуниш қуроли ва инсондаги мурожаат қилиш керак бўлган 
англовчи қувват, деб билди. Сўнг ақлга воқе ҳақидаги собиқ 
маълумотни сезги органлари ёрдамида мияга узатилиши ва 
унинг устидан ҳукм чиқарилиши, деб нозик таъриф берди. 
Шундай қилиб, инсонда соф фикрлаш тариқати вужудга келди 
ва воқе устидан чиқариладиган ҳукмлар ўша воқега мос 
келадиган бўлди. 

Шайх жамиятга фақатгина шахслардан таркиб топмайди, 
балки у шахслар, фикрлар, туйғулар ва қонунлардан иборат деб, 
таъриф берди. 

Уйғонишга илмий, маиший ва моддий даражанинг юксалиши 
эмас, балки руҳий жиҳатга боғланган ёрқин фикр ёрдамида 
фикрий юксалиш, деб таъриф берди. 

Мабдага ўзидан тузум балқиб чиқадиган ақлий ақида, деб 
таъриф берди. 

Шунингдек ватанпарварлик, миллатчилик ва манфаат устига 
қурилган алоқа-муносабатлар ноинсоний, ўзгарувчан ва 
вақтинчалик алоқалар бўлиб, уйғониш йўлида инсонларни бир-
бирига боғлашга ярамайди, деди. Инсонлар ўртасини боғлашга 
яроқли робита мабдаий робита экани ва у (Ла илаҳа иллаллоҳ 
Муҳаммадун Росулуллоҳ)дек исломий ақида робитаси эканини 
айтди. Сўнг ҳазорат, маданият, сақофат, илм, бошқарув, идора 
ва бошқа кўплаган истилоҳларни бир-биридан фарқлаб берди. 

Иккинчи: Сиёсий соҳа: 
Ҳизб сиёсатда ўзи юрадиган ва тушуниш, таҳлил қилиш, 

шуғулланиш борасида ўзгармас бўлган сиёсий қоидаларни 
ишлаб чиқди. Сиёсатга Умматнинг ички ва ташқи ишларини 
бошқариш деб таъриф берди ҳамда исломий ақидани сиёсий ва 
руҳий ақида деб ҳисоблади. Сўнг оламга сиёсий онг, яъни 
исломий ақида бўлмиш хос нуқтадан қаради ҳамда сиёсатни 
исломий ақида нуқтасидан кузатди ва таҳлил қилди. Сиёсий 
тушунчалар, Сиёсий қарашлар, Сиёсий фикрлар ва Сиёсий 
масалалар каби китобларни нашр қилди. Шундай қилиб, унда 
халқаро вазият ва халқаро майдон ҳақида тўла билим пайдо 
бўлди ва Ислом Умматига қарши тузилаётган тил бириктирув ва 
режаларни фош қилди. Шунингдек, исломий давлат тиклангач, 
мусулмон юртларни мустамлака қилишни қаттиқ истаётган 
мустамлакачи давлатлар билан қандай муомалада бўлиш, ҳар 
бир давлатнинг куч манбаи, хатари ҳамда заиф жойларини баён 
қилиш борасида кенг билим пайдо бўлди. 

Учинчи: Фиқҳий соҳа: 
Ҳизб Ислом тариқатини баён қилди ва шунга асосан ўзининг 

ижтиҳоддаги йўлини белгилади. Усул қоидалари ва далил 
қувватига асосланган ҳолда исломий ташриънинг тўрт манбаси; 
Қуръон, Суннат, Ижмо ва Қиёсни белгилади. Шунингдек, у 
ижтиҳодда манот (ҳукм боғланадиган нарса)ни аниқлаш, воқени 
тушуниш, шу воқега алоқадор шаръий нусусларни ўрганиш ва 
уларни шу воқени муолажа қила олишини текшириш каби 
ишларга асосланадиган соғлом тариқатга суянди. Ҳизб воқени 
фикрлаш манбаи эмас, балки фикрлаш ўрни қилиб белгилаши 
билан ажралиб туради. 

Бундан ташқари, Ҳизб Исломни нозик шаклда шарҳлаб берди 
ва уни исломий давлатни тиклаш орқали татбиқ этилиши 
шартлигини белгилаб берди. Шунинг учун давлат, унинг таянч 

ва устунлари ҳамда тузумлари борасида тўла тасаввур пайдо 
қилди. Ўз китоблари, китобчалари, қўлланмалари ва 
нашраларида ўша тасаввурни баён қилди. Исломий давлат, 
Исломда ижтимо низоми, Жазо чоралари, Муомалот, Халифалик 
давлатида моллар, Ислом низоми, Исломий шахсия (уч қисмдан 
иборат), Ҳизбий уюшма, Ҳизб ут-Таҳрир тушунчалари 
китоблари ҳамда Демократия куфр низоми, Халифалик каби 
китобчалари ва бундан бошқа сон-саноқсиз қўлланмалари 
шулар жумласидандир... Ҳизб шу йўл орқали ўзи амалга 
ошираётган ишларни юргизиш учун аниқ ва тиниқ тариқатни 
белгилади. 

Ҳизбнинг мумтоз жиҳати шундаки, унда Исломнинг қайтиши 
ҳақида тиниқ фикр мавжуд. У ўзидаги ушбу тиниқ фикр 
туфайли, Исломнинг қайтиши уни ҳаёт майдонига қайтариш 
билангина бўлади, деб билди. Зеро, бу нарса – Ҳизб ўзи учун 
ғоя қилиб белгилаган қуйидаги икки ишни амалга оширишда 
намоён бўлади: 

1 – Исломий ҳаётни қайтадан бошлаш. 
2 – Исломни татбиқ қиладиган ҳамда уни даъват ва жиҳод 

орқали оламга ёядиган Халифаликни тиклаш. 
Ҳизб мана шу ғоядан келиб чиққан ҳолда исломий ҳаёт ва 

Исломий давлатнинг барча томонларини қамраб олган тўла 
тасаввурни берди. 

Эҳтимол, мустамлакачи кофир Ғарб мусулмонларнинг куч 
манбаи шу икки нарсада эканини тушунган ва бошидаёқ ўз 
мустамлакасини унга асослаган бўлса керак. Чунки Ғарб айнан 
шу икки ишни мусулмонлар ҳаётидан йўқотиш ва уларнинг 
зеҳнларидан ўчириб ташлашга эътибор қаратди. Биз бу борада 
Франция қироли Людовик тўққизинчининг сўзларини 
эслашимиз етарли. У – мусулмонларнинг кучи Қуръондан ҳукм 
олиши, битта халифа атрофида жипслашиши ва уларнинг 
қонларида жиҳод тушунчаси оқишидадир, деган эди. 

Ҳа, азиз бўлиш учун Аллоҳ нозил қилган нарса билан ҳукм 
юритиш, Ислом Уммати битта халифа атрофида бирлашиши 
ҳамда Ислом ўркачи бўлган жиҳод амалга ошиши лозим. 
Буларнинг барчасини Халифалик давлати амалга оширади. 
Чунки у оламдаги барча мусулмонларга исломий шариатни 
татбиқ қилиш ҳамда уни оламга даъват ва жиҳод билан олиб 
чиқишда етакчилик қилади. 

Шунинг учун ҳижрий 1342 йил 28 ражаб, милодий 1924 йил 3 
мартда Исломий Халифалик давлати қулар экан, Англия бош 
вазири Керзон: Мусулмонлардаги икки яширин куч (Ислом ва 
Халифаликка) барҳам бердик деган эди. 

Ҳизб ут-Таҳрир ўз тушунчаларини татбиқ қилиш учун 
танлаган йўл: 

Бу йўл ҳақида айтишдан олдин бошқа бир муҳим нарсага 
эътиборингизни қаратишни хоҳлайман. Бу муҳим иш шундан 
иборатки, Ислом ҳаёт воқесида мавжуд бўлиши учун уч асосий 
таянчи мавжуд бўлиши шарт, улар: Ақида, давлат ва жиҳоддир. 
Аллоҳ Таоло бундай деди: 

﴿                            
           ﴾ 

«Имон келтирган, ҳижрат қилган ва Аллоҳ йўлида молу 
жонлари билан курашган зотларнинг Аллоҳ наздидаги 
даражалари жуда улуғдир ва ўшалар (бахт-саодатга) 
эришувчилардир» [Тавба 20] 
Бу ерда (имон келтирган)дан мурод ақида, (ҳижрат қилган)дан 
мурод давлат ва (жиҳод қилган)дан мурод Аллоҳ йўлидаги 
жиҳоддир. 

Ҳизб ут-Таҳрирнинг тариқатига келсак, у Пайғамбаримиз 
нинг Исломий давлатни тиклашдаги тариқатидан тўғри 
ижтиҳод орқали истинбот қилинган. Биз Росулуллоҳ ни 
Макка даврида уч босқични босиб ўтганини кўрамиз. 

Биринчи босқич: Сақофат бериш ҳамда исломий 
шахсияларни пайдо қилиш учун руҳий ва ақидавий асосда 
уюшиш босқичи. Бошқача ибора билан айтганда, биринчи 
босқич уюшма тузиб, уни Ислом билан сақофатлантиришдан 
иборат. 

Иккинчи босқич: Даъват фаолияти босқичи, унда фикрий ва 
сиёсий кураш олиб борилади ҳамда нусрат талаб қилинади. 
Шунингдек, унда Ҳизб ўзи табанний қилган исломий фикр ва 
тушунчалар билан Умматга мурожаат қилади. 

Учинчи босқич: Давлатни тиклаш ва ҳокимиятни эгаллаш. 
Булар – қисқача айтганда, исломий даъватни олиб чиқишда 

тутиладиган аниқ тариқатдир. Ҳизб бу тариқатни маҳкам ушлар 
экан, на тўхтади, на тилёғламалик қилди, на даражама-

даражаликка йўл қўйди, на чала ечимларни қабул қилди ва на 
исломий мабда зарарига бошқалар билан келишди. Балки 
Қурайш Росулуллоҳ га подшоҳлик, мол-дунё ва мартаба 
таклиф қилганда у киши Аллоҳнинг нусрати келгунича сабр 
билан Аллоҳнинг розилигини хоҳлаб уларга рози бўлмаганидан 
ибрат олиб, ўз йўлида давом этди. 

Хулоса! 
Ҳизб ут-Таҳрир бошқа ҳизблардан ўзининг нозик тасаввури 

ҳамда Ислом ва давлат ҳақидаги тушунчаси билан алоҳида 
ажралиб туради. У ўз лойиҳасини амалга ошириш учун дастур 
лойиҳасини ишлаб чиққан. Ушбу дастур лойиҳаси 191 моддадан 
иборат бўлиб, тўғри ижтиҳод, далил қуввати билан ҳамда 
шаръий манбалар ва шаръий усуллар асосида истинбот 
қилинган. Шунингдек, бу дастур ҳаётнинг барча соҳаларини ўз 
ичига олади. Аллоҳ Таоло Ҳизбни шу нарсага муваффақ 
айлагани учун У зотга ҳамдлар бўлсин. 

﴿            ﴾ 

«Бас, сизлар ўзларингизни покламай қўя қолинглар! У 
тақводор бўлган кишиларни ҳам жуда яхши билгувчидир» 
 [Нажм 32] 

Ҳизб ўзининг ушбу фикрий мусаффолиги ва тиниқлигини 
сақлаб қолди ва нафақат Ислом Уммати, балки бутун оламга 
тушунча ва лойиҳасини таклиф қилиб келмоқда. Ҳизб Исломий 
Халифаликни тиклаш учун шаръий тариқатни маҳкам ушлаб, 
сабот билан юрмоқда ва Росулуллоҳ нинг башоратини амалга 
ошириш учун ҳаракат қилмоқда. Росулуллоҳ  бундай деди: 

فَةٌ علَى م تكُونُ خلاَ ثُ.ا شاءَ أَنْ يرفَعهام يرفَعها إِذَ ثُ،تكُونُ النبوةُ فيكُم ما شاءَ االلهُ أَنْ تكُونَ«
م تكُونُ ملْكًا  ثُ.ا شاءَ االلهُ أَنْ يرفَعها إِذَم يرفَعهاثُ ،منهاجِ النبوة فَتكُونُ ما شاءَ االلهُ أَنْ تكُونَ

 ،م تكُونُ ملْكًا جبرِيةًثُ .ا شاءَ أَنْ يرفَعهام يرفَعها إِذَ ثُ، فَيكُونُ ما شاءَ االلهُ أَنْ يكُونَ،عاضا
فَةً علَى منهاجِ  ثُم تكُونُ خلاَ.اءَ أَنْ يرفَعهاا شم يرفَعها إِذَ ثُ،فَتكُونُ ما شاءَ االلهُ أَنْ تكُونَ

ةوبثُ .النكَتس م«. 
«Сизларнинг орангизда Аллоҳ хоҳлаганича пайғамбарлик 
давом этади. Сўнг Аллоҳ хоҳлаган пайтда уни кўтаради. 
Сўнг пайғамбарлик минҳожи асосидаги Халифалик бўлади 
ва у Аллоҳ хоҳлаганча давом этади. Сўнг Аллоҳ Ўзи 

хоҳлаганда уни кўтаради. Сўнг раиятига зулм ва 
адолатсизликлар етадиган подшоҳлик бўлади ва у Аллоҳ 
хоҳлаганча давом этади. Сўнг Аллоҳ Ўзи хоҳлаганда уни 
кўтаради. Сўнг золим-зўравон подшоҳлик бўлади ва у Аллоҳ 
хоҳлаганча давом этади. Сўнг Аллоҳ Ўзи хоҳлаганда уни 
кўтаради. Сўнг пайғамбарлик минҳожи асосидаги 
Халифалик бўлади. Кейин Пайғамбар  сукутга чўмдилар». 
Аҳмад ривояти. 

Нима бўлганда ҳам, бугун Ҳизб ут-Таҳрирнинг холис ва 
онгли етакчилиги мавжуд ҳамда у Пайғамбаримиз  ҳидояти 
сари кетмоқда. Ҳизбга аллома Тақийюддин Набаҳоний асос 
солди, улуғ олим Абу Юсуф Абдулқодим Заллум у кишининг 
йўлидан юрди. Бугун эса, уни даъват дарғаси, усул олими Ато 
ибн Халил Абу Рошта бошқармоқда. Бу етакчиларнинг 
барчасида соғлом онг ва ирода ҳамда амал мавжуддир. 
Аллоҳдан уларни тўғрилик ва тавфиқда давоматли қилишини 
сўраймиз. 

Аллоҳга ҳамдлар бўлсинки, Ҳизбнинг оз вақт ичида олиб 
борган даъватидан сўнг Ислом Уммати Исломга ва унинг 
бошқарувига талпинадиган бўлди. Умид қиламизки, Аллоҳ 
нозил қилмаган нарсалар билан бошқариш натижасида келиб 
чиққан азоб-уқубатлардан ва ваҳший капитализм зулмидан 
қутқарадиган холис сиёсий етакчи Ҳизб ут-Таҳрирдир. Чунки 
Уммат ичида Ислом давлатини барпо этиш, Умматга Исломни 
татбиқ қилиш, Уммат ёрдамида оламга қайта етакчилик 
қилишга фақат Ҳизб қодирдир. Нега ҳам шундай бўлмасин, 
ахир, бир кун ҳам ўз аҳлини алдамай келган шу Ҳизб бўлса. 

Аллоҳим, Сенинг ваъданг ҳақдир, бизни еру-осмон аҳли рози 
бўладиган Пайғамбарлик минҳожи асосидаги Халифаликни 
тиклаш билан қувонтир. Омин.  

«РОШИД ХАЛИФАЛИК» ҲАҚИҚИЙ ҲАЗОРИЙ 
АЛЬТЕРНАТИВДИР, УСИЗ МУСУЛМОНЛАР ВА БАРЧА 

ИНСОНИЯТ УЧУН НАЖОТ ЙЎҚ 
М. Боҳир Солиҳ 

(Ҳизб ут-Таҳрир – Фаластин 
матбуот бўлими аъзоси) 

Тўғри, ҳақнинг ҳақлиги ўз-ўзидан маълум, у ўзининг 
ҳақлигини баён қилишда бошқасига муҳтож эмас. Лекин уни 
ботилга солиштирилса баён қилиш ва тушуниш осонроқ 
бўлади. Исломнинг ҳақиқий ҳазорат эканлигининг ўзиёқ унинг 
Аллоҳ ҳузуридан келган ҳақ дин эканлигига қатъий далилдир. 
Чунки айни шу дин инсониятни саодатли қилиб, нур, ҳидоят 
ва тўғри йўлга етаклайди. Аллоҳнинг Ўзи бу диннинг 
бандалари учун шариат ва дастур бўлишига рози бўлди. Лекин 
бу динни унга рақиб бўлган бошқа альтернативга 
солиштирилса, тушуниш ёрқинроқ, тасаввур қилиш аниқроқ 
бўлади. Бутун олам дучор бўлган ҳазорий инқирозга ҳамда 
капиталистик ҳазорат таназзулига гувоҳ бўлган киши шуни 
фикран ҳис қиладики, инсоният – уни халос этадиган ва 
қўлидан тутадиган – альтернатив ҳазоратга муҳтождир. 

Чунки олам, хусусан мусулмонлар капиталистик ҳазорат 
ҳукмронлиги остида зулм, фасод ва қашшоқлик аламида ёнмоқда. 
Капиталистик ҳазорат барча соҳаларда инсонлар яшаш тарзини 
бузди. Улар ҳақ билан ботилни, адолат билан зулмни фарқлай 
олмай қолдилар. Капиталистик ҳазорат капиталист ва нуфузли 
кишилар фойдасига заифларни қийнади. 

Чунки бу ҳазорат ички тарафдан қонун ва низомларни 
амалдорларни жазодан ҳимоя қиладиган қалқон қилиб қўйди. 
Шунингдек, қонунларни уларнинг қўлидаги қуролга айлантириб 
қўйдики, улар ўз салтанати ва зулмини ўша қонунлар орқали 
мустаҳкамлашди ҳамда нуфуз ва бойликка эга бўлишди. 

Натижада, уларнинг кучига куч қўшилиб, жамиятга гўё ўз 
томорқасидек муомала қилишадиган бўлди. Сўнг жинсий савдо, 
қулчилик, наркотика, қурол савдосини ривожлантириб, барча 
жойда жиноятчилик ва фаҳш ишларини тарқатишди. Жамият ва 
одамларга нима бўлаётгани улар учун бефарқ бўлиб қолди. Ташқи 
тарафдан эса, ёлғон ҳужжат ва ҳар хил баҳоналар билан юртларни 
босиб олишди. Буни амалдорлар фойдаси йўлида одамларнинг 
қонини сўриш ва имкониятларидан фойдаланиш учун қилишди. 

Тинчлик ва хавфсизлик борасида айтадиган бўлсак, 
капиталистик ҳазорат ҳукмронлиги остида хавфсизлик камёб 

ҳунарга айланди. Унинг баҳоси қиммат бўлиб, унга фақат 
амалдорлар ва уларнинг малайларигина эришадиган бўлиб қолди. 
Натижада қотиллик, ўғрилик, талон-тарож ва қуролли тажовуз 
каби жиноятлар ҳар соат ва ҳар лаҳзада содир этиладиган бўлди... 
Иш шу чегарада тўхтаб қолмай, балки амалдорлар одамларни 
қўрқитадиган ва уларнинг хавфсизлиги билан савдо қиладиган 
бўлди. Блэкуотер каби халқаро хавфсизлик «Қотиллик» 
ташкилотлари қаерда бўлмасин вайрон қилиш ва қон тўкиш билан 
шуғулланадиган бўлди. Шунингдек, бу ташкилот ифлос сиёсий 
мақсадларни амалга ошириш учун ишлатилди. 

Бойлик ва камбағаллик соҳасида капиталистик ҳазорат 
капиталист ва бойларнинг ҳазорати сифатида танилди. Чунки 
бойлик бир сиқим бойлар қўлида тўпланиб оддий халқнинг 
қашшоқлиги ортди. 

Халқаро Оксфам ташкилоти 2018 йил 28 январда тарқатган 
ҳисоботда айтилишича, 2017 йилда топилган ҳар ўн долларнинг 
саккиз доллари оламдаги бир фоиз одамлар яъни бойларнинг 
чўнтагига тушган. Ер аҳолисининг 50 фоизининг бойлиги ўсмаган. 
Ташкилотнинг айтишича, олам иқтисоди улкан бойликлар эгаси 
бўлган бой синф фойдасига ишламоқда. (CNN). 

Халқаро Оксфам ташкилоти бош ижрочи директори Уинни 
Байанииманинг айтишича: «Миллиардерларнинг кўпайиши 
иқтисод гуллаб яшнаётганининг белгиси эмас, балки бу 
муваффақиятсиз иқтисодий низом аломатидир». Байаниима сўзида 
давом этар экан, бундай деди: «Эгнимиздаги кийим-кечакларни 
тикаётган ва далаларимизда ишлаётган кишилар улкан ширкатлар 
ва капиталистларни бойитиш учун хизмат қилмоқдалар. 
Одамларда бой ва камбағаллар ўртасида тенглик йўқ, бойларнинг 
бойлиги ортаётган бир даврда, камбағалларнинг аҳволи 
ўзгаришсиз қолмоқда». 

Одоб-ахлоқ ҳамда қийматлар борасида эса, капиталистик 
ҳазорат вайрон қилмаган нарса қолмади. Чунки капитализм 
жамиятда ўрмон қонунини пайдо қилди, натижада кучли заифни 
ейдиган бўлди. Ҳар бир уйга фаҳш ва разолат кирди, беҳаёлик, 
бузуқлик ва зино кенг тарқалди. Ҳатто разил ишлар даҳшатли ва 
тасаввур қилиб бўлмас даражага етган бўлса-да, бу ҳеч кимнинг 
эътиборини тортмайдиган бўлиб қолди. Американинг Теннесси 
штатида почтальон бўлиб ишлаган нафақадаги 87 ёшли 
почтальоннинг айтишича, ДНК анализларига кўра, у ўзи ишлаган 
штатда аёллардан 1300та валади зино фарзанд кўрган. 

Нафақахўр почтальон бундай дейди: «Мен бу ишни 
қилганимдан хижолатда эмасман. Ўтган асрнинг олтмишинчи 
йилларида ҳомилани олдини олиш воситалари бугунги кундаги 
шаклда кенг тарқалмагани учун шунча гўдак дунёга келди»! 
Ёлғон, алдов ва фирибгарлик капиталистик жамиятларнинг 
хусусиятига айланди. «Қонун анқовларни ҳимоя қилмайди» деган 
мақол машҳур бўлиб, гўё ҳақиқатга айланди. 

Инсоният, хусусан, мусулмонлар худди ҳаёт сувга муҳтож 
бўлгани каби юксак альтернатив ҳазоратга муҳтож бўлиб қолди. 
Мусулмонлар уларга татбиқ қилинган бузуқ капитализм сабабли 
бошига тушган қашшоқликдан ташқари турли ёвузликлардан ҳам 
холи бўлишмади. Чунки Ғарб бизга ўз ҳазоратини зўрлаб киритди 
ва ўзи учун таянч ва устунларни тиклади. Шунингдек, Умматнинг 
ғазабидан ўзини ҳимоя қиладиган қалқон ва пардаларни пайдо 
қилди. Сўнг одамларни азоблайдиган малай ҳокимларни тиклади. 
Фикрларини тарқатиш учун ахборот воситалари ва муфаккирларни 
ишга солди. Исломий юртларда унинг ҳазорати ҳақида бонг 
урадиган ва сақофатини ёядиган жарчиларни ишга солди. Ғарб 
сақофатидан таъсирланган малайлар, шайхлар, сарой уламолари ва 
ёзувчиларни пул билан алдади. 

Холис ва эркин кишиларга – хоҳ шахс, хоҳ партия бўлсин – 
босим қилишди. Мусулмонларнинг бирлашишини ва қайта 
азизликка эришишини олдини олиш учун уларни давлатчалар, 
гуруҳлар ва мазҳабларга бўлиб юборди. Чунки Ғарб 
мусулмонларнинг доим бирлашиш туйғуси билан яшашларини ва 
бу нарса уларни доим ҳаракатга ундашини билади. Шунинг учун у 
мусулмонларни бирликнинг бузуқ шакллари билан чалғитишга 
таянди. Чунки бирликнинг бундай шакли мусулмонлар кучини 
бирлаштирадиган ва бир жойга жамлайдиган ҳақиқий 
бирлашишдан уларни буриб юборади. 

Ғарб бу ишларни гоҳида араблар бирлиги, гоҳида миллий 
бирлик, гоҳида Араб давлатлари лигаси ва гоҳида ирқий ва 
мазҳабпарастлик робиталари орқали амалга оширди. Шунингдек, 
бу ишларнинг барчасини Уммат муҳтож бўлаётган ҳақиқий 
бирлашиш шаклидан, яъни Пайғамбарлик минҳожи асосидаги 
Рошид Халифалик соясидаги исломий бирлашишдан чалғитиш 
учун амалга оширди. 

Чунки Рошид Халифалик Умматни бирлаштиришнинг бирдан-
бир амалий ва шаръий йўлидир. Амалий тарафдан айтадиган 
бўлсак, Исломдан бошқа Умматнинг араби, ажами, оқи, қораси, 
узоғи ва яқинини бирлаштирадиган дин йўқ... Уммат уни ўзи учун 

дин қилиб ушлади, унга рози бўлди ва шу дин орқали Аллоҳга 
бўйсунди. Ислом ҳар бир мусулмон мажбурланмай, ўз ихтиёри 
билан қабул қилган диндир, мусулмон уни қабул қилгани учун 
афсусланмайди, балки у билан фахрланади. Бу дин мусулмоннинг 
сифати, белгиси ва хусусияти бўлиб, у бу билан бошқалардан 
ажралиб туради. Мусулмон киши бу диндан ўзининг ранги, тили, 
миллати, гуруҳи ва ватанини устун қўймайди. Балки 
мусулмонларнинг барчаси Исломни дин, деб рози бўлишган ва 
унга бутунлай таслим бўлишган. Шунингдек, ҳар бир мусулмон 
ўша асосда ҳисоб-китоб қилинади. Бу динни мусулмонларни 
бирлаштирадиган Рошид Халифалик давлатисиз тасаввур қилиш 
мумкин эмас. 

Аммо шаръий тарафдан, Аллоҳ Таоло бу Умматга бирлашишни 
вожиб қилган, бўлиниш ва низони ҳаром қилган. Шунингдек, уни 
битта Халифалик остида бўлишини фарз қилган. Мана шу 
Исломий Уммат учун шаръан мақбул ёлғиз сиёсий бошқарув 
низомидир. Имом Муслим Абдуллоҳ ибн Амр ибн Осдан қилган 
ривоятда у киши айтадики, мен Росулуллоҳ ни бундай деганини 
эшитганман: 

»تاس إِن هعطفَلْي ةَ قَلْبِهرثَمو هدفْقَةَ يص طَاها فَأَعامإِم عايب نمو هازِعني راءَ آَخفَإِنْ ج ،طَاع
  »فَاضرِبوا عنق الآخرِ

«Кимки битта имом-халифа билан байъатлашиб, унга қўлини 
ва қалби қўрини берса, қўлидан келганича унга итоат қилсин. 
Энди агар бошқа биров келиб у билан раҳбарликни талашса, 
уни ўлдиринглар». Муслим Арфажадан ривоят қилган ҳадисда 
бундай дейилади: Росулуллоҳ нинг бундай деганини 
эшитганман: 

»و اكُمأَت نم كُمتاعمج قفَري أو ،اكُمصع قشأَنْ ي رِيدي داحلٍ وجلَى رع يعمج كُمرأَم
لُوهفَاقْت« 

«Ишингиз битта кишида жамланиб турган пайтда бирортаси 
келиб, бирлигингизни бузмоқчи ёки жамоатингизни бўлмоқчи 
бўлса, уни ўлдиринглар». Муслим Абу Саид Худрийдан ривоят 
қилган ҳадисда Росулуллоҳ  айтади: 

  »إِذَا بويِع لخليفَتينِ فَاقْتلُوا الآخر منهما«
«Агар икки халифага байъат берилса, улардан иккинчисини 
ўлдиринглар». Муслим Абу Ҳозимнинг бундай деганини ҳам 

ривоят қилди: мен Абу Ҳурайра билан беш йил ҳамсуҳбат бўлдим. 
Ундан Набий нинг бундай деганларини эшитдим: 

 ، نبِي بعدي وإِنه لاَ، كُلَّما هلَك نبِي خلَفَه نبِي،بِياءُنكَانت بنو إِسرائيلَ تسوسهم الأَ«
سولَفَاءُ فَتكُونُ ختا:قَالُوا ،كْثُرنرأْما تالأَ : قَالَ؟ فَم ةعيلِ فَالأَفُوا بِبلِوو«  

«Бани Исроилга пайғамбарлар сиёсат юргизарди. Қачон бир 
пайғамбар ҳалок бўлса, ортидан бошқа бир пайғамбар 
келарди. Мендан кейин эса пайғамбар йўқ. Халифалар бўлади 
ва улар кўпайиб кетади. Шунда: бизга нимани буюрасиз? - 
дейишган эди, айтдиларки: биринчисининг, фақатгина 
биринчисининг байъатига вафо қилинглар». 

Шундай экан, Халифалик бирлашишнинг шаръий шакли бўлиб, 
Уммат учун Аллоҳ Таоло ирода қилган сиёсий низомдир. Уммат 
олам етакчилиги ва биринчи давлат мақомини Халифалик орқали 
эгаллайди. Шунингдек, мустамлакачи ва босқинчиларни 
юртларимиздан қувиб чиқади. Америка, яҳудийлар, Россия ва 
улардан олдин Франция ва Британия ҳижрий 1342 йил 28 ражаб 
ойида Усмоний Халифалик давлатини қулатганларидан кейингина 
бизнинг устимиздан кеккая бошлашди. Ғарб Халифалик 
қулатилгандан кейин Умматга турли балолар ёғдирди, юртларини 
босиб олди, бойликларини ўғирлади, орасини бўлди, номусларини 
топтади ва қадриятларини оёқ ости қилди. Шунингдек, Уммат 
тепасига жиноятчи ҳокимларни тиклади, улар эса, одамларни 
қаттиқ азоблашди ва шафқатсизлик билан бошқаришди. Уммат 
ҳозиргача бахтсизлик, қашшоқлик ва хорлик аламини тортмоқда. 
Бундан қутулишнинг ёлғиз йўли Пайғамбарлик минҳожи 
асосидаги Рошид Халифалик давлатидаги ўз азизлигига қайта 
эришишдир. Чунки Фаластин ва Масжидул Ақсога бир қаранг, 
яҳудийлар уни оёқ ости қилиб, у ерда ахлоқсизлик ва турли 
жиноятларни тарқатишмоқда. 

Шом, Ироқ, Яман, Ливия, Тунис ва Мисрда Уммат қатл, зулм ва 
зўравонликни бошдан кечирмоқда. Ўрта Осиё, Бирма, Бангладеш, 
Афғонистон, Россия ва Кашмирда эса, Уммат ўз дини, мол-дунёси 
ва фарзандларига етаётган мусибатлардан қийналмоқда... 

Халифалик Умматнинг иродаси ва сиёсий қарорини қайта 
тиклаш учун ёлғиз йўлдир. Фақат Рошид Халифалик орқали Ғарб 
раҳнамолиги ва ҳокимларнинг малайлигидан қутуламиз. Чунки 
Халифалик давлатида хўжайинлик ёлғиз шариатники бўлади, бу 
давлатни Уммат бағридан чиққан ва Уммат уни ўз иродаси ва 
ихтиёри билан тиклаган халифа бошқаради. Халифалик тиклангач, 
Уммат такбир ва таҳлиллар садоси остида заифларни озод қилади, 

юртларни фатҳ қилади, оламга Исломни ёяди, одамларни 
капитализм зулми, зўравонлиги ва динлар зулматидан Ислом 
адолати ва Аллоҳнинг раҳматига олиб чиқади. Шунда Уммат 
Аллоҳнинг иродасини рўёбга чиқаради. 

﴿                         

 ﴾  

«Шунингдек, сизларни бошқа одамлар устида гувоҳ бўлишингиз 
ва Росулуллоҳ сизларнинг устингизда гувоҳ бўлиши учун васат 
(адолатли) Уммат қилдик» [Бақара 143] 
Исломий Уммат Рошид Халифалик соясидагина бутун инсониятга 
етказиладиган рисолат соҳибига айланади. Чунки куч ва қудрат 
соҳиби бўлмиш бу давлат уларни Аллоҳнинг динини ёйиш учун 
ишлатади. 

Умматда ва мусулмон юртларда куч ва қувват мавжуд. Уммат 
бошқарувни қайта қўлга олиши учун холис етакчиларга муҳтож. 
Чунки Исломий Уммат улкан инсоний имконият ва ижодкор ақлга 
эга буюк Умматдир. Мусулмонлар дунё аҳолисининг тахминан 
тўртдан бирига тенг, улар динлари ҳамда Аллоҳ ва Росулига 
бўлган имонлари туфайли бир фикрга жамлана оладилар ва бу 
нарса бошқаларда мавжуд эмас. Умматнинг иқтисодий потенциали 
Америка ва бошқа мустамлакачи давлатларнинг диққат 
марказидадир. Қолаверса, бу бойликлар кўплигидан уларнинг 
сўлаги оқиб очкўзлиги ортмоқда. 

Мусулмон юртлари нефть, газ, турли конлар, табиий бойликлар, 
сув ости бойликлари, илиқ сувлар ва қуёш энергияси билан тўла. 
Араб ярим ороли эса, ер юзидаги энг катта нефть захирасига эга ва 
шу соҳада дунёда биринчи ўринда туради. Сўнгги тадқиқотларга 
кўра, хазиналар бўйича иккинчи ўринда Осиёнинг марказий 
жумҳуриятлари ва Каспий денгизидан Кавказгача бўлган минтақа 
туради. Бундан ташқари нефть ва газ бойликлари Ироқ ва Шомда 
ҳам мавжуд. Шунингдек, Судан жануби ва Сомалидаги нефть 
ҳавзаси ҳамда Мисрдан Жазоиргача чўзилган минтақада нефть ва 
газ захиралари мавжуд... Бундан ташқари исломий олам Шарқда 
Афғонистон ва Покистондан Филиппингача, ғарбда Атлантика 
океанидан Марокаш, Мавритания ва Сенегалгача, шимолда Ўрта 
Осиё, Кавказ, Болқон ва Шимолий Африкагача, жанубда Жанубий 
Осиё, Индонезия ороллари ва Марказий Африкагача чўзилган.  

Исломий олам турли ер ости бойликлари борасида улкан 
стратегик захирага эга. Ундаги аксар давлатларда кўплаган хом 

ашё бойликлари мавжуд. Бундан ташқари, бу ҳудудда улкан 
ҳайвонот олами ва қишлоқ хўжалик бойликлари бор. Шунингдек, у 
ерда қуруқлик, сув ва ҳаво транспорт манбалари бор. Дунёда 
бешта сув орқали ўтиш жойлари мавжуд бўлса, улардан тўрттаси 
шу минтақада жойлашган. Улар: Хурмуз бўғози, Бобул Мандаб 
бўғози, Сувайш канали ва Гибралтар (Жабали Ториқ) бўғози. 
Шунингдек, бу минтақалар дунёдаги тўртта географик ҳудудлар 
ўртасини боғлайди. 

Кўриниб турибдики, Исломий Уммат бошқа халқлардан улкан 
бойликлари билан ажралиб туради. Европа табиий газ 
импортининг 65 %ни Марокаш орқали Жазоирдан олади. Араб 
ярим ороли эса, бутун дунёдаги нефть захираларининг 75 %ига эга 
ва у кунига 16 миллион баррел нефть қазиб олади. Ироқ 
жанубидаги нефть конларида газдан ташқари кунига 5 миллион 
баррел нефть қазиб олинади. 

Аммо ҳарбий жиҳатдан, исломий юртларда доимий хизмат 
қиладиган ва захирадаги миллионлаб қўшинлар мавжуд. Бу 
қўшинларда ядро ва кимёвий қуроллар, ракеталар, ҳаво, денгиз ва 
қуруқлик қуроллари мавжуд. Шунингдек, уларнинг жасур 
аскарлари казармаларда ётган бўлсалар-да мустамлакачи улардан 
қўрқади. 

Буларнинг барчаси Пайғамбарлик минҳожи асосидаги 
Халифалик давлати пайдо бўлган соатидаёқ уни кучли қиладиган 
омиллардир. Чунки бу давлат куч ва қудратни йиғиб, ўз ишида 
қатъий туради. Уни қандайдир кишилар, бойлик ва позициялар 
ҳолдан тойдира олмайди, балки буларнинг барчаси ва куч қувват 
унинг қўлида бўлади. Ҳеч ким унга ҳийла қилишга кучи етмайди. 
Чунки биз бу ерда тор минтақавий давлат эмас, балки 
мусулмонларни ва уларнинг бир неча йиллардан бери парчаланган 
ҳолда яшаётган юртларини бирлаштирадиган Исломий давлат 
ҳақида сўз юритяпмиз. Ушбу давлат тиклангач, унинг халифаси 
аввалги халифалар: Ёмғирга қарата хоҳлаган жойингга ёғавер, 
чунки хирож барибир мусулмонларга келиб тушади, деб хитоб 
қилганидек иш юритади. 

Уммат бугун Халифалик қулатилгандан бери кузатилмаган 
онгга ва кучли иродага эришди. Умматда Шом, Ироқ, Афғонистон, 
Ливия, Яман, Миср ва Ўрта Осиёдаги ботил билан бўлган охирги 
жангларда онг ва ирода шаклланди. Уммат бугун ўз кучининг ва 
унга нисбатан Ғарб душманлигининг сири Ислом дини эканини ва 
Ғарб Исломни бошқарувга қайтишидан қўрқаётганини билди. 
Шунингдек, Уммат ўтган даврларда зулм ва мустамлакага сукут 

сақлагани туфайли қийналганидан сўнг ҳамда бир ишга қасд қилса 
ва Ислом йўлида қурбон бўлишга рози бўлса, унинг мақсади 
рўёбга чиқиши мумкин эканини кўрганидан кейин унинг иродаси 
янада мустаҳкамланди. Мана шуларнинг барчасидан кейин 
Халифалик барпо бўлишига ҳар қачонгидан ҳам яқин қолгани 
намоён бўлмоқда. 

Умматдаги энг асосий нарса фикрий бойлик ва сиёсий онгдир. 
Режимлар ва ҳокимлар зулмини англаш, альтернатив тарзда тавсия 
қилинаётган йўллар бузуқлигини тушуниш ҳамда одамларни 
бошқаришга фақат Исломгина ҳақли эканини билиш Умматнинг 
қалбига сингиб бораётган қувватдир. 

Бугун мусулмонлар юртлари Исломни ва Халифалик давлатини 
ўз бағрига олиш учун етарли даражада тайёр. Чунки исломий 
оламнинг барча жойларида беқарорлик ва безовталиклар авж олиб, 
аксариятида ҳаракатлар бошланган. Ғарб ва унинг қуроллари бу 
ҳаракатларни эгаллаб олиб, уларни адаштираётган бўлса-да, лекин 
бу – ойни этак билан ёпишга ўхшайди. 

Сабаби Уммат малай ҳокимларни улоқтириш ҳамда ўзгартириш 
ва Пайғамбарлик минҳожи асосидаги Рошид Халифаликдаги 
Ислом бошқарувини тиклашга муҳтож эканини англаб етди. 
Баъзилар ундан қўрқаётган бўлиши мумкин, лекин бу 
Халифаликни тўхтата олмайди. Умматни ўзгартириш сари 
етаклаётган ҳамда мустамлака ва хорлик замонига якун ясаш учун 
ҳокимларнинг ҳалқумидан ушлашга чақираётган Ҳизб ут-
Таҳрирдек холис жамоа бор экан, Уммат ўз ғояси ва 
хавфсизлигини рўёбга чиқаришига оз қолди. Чунки Ҳизб бу ишда 
фақат Аллоҳдан ёрдам сўрайди. 

﴿                                    ﴾ 

«Ким Аллоҳга таваккул қилса, бас, (Аллоҳнинг) Ўзи унга 
етарлидир. Албатта Аллоҳ Ўзи (хоҳлаган) ишига етгувчидир. 
Дарҳақиқат, Аллоҳ барча нарса учун миқдор-ўлчов қилиб 
қўйгандир» [Талоқ 3]  

ЁВУЗ ТЕРРОРИЗМ... УНИНГ МАҚСАД ВА ҒОЯЛАРИ 
Ҳасан Ҳасан 

Халқаро ахборот воситалари 11 сентябр ҳодисалари ва 
ундан сўнг Лондон, Мадрид, Париж, Берлин, Москва ва бошқа 
жойларда юз берган бир қатор ҳужумларни исломий фикрнинг 
муқаррар натижаси, деб кўрсатди. Уларнинг даъвосича, 
исломий фикр бошқаларни кўра олмасликка ҳамда 
замонавийликни ва «Маданиятли олам»га алоқадор барча 
нарсани инкор қилишга ундайди. «ИШИД»нинг пайдо бўлиши, 
унинг ташвиқот ва ахборотлари жамоатчиликда мазкур 
тушунчани мустаҳкам ўрнатишга хизмат қилди. Натижада, 
Исломни ақида ва программа сифатида ушлаган ҳар қандай 
сиёсий лойиҳа айбланадиган ҳамда террор хавфи ёки террор 
лойиҳалари ҳомийси сифатида кўриладиган бўлиб қолди. 
Исломга ва унинг шариатини татбиқ қилишга даъват қилиш 
хусусан Ғарбда шубҳали нарсага айланди ҳамда бундай иш 
билан шуғулланаётганлар кузатувга олинди ва таъқиб 
қилинди. Ислом ўз табиатида терроризм мавжуд бўлган дин 
қилиб кўрсатилди. Ўз динини маҳкам ушлаган мусулмон 
терроризм билан шуғулланиш эҳтимоли кучли бўлган 
мусулмон, дея кўрилди. Қалб хотиржамлиги учун Исломни 
қабул қилаётганлар ҳақида ёвуз терроризм йўлига қадам 
ташламоқда, дея айтилди. Ғарб сиёсатчилари ва у ердаги 
ахборот воситалари, тадқиқот марказлари мана шу тушунчани 
тарқатиш ҳамда уни ошкора ва яширинча ёйишга киришишди. 
Натижада, мусулмонларга нисбатан қилинаётган жиноятларга 
сукут сақлаш ва уларга қарши турли қонунлар қабул 
қилишдан ташқари мусулмонларни йўқ қилишга қаратилган 
ишларда иштирок этиш Ғарб жамоатчилигида яхши ишга 
айланди. 

Террорга қарши курашнинг моҳияти нимада? Ғарбнинг Исломга 
қарши қутурган ҳамласидан мақсади нима? Уни гоҳ исломий 
террор, гоҳида террорчи Ислом, деб баҳолашдан мақсад нима? 
Ваҳоланки, Ғарбдаги сиёсатчи, муфаккир ва қарор қабул 
қилувчилар бу айбловлар туҳмат эканини яхши биладилар. 
Австралиялик машҳур журналист Жон Пилжер айтади: «Мен ўз 
эътирофларимни келажак авлодлар ўқиши учун тарихга ёзиб 
қолдираман. Аслида биз, яъни ғарбликлар оламдаги террор 
ўчоғимиз, мусулмонлар эса, унинг қурбонларидир». 

Шундай экан, бу каби туҳматлардан мақсад нима? Юртлари 
Ғарб ва унинг малайлари ҳукмронлиги остида қийналаётган 

мусулмонлардан Ғарб нимани хоҳлайди? Шунинг учун бу қонли 
уруш моҳиятини тушуниш учун вазиятни эҳтиёткорлик билан 
ўрганиш лозим. Чунки бу уруш остида Ислом ва мусулмонларга 
қарши ҳужум қилинмоқда. Улар қатл қилинмоқда ва доимий ва 
фожиавий тарзда қувғин қилинмоқда. Бу ишлар гоҳ бевосита 
қилинса, гоҳида уларни шубҳали уруш ва курашларга тортиш 
орқали амалга оширилмоқда. Мусулмонлар эса, бу урушларда ўз 
қонларини қурбон қилиш, уруш товонини тўлаш ва кўз ёш тўкиб 
ҳасрат қилишдан бошқа нарсага эришмадилар. 

«Террор»га қарши бу сохта уруш йирик давлатлар ва уларга 
алоқадор ташкилотларнинг маҳаллий ва халқаро масалаларга 
ўзгача ёндашаётганини кўрсатяпти. Бу эса, ушбу уруш оламда ўз 
таъсирига эга бўлган давлатларнинг режаларига мувофиқ тарзда 
олиб борилаётган халқаро сиёсат эканини англатади. Шунингдек, 
бу давлатлар ундан ўз сиёсатларини оқлашда фойдаланяпти. Агар 
террорга қарши бу сохта уруш халқаро жиҳатдан келишилган 
иттифоқ бўлмаганида, айрим давлатлар бутунлай сохта ва 
баҳоналари ишончсиз бўлган бу урушдан фойдаланаётган 
рақибларини фош қилган бўлар эди. Лекин бу уруш ўзаро 
келишилган уруш бўлиб, бир неча мақсадларни амалга ошириш 
учун режали тарзда олиб борилмоқда. Воқеа ва ҳодисалар 
жараёнини кузатар эканмиз, шу нарса аён бўладики, бу ерда 
асосий учта ғоя бўлиб, уччаласи ҳам бир вақтнинг ўзида амалга 
оширилиши кўзда тутилган.  

Биринчи: Террорга қарши уруш халқаро жиҳатдан бир-бири 
билан беллашаётган давлатлар учун кенг баҳонадир 

Ғарб давлатларининг барчаси капиталистик низомни қабул 
қилган давлатлардир. Қайсидир даражада уларнинг турмуш-
тарзи бир-бирига ҳамоҳанг. Чунки уларнинг турмуш-тарзи 
динни ҳаётдан ажратадиган, манфаатни энг олий ғоя ва 
бахтга элтувчи йўл қилиб белгилаган мафкуравий тизимга 
асосланади. Бироқ шундай бўлса-да, олам узра ҳукмронлик 
қилаётган Ғарб битта сиёсий уюшма эмас. Чунки бундай 
фикрий қоидани қабул қилганлар ўртасида беллашув, кураш 
ва урушлар давом этаверади. Шунингдек, бу нарса жуда кўп 
урушларни келтириб чиқарди. Оламни вайрон қилган иккита 
жаҳон уруши ўша урушларнинг энг кўзга кўринганидир. 

Бу урушлар қанчалар даҳшатли бўлмасин, уларда ишлатилган 
анъанавий қуроллар табиатига қараб, бундан кейин ҳам рўй 
бериши мумкин. Аммо замонавий қуроллар соясида икки катта куч 

ўртасидаги бевосита тўқнашувнинг эҳтимолли оқибатлари 
тасаввур қилиб бўлмайдиган даражада улкан бўлади. Чунки бу ҳар 
иккиси ҳам улкан вайрон қилувчи қуролларга эга бўлгани учун 
қирғинбарот урушга олиб келади. Шунинг учун бу давлатлар 
ўртасидаги кураш бевосита тўқнашувнинг олдини оладиган янгича 
шакл касб этди. Совуқ уруш, прокси урушлар (икки давлатнинг 
учинчи давлат ерида бир-бири билан уришиши) ҳамда қўзғолон ва 
инқилоблар орқали нуфуз ўзгартирилиши шулар жумласидандир. 
Бунга мисоллар жуда кўп бўлиб, масалан Вьетнам уруши гарчи 
Жанубий ва Шимолий Вьетнам ўртасидаги уруш кўринишида 
кечган бўлса-да, аслида у икки катта давлат ўртасидаги уруш эди. 
Шунингдек, Совет Иттифоқининг охирги даврларида 
Афғонистонда коммунистик ҳукуматга қарши кечган уруш аслида 
НАТО етакчиси Америка билан Варшава шартномаси етакчиси 
Совет Иттифоқи ўртасидаги уруш бўлган эди. Гарчи икки тарафда 
ҳам мусулмонлар ва исломий чақириқлар бўлган бўлса-да, бу 
уруш икки катта куч ўртасида бўлгани ҳақиқат эди. 

Американинг марказий разведка бошқармаси бу урушни 
назорат қилар ҳамда бевосита ва малайлари орқали уни қурол, 
маблағ ва ахборотлар билан таъминлар эди. Шундай қилиб, бу 
уруш русларнинг Афғонистондан чиқиб кетиши ва ортидан Совет 
Иттифоқининг қулаши билан якунланди. 

Лекин олам давлатлари ўртасидаги беллашув ва кураш ўз 
ниҳоясига етди дейиш хатодир. Чунки олам узра ҳукмронлик 
қилиб турган ушбу жирканч мабда табиати буни қабул қилмайди. 
Шунингдек, бу ҳолат турли шаклларда, гоҳ иқтисодий инқироз, 
гоҳ ҳарбий базаларни кенгайтириш, ёки хавфсизлик, сиёсий ва 
иқтисодий иттифоқларга қўшилиш шаклида давом этаверади. 
Бунга мисоллар кўп бўлиб, АҚШнинг Европа, Хитой ва Япония 
билан бўлган халқаро савдо борасидаги инқирози, Россия ва 
Европа ўртасидаги чигал муаммолар, Америка, Британия, Россия 
ва Франциянинг Шимолий Африка, Сомали, Ўрта Шарқ ва бошқа 
жойлардаги ҳарбий базаларини кенгайтириши кабилар шулар 
жумласидандир. 

Шу нуқтаи назардан олиб қаралганда, ушбу давлатлар ҳарбий 
базаларини кенгайтириш, бошқа давлатлар билан беллашиш ва ўз 
режаларини ижро этишда «Террорга қарши кураш»ни баҳона 
қилиб ушлашмоқда. Шунингдек, ундан ортига яширинадиган 
парда сифатида фойдаланишмоқда. Чунки бу уларга шундай бир 
шароитни таъминлайдики, бу шароит уларнинг бевосита 
тўқнашувга етиб боришларини олдини олади. Улар бу шароитдан 

фойдаланиб, шоша-пиша режа тузадилар ҳамда маҳаллий, 
регионал ва халқаро сиёсатларни белгилаб уларни ижро этишга 
киришадилар. Баъзида улар бир-бирига қарши ташвиқот қилса, 
баъзида бир-бирини алдайдилар. Шунингдек, ифлос сиёсатларини 
юргизиш мақсадида бир-бирини ифлос келишувлар тузишга 
чақирадилар. Бу ифлос сиёсатларнинг оғир тўлови мусулмонларга 
ва айбсиз кишиларга тушади. Буларнинг барчаси «Террорга қарши 
кураш» номи остида бўлади. Шундай қилиб, катта давлатлар ва 
уларнинг тобелари ўйинни шундай ўйнашмоқда ва бу ўйиннинг 
моҳир усталарига айланишди. Шунингдек, бу уларга энг енгил 
восита бўлиб қолди. Айни пайтда ушбу давлатлар ўртасида 
бевосита тўқнашишни олди олинди. Шунинг учун террор нуфуз ва 
ҳукмронлик талашилаётган ҳар қандай катта ва кичик минтақада 
энг кўп тарқалган нарсага айланиб қолди. 

Бунга мисоллар одамни ҳайратга соладиган даражада жуда 
кўпдир. Масалан Сурияни олиб қарасак, Америка халқаро 
терроризм билан айбланган «ИШИД»ни Сурия ва Ироқда, 
барчанинг кўз ўнгида хоҳлаган ишини қилишига ташлаб 
қўйганидан кейин, унга қарши кураш баҳонаси остида Суриянинг 
учдан бирини эгаллаб олди. Америка Россияни Сурия ишларига 
аралаштириш учун ҳам шу ишни қилди. ИШИДдан бошқа 
гуруҳлар ҳам бошқа давлатлар томонидан молиялаштирилди. 
Туркия Курдистон ишчилар партияси ва унинг (Америка қўллаб-
қувватлаётган) террорчи издошларини йўқ қилиш баҳонаси остида 
Суриянинг шимолини босиб олди ҳамда кенг ва хавфсиз ҳимоя 
чизиғини пайдо қилди. Шунингдек, Британия ва Франция ҳарбий 
кучлари мана шу баҳона остида Суриянинг турли минтақаларида 
кезиб юрибди. Бундан ташқари айни шу баҳона остида ушбу 
давлатларнинг ҳарбий базалари Сурияга жойлаштирилди. 

Шундай қилиб, қаёққа назар солманг, террор номли копток 
ўйинчилар оёғи остида думалаб ётгани ва барча ўйинчилар уни 
ўзи хоҳлаган томонга қаратиб тепаётганини кўрасиз. Режа тузувчи 
эса, унга қарши курашиш учун ўз ҳарбийларини юборади ва 
юртларни босиб олиб, у ерда ҳарбий базалар тиклайди ва 
қонунларини зўрлаб жорий қилади. Исломий олам улкан 
бойликлар ва зарур энергия манбаи бўлгани учун халқаро 
беллашув марказига айланиб қолди. Шунинг учун исломий 
оламнинг қайси бурчагида «террор» ҳужуми амалга оширилиши 
зарур бўлиб қолса, ўша жойда йирик ҳарфлар билан «террор» 
номли нарса тарқалаётганини кўрасиз. Синай, Ливия, Тунис, 

Ғарбий Саҳро, Мали, Сомали, Кения ва бошқа жойларда аҳвол 
шундайдир. 

Шуни ҳам мулоҳаза қилиш керакки, террордан нусха кўчириш 
ҳар бир жойда турлича бўлиб, режанинг ҳажми ва турига мос 
келиши лозим. Агар янги халқаро қонун пайдо қилиш керак бўлиб 
қолса, кутилаётган террор ҳам ушбу лойиҳани ишга солиш учун 
кифоя қиладиган кучга эга бўлиши керак. Шунингдек, халқаро 
позицияда талаб қилинган ўзгартиришларни амалга оширишга 
кифоя қиладиган кучга эга бўлиши керак. Шунинг учун 11 сентябр 
ҳодисалари ундан кўзланган ғояни ҳажмига муносиб оламшумул 
ҳужум бўлган эди. Унинг оқибатида янги халқаро қонун ташкил 
қилиш учун икки катта давлат, Афғонистон ва Ироқ босиб олинди. 

Аммо агар «асосий қаршилик коалицияси» номи остида бир 
неча давлатлардан ташкил топган хавфсизлик тармоғини ҳимоя 
қилиш, сунний ва шиа мусулмонлари ўртасидаги бўлинишни 
кучайтириш, шаҳарларни вайрон қилиш ва аҳоли таркибини Ғарб 
режаси асосида ўзгартириш зарурати туғилса, «Ваҳима солувчи 
Халифалик» пайдо қилинади. У аёлларни асирга олади, сотади ва 
Голливуд фильмларидаги каби асирларни тириклайин ёқади. 
Шунингдек, террор ҳужумлари Ғарбнинг йирик марказларигача 
етиб боради ва уларни шубҳали ва кузатувдаги шахслар амалга 
оширади. Пировардида шуни гувоҳи бўляпмизки, буларнинг 
барчаси режага боғлиқ. Чунки эҳтиросга тўлган ёшлар кўп 
топиладиган замин бўлиши лозим, шундай замин топилса, айни 
режани муваффақияти учун айни ёшларни парда ортида туриб 
фаоллаштирилади ва йўналтирилади. Шу ерда ўз-ўзидан «террорга 
қарши кураш»дан иборат иккинчи ғояни баён қилишимизга тўғри 
келмоқда. 

Иккинчи: Исломга қарши уруш 
Ислом саҳродан чиқди ва Форс, Рум каби империялар устидан 

ғолиб бўлди. Сўнг уч муҳим материк Осиё, Африка ва Европани 
эгаллади. Турли халқ ва қабилалар Исломда роҳат, хавфсизлик ва 
хотиржамликни топгач уни қабул қилишди ва бир-бири билан 
биродар бўлишди. Раҳмат, самоҳат ва адолат давлатини 
тиклаганидан кейин оламга қараб юришини бошлади ва барча 
ҳайбатланадиган кучга айланди. Лекин Ислом бу ишларни 
мустамлака, қул қилиш ва одамларнинг ҳуқуқини поймол қилиш 
билан эмас, балки фидокорлик, биродарлик, бошқаларни афзал 
кўриш, қаерга борса ҳақиқат ва адолатни тиклаш билан амалга 
оширди. Ўн уч аср мобайнида содир бўлган айрим хатолар бу 
ҳақиқатни ўзгартира олмади. 

Ўша ўн уч аср давомида бу оламда Ислом давлати ҳал қилувчи 
ҳоким бўлди. Бу орада салтанатни ушлаб қолиш ва уни мерос 
қолдириш мақсадида Исломдан четга чиқишлар ҳам содир бўлди. 
Агар ишлар вақтида тўғриланганда эди, ишлар бугун Ислом 
Уммати бошдан кечираётган аҳволга тушмаган бўлар эди. Ислом 
эзгулик манбаидир, унда тўғри туриш саломатлик гаровидир, 
ундан оғиш эса қулаш ва таназзулга олиб боради. Бу мусулмонлар 
ақидасида чуқур ўрнашган фикр бўлиб, у ҳақида рошид халифа 
Умар ибн Хаттоб бундай деган: «Биз Ислом билан азиз бўлган 
қавммиз, ким ундан бошқаси билан азиз бўлишни хоҳласа, Аллоҳ 
уни хор қилади». 

Шунча мусибатлар тушган бўлса-да, Исломнинг қудрати унинг 
ақидаси, манҳажи, низоми ва ечимида мужассам. Буларнинг 
барчаси Аллоҳнинг Қуръони, Росулининг сийрати ва суннати, 
мусулмонларнинг меъроси ва сақофатида ҳамон мавжуд. Бирин-
кетин алмашаётган авлодлар уларни қанча эсласа ва дарс қилиб 
ўрганса, уларга бўлган эҳтиёжини ҳис қилаверади. 

Ғарбдаги қарор чиқарувчи шахслар Исломнинг кучли табиатини 
яхши билишади. Шунинг учун улар мусулмонлар юртларини 
мустамлака қилиш, эзиш, қул қилиш, бутун борлиғини парчалаш, 
унинг ўрнига сохта, миллат ва мазҳаб асосидаги борлиқларни 
тиклаш билан кифояланмади. Балки мусулмонлар ўз ишларида 
Ғарб, унинг муассасалари, қийматлари, низомлари ва қонунларини 
ҳакам қилишлари учун уларнинг динлари борасида шубҳа уйғотди 
ва орасига бўлиниш заҳрини ёйди. Шунингдек, уларнинг 
йўналишларини яқиндан кузатиб, оёққа туришини ва мустақил 
бўлишини олдини олишга киришди. Ўтмишда мушриклар ноумид 
бўлганлари каби, Ғарб ҳам мусулмонлар динларини 
ўзгартиришдан ноумид бўлган. 

﴿                        

                  ﴾ 

«Бугун энди кофир бўлган кимсаларнинг сизларни динингиздан 
(чиқаришдан) умидлари узилди. Бас, улардан қўрқмангиз, Мендан 
қўрқингиз! Бугун сизларга динингизни комил қилдим, 
неъматимни бенуқсон, тўкис қилиб бердим ва сизлар учун 
(фақат) Исломни дин қилиб танладим» [Моида 3] 
Шунинг учун мусулмонларга қарши зарба бериш учун кўп 
воситаларни ишга солди ва террорга қарши кураш стратегиясини 
ишлаб чиқди. Бу стратегия мусулмонларга қарши репрессия 

уюштириш, уларни заифлаштириш, кишанлаш ва ноумид қилиш 
учун тузилган режа эди. Ғарб мана шу террорга қарши кураш, 
деган нарса билан мусулмонларга ўз сиёсатини зўрлаб киритди, 
ўзи уларга муносиб кўраётган таълим программасини жорий 
қилди. Шунингдек, Ислом ёввойилар дини, чунки у жирканч 
қотилликларга қўл уради, талон-тарож ва ўғрилик билан 
шуғулланади, вайронагарчилик ва бошбошдоқликни ёяди, деб 
мусулмонларда ўз динларидан хижолат бўлиш туйғусини пайдо 
қилди. Ғарб террорга қарши урушдаги учинчи ғояси рўёбга 
чиқиши учун ҳамон Ислом ва мусулмонларни обрўсизлантиришга 
қаттиқ ҳаракат қилмоқда. 

Учинчиси: Капитализм ҳукмронлигини сақлаб қолиш 
Оламнинг бугунги аҳволига назар солган киши уни 

бошбошдоқлик ва беқарорлик билан тўлиб тошганини кўради. 
Агар биз бутун инсоният – жирканч капиталистик 
манфаатпарастлик инсон ҳаётининг барча жиҳатларига ҳукмрон 
бўлиб олиши сабабли – ўзини ўзи ўлдириш арафасида, ҳатто ўзини 
ўзи ўлдиряпти, десак ҳам, муболаға қилмаган бўламиз. Чунки, 
олий инсоний қийматлар бу оламга ёт бўлиб қолди. Ундаги инсон 
товарга айланиб, унинг қиймати қиладиган хизмати билан 
ўлчанадиган бўлди. Олам номуссизлик ва мунофиқлик билан 
тўлиб тошди, унда ахлоқ-одоб йўқолди ва оилавий алоқалар 
таназзулга юз тутди. Шунингдек, руҳий ҳолат тубанлашиб, унга 
ҳис туйғу ва ундан келиб чиққан шаҳвоний ҳирс ҳукмронлик қила 
бошлади. Олам хотиржамлик ва барқарорликни йўқотди, унга 
манфаатдан бошқа барча ўлчовлардан холи куч ишлатиш қонуни 
ҳукмронлик қила бошлади ҳамда адолат ва раҳмат йўқолди. 

Шунинг учун бу олам янги борлиқ, янги низом ва инсониятни 
тўғри йўлга етаклайдиган янги фикрга муҳтож бўлиб қолди. Бошқа 
миссия, идеология ва фалсафалар тугаб битган бир пайтда, Ислом 
қўрқувда қолган бечора бахтсиз инсониятнинг бирдан-бир 
халоскори бўлиб қолаверади. Чунки Ислом нафақат руҳий дин, 
балки оламдаги инсон муаммоларининг ҳақиқий ечимига эга 
бўлган низом ҳамдир. 

Ҳа, самовий рисолалар эшиги беркилди. Энди бошқа рисолат 
келмайди, пайғамбар ва элчилар юборилмайди. Эркинлик, 
социализм, адолат ва тенгликка чақираётган фалсафа ва 
идеологияларнинг барчаси таназзулга юз тутди. Барча ҳазоратлар 
устидан ғалаба қилганини эълон қилган капитализм разолат ва 
ахлоқсизликни ёювчи қонунларни ўрнатганидан кейин, ўзининг 
оғиз кўпиртириб мақтанган инсонпарварлигини ҳам йўқотди. 

Шундай экан, ёлғиз Исломгина инсоният йўлини янгидан 
ўзгартириши мумкин. 

Аҳвол мана шу, яъни биз олам узра ҳукмрон бўлиб турган 
ёвузлик қийматларини парчалайдиган ва оламни инсонга лойиқ 
тўғри асосда янгидан ташкил қиладиган янги оламий низомни 
барпо қилишга муҳтожмиз. Бу оғир юкни кўтаришга фақат Ислом 
Умматигина қодир, чунки у вақт ўтар экан, ўзининг Ислом 
Уммати эканини, рисолат эгаси эканини ва унинг рисолати 
ўзгачалигини ҳамда бу оламни усиз тўғрилаб бўлмаслигини ҳис 
этмоқда. Лекин шундай бўлса-да, бу Уммат қўлида салтанат 
мавжуд эмас ва рисолатини шакллантирадиган давлати йўқ. 
Шунинг учун давлат тиклаш энг бирламчи иш бўлиб қолмоқда. 
Чунки у Умматни ўз мақомига қайтаришга кафилдир. Исломий 
Умматга қарши ҳужум қанчалик қаттиқ бўлмасин, у бошдан 
кечираётган бало ва фожиалар қанчалик улкан бўлмасин ҳамда 
ўзига бўлаётган хатарларни қанчалик ҳис этмасин, у Исломий 
давлатга нақадар муҳтож эканини тобора англаб бормоқда. Уммат 
фурсат топилиши билан ҳаракатга келаётганидан унда ушбу 
тасаввур мавжуд эканини кўряпмиз. Жазоир, Миср, Туркия, Ироқ, 
Сурия, Афғонистон, Чеченистон, Босния ва бошқа жойларда рўй 
берган воқеалар бунга яққол далилдир. Чунки бу воқеаларда 
Уммат исломий борлиқни тиклаш сари интилаётгани кўринди. 

﴿                        

                     ﴾ 

«Албатта, кофир бўлган кимсалар мол-дунёларини Аллоҳнинг 
йўлидан тўсиш учун ишлатурлар. Бас, уни сарфлайдилар-у, 
сўнгра ўша (моллари) ўзларига ҳасрат бўлур, сўнгра мағлуб 
бўлурлар. Кофир бўлган кимсалар жаҳаннамга тўпланурлар. 
Ана ўшалар зиён кўргувчилардир» [Анфол 36] 

Исломнинг Умматни халқаро майдонга қайтарадиган борлиқ 
сифатида намоён бўлиши албатта Ғарбни қўрқитадиган ҳолатдир. 
Чунки бу бир томондан Ғарбнинг мўрт ҳазоратига хатар туғдирса, 
бошқа томондан бундай борлиқнинг барпо бўлиши унинг моддий 
манфаатларига путур етказади. Исломий олам ўзининг жойлашуви, 
бойликлари ва халқи билан бутун дунёда ҳал қилувчи сўз эгаси 
эди. У дунё ишлари тизгинини қайта ўз қўлига олган пайт яна шу 
сўзини айтади. 

Исломий олам барча қитъаларни бир бирига боғлайди, усиз на 
тижорат, на сиёсат, на тинчлик ва на ҳаёт бўлади. Шунинг учун 

Ғарб бу Умматни гўё мавжуд бўлмаганидек ютиб юборишга 
ҳаракат қилиб, унга макр ҳийла қилмоқда, уни бўйсундириш, 
парчалаш, бўлиш ва ўртасига жар қазишга ҳаракат қилмоқда. 

Биз юқорида айтиб ўтган оламнинг альтернатив низомга 
муҳтожлик масаласини ғарбликлар ҳис қилгани каби мусулмонлар 
ҳам ҳис қилмоқда. Мусулмонлар ажнабий босқинчилик, иқтисодий 
танглик, хорлик туфайли мусибатларни бошдан кечираётган 
бўлсалар, аксар ғарбликлар ижтимоий ва руҳий бахтсизлик билан 
тўла қашшоқ ҳаётда яшамоқдалар. Ҳатто уларнинг кўпчилиги 
ҳақиқий иқтисодий қийинчиликни бошдан кечирмоқда. Шунинг 
учун улар жиноятлар, турли бебошликлар, бузуқликлар ва ҳатто 
ўзини ўзи ўлдириш каби ишларга қўл урмоқда. Улар 
хотиржамликни ёювчи ва уларни очлик, эътиборсизлик ва 
кучсизликдан қутқарувчи Исломнинг татбиқ қилинишига 
бошқалардан кўра муҳтожроқ. Мана шу нарса уларни Исломни 
қабул қилишга қизиқтирмоқда. Ғарбдаги сиёсий етакчилар айнан 
шу нарсани ҳис қилиб турибди ва шунинг учун террорга қарши 
уруш стратегиясини ишлаб чиқишди. Одамлар капитализмнинг 
жирканчликларидан халос бўлмаслиги ва унинг ўрнига Исломни 
қабул қилмасликлари учун, улар шу стратегияни ишлаб чиқишди. 
Шунинг учун Ғарб – мусулмон адашиб қилиб қўйган ҳар бир 
оддий хатони Ғарб жамоатчилигига Ислом шунга буюради, чунки 
у қотиллик ва вайронагарчилик динидир, деб кўрсатишга ҳаракат 
қиляпти. 

Ғарб мусулмонларни йўқ қилаётганини шу баҳона билан 
оқлаяпти ва ўзининг жирканч сиёсатларини зарур иш сифатида 
тақдим этмоқда. (Ваҳоланки ўзи инсон ҳуқуқлари, қийматлари ва 
одоб-ахлоқни поймол қилмоқда). Шунинг учун ўз фуқароларини 
хатардан ҳимоя қиляпман деган даъво билан, уялмай-нетмай мана 
шу йўлда давом этмоқда. Ғарб нафақат мусулмон юртларда, балки 
ўз юртида ҳам Исломга қарши кураш олиб бораётганининг боиси 
ҳам шунда. Зеро, мана шу террорга қарши кураш, деган нарса 
сохта сиёсатлар ва жирканч қонунлар қабул қилишда муҳим 
сарлавҳага айланди. 

Хулоса 
Террорга қарши уруш Ғарб ишлаб чиққан стратегия бўлиб, унинг 
белгиланган ғоялари бор. Ғарб шу стратегия асосида халқаро 
сиёсатни белгиламоқда. Шунингдек, террорга қарши кураш 
стратегияси катта давлатларга зўравонлик билан шуғулланиш 
имконини бермоқда. Чунки бу давлатлар шундай баҳонасиз, ўз 
сиёсатларини ўтказа олмайди. Бундан ташқари, Ғарбнинг бу 

Умматга қилаётган ёвуз муомаласи, таҳқирлаши, эртаю кеч уни 
йўқ қилишга ҳаракат қилиши Умматни уйқусидан уйғотди ҳамда 
уни ўз борлиғи ва ўзига хос борлиқ тиклашдаги роли борасида 
огоҳ бўлишга ундади. Ғарб мусулмонлар ҳисобига эришган ушбу 
фаровонлик, ишлардаги исрофгарчилик, жинояткорона сиёсати, 
Исломий Умматни назар писанд қилмаслиги ва бойликларидан ўз 
манфаати йўлида фойдаланаётгани бошланишда мусулмонларда 
қайғу туғдириши табиий. Бироқ, бу ҳолат узоқ давом этмайди, 
балки Уммат кучга тўлиб, унда бу ҳолатга якун ясаш учун ирода 
туғилади. Чунки бугун инсоният турли ихтиро ва кашфиётлардан 
кўра кўпроқ Ғарбнинг мўрт ҳазоратига альтернатив бўлган 
Исломга муҳтож. Бугун инсоният сув ва ҳаводан кўра Исломга 
муҳтож. Чунки у Исломсиз ўлимга маҳкум. Бу ҳақда Франциялик 
файласуф Мишель Онфре бундай деган эди: «Иккинчи жаҳон 
урушидан сўнг бизнинг ҳазоратимиз йўқолиш сари йўл олди ва ўз 
якунига етай деб қолди. Биз унинг тугаш санасини айтишимиз 
қолди холос. Лекин бу ерда бошқа ҳазоратлар мавжуд бўлиб, 
Ислом чегарасиз ҳазоратдир... Аммо бизнинг ҳазоратимиз 
насронийликка боғланган ва насронийлик каби силламиз қуриган. 
Шунинг учун ҳеч нарса қила олмаймиз».  



 

Ал-Ваъй 38 

ЭЙ ИСЛОМ УММАТИ, ҚАЧОНГАЧА СЕНИ ТУРЛИ ОФАТЛАРДАН 
ҲИМОЯ ҚИЛАДИГАН ИМОМ-ХАЛИФАСИЗ ЯШАЙСАН? 

Устоз Зийнат Сомит хоним 
Одамларнинг уммат-жамоа бўлиб яшаши улуғ ва буюк 

Аллоҳнинг суннатидир. Бу ҳақда Аллоҳ Таоло шундай дейди: 

﴿                            ﴾  

«Ерда судралиб юрган ҳар бир жонивор, осмонда қанот 
қоқаётган ҳар бир қуш худди сизлар каби (Бизнинг қўл 
остимиздаги) жамоалардир» [Анъом 37] 

Оятдаги умматлар калимаси (Мўъжамул Ғаний) луғат китобида 
шундай ифодаланади: «Умматнинг маъноси умумий тарихий 
алоқалар бирлаштириб турадиган инсонлар жамоасидир. Бу 
алоқалар тилга, ёки динга, ёки иқтисодга алоқадор бўлиши 
мумкин. Бу жамоанинг ақидада, сиёсат ёки иқтисодда умумий 
мақсадлари бўлади». 

Аллоҳ Таоло умматларни яратар экан, уларни етакчилик ва 
ҳукмронлик борасида бир-бири билан рақобатлашадиган қилиб 
қўйди. Ҳар бир уммат ўз ҳукмини бошқа умматларга ҳам 
ўтказишни хоҳлайди. 

﴿                                 

      ﴾ 

«(Токи ибрат бўлсин деб) ва Аллоҳ ҳақиқий имон келтирган 
кишиларни билиши ҳамда ораларингдан шаҳидларни саралаб 
олиши учун бу кунларни (яъни ғалаба ва мағлубият кунларини) 
одамлар орасида айлантириб турамиз. Аллоҳ золим кимсаларни 
севмайди» [Оли Имрон 140] 

﴿                                

    ﴾ 

«Агар Аллоҳ одамларнинг айримларини айримлари билан даф 
қилиб турмас экан, шубҳасиз, ер фасодга дучор бўлади. Лекин 
Аллоҳ барча оламлар устида фазлу карам соҳибидир» [Бақара 251] 
Шунинг учун умматлар марказий ўринни эгаллаш ва оламни ўз 
дунёқарашига мувофиқ юргизишга ҳаракат қилади. Демак, бу 
қиёматгача давом этадиган ҳақ ва ботил ўртасидаги курашдир. 



Эй Ислом Уммати, қачонгача сени турли офатлардан ҳимоя қиладиган Имом-халифасиз яшайсан?  
 

Ал-Ваъй 39 

Ислом Уммати эса, (Ла илаҳа иллаллоҳ) яъни Аллоҳдан бошқа 
маъбуд ва шариат тузувчи йўқ деган калима атрофида бирлашган... 
Бу Уммат оламни мана шу асосда бир неча аср давомида бошқарди 
ва ҳаётни Аллоҳнинг аҳкомларига мувофиқ юргизиш учун бу 
аҳкомларни ҳаётга жорий қилди. Дарҳақиқат, Ислом Уммати ўша 
даврда оламдаги марказий ўринни эгаллаган эди. Лекин у бугун 
умматлар ичида энг охирги ўринга тушиб қолди. Давлатлар худди 
оч қолган йиртқич ўз ўлжасига ташланганидек, Ислом Умматига 
ташланмоқда. Уммат келажакда ҳам шу тубан мартабада қолишга 
розими? Хорлик ва шармандалик остида яшашга, турғунликда 
қолишга розими? 

Ислом Уммати йўлда юрар экан, ўз Пайғамбари сийратига 
эргашди ва ундан қилча оғишмади, натижада оламни етаклади ва 
унинг саййиди бўлди. Уммат бугун ҳам марказий ўринни эгаллаши 
учун аввалги борган йўлига қайтиши ва душманлари уни 
адаштириш учун қўйган бошқа йўлларни тарк этиши лозим. Чунки 
ёлғиз шу йўл Аллоҳнинг изни билан яна уни тарихдаги энг кучли 
ва буюк Умматга айлантиради. 

Аллоҳ Таоло шундай дейди: 

﴿                    ﴾ 

«Биз яратган зотлар орасида (одамларни) ҳақ (дин) билан 
ҳидоят қиладиган ва ҳақ (ҳукм) билан адолат қиладиган бир 
жамоат ҳам бордир» [Аъроф 181] 
яъни одамларни Аллоҳ юборган нарса билан ҳидоятга 
етаклайдиган ва улар орасида ўша билан ҳукм юритадиган Уммат 
бор, деганидир. Аллоҳ Таоло яна бир ояти каримада бундай деди: 

﴿                               

 ﴾ 

«(Эй уммати Муҳаммад), одамлар учун чиқарилган 
умматларнинг энг яхшиси бўлдингиз. Зеро сиз маъруфга буюриб, 
мункардан қайтарасиз ва Аллоҳга имон келтирасиз» 
 [Оли Имрон 110] 
Ушбу оятнинг маъноси агар маъруфга буюрсангиз, мункардан 
қайтарсангиз ва Аллоҳга ишонсангиз, шунда бир бутун умматга 
айланасиз, деганидир. Шунингдек, Аллоҳнинг китоби ва 
Росулининг суннатида келган ва бандаларга шариат қилиб 
белгиланган нарсаларга имон келтирсангиз бир бутун умматга 

айланасиз, деганидир. Росулуллоҳ  Мадинаи Мунавварага 
борган пайтларида тузган битимда шундай дейилади: 

» ولِ اللَّهسر بِيالن دمحم نم ابتهذَا ك او نِينمؤالْم نيلِ بأَهشٍ ويقُر نم ينملسلْم
 »...يثْرِب، ومن تبِعهم فَلَحق بِهِم، فَحلَّ معهم وجاهد معهم، أَنهم أُمةٌ واحدةٌ من دون الناسِ

«Бу Муҳаммад нинг қурайшлик ва ясриблик мўмин 
мусулмонлар ҳамда уларга эргашган, уларга келиб қўшилган, 
улар билан бирга жанг қилганлар ўртасидаги битимдир. Улар 
ўзга инсонлардан фарқли равишда ягона умматдирлар...». 

Умматнинг яхлитлиги ақида, рисолат ва тузумдаги 
яхлитликдир. Ақида борасида айтадиган бўлсак, Ислом Уммати 
бирор кун ҳам «Уммат Исломдан чиқишни хоҳлайди» каби 
шиорни кўтарган эмас. Шунингдек, Уммат ҳеч қачон куфр устида 
бирлашмаган. 

﴿                                        

  ﴾ 

«Пайғамбар ўзига Парвардигоридан нозил қилинган нарсага 
имон келтирди ва мўминлар (ҳам имон келтирдилар). Аллоҳга, 
фаришталарига, китобларига ва пайғамбарларига имон 
келтирган ҳар бир киши...» [Бақара 285] 
Рисолатга келсак, Уммат Муҳаммад Аллоҳнинг элчиси, Аллоҳ у 
кишини оламларга ҳидоят ва раҳмат бўлиши учун юборган, деган 
нарса устида якдилдир. 

﴿                           ﴾ 

«Айтинг: «Менинг йўлим шудир. Мен Аллоҳга даъват қиламан. 
Мен ва менга эргашган кишилар аниқ ҳужжатга-ишончга 
эгамиз» [Юсуф 108] 
Аммо тузум ҳақида айтадиган бўлсак, Уммат ягона тузум остида 
бирлашди ва Аллоҳнинг аҳкомларини ижро қилди ҳамда 
Пайғамбари йўлидан юрди. Сўнг Уммат душманлари ва хоинлар 
улар ўртасига рахна солди, салтанатини зое кетказди ва вужудини 
қулатди... 

Сўнг Умматни ягона тўғри йўлдан буриш учун турли шиорлар 
кўтарилди. Бу шиорларни кўтаришдан мақсад – йўқотилган шон-
шараф ва бой берилган азизликни қайта тиклашга ҳамда Умматни 
қайта уйғотишга ҳаракат қиляпмиз, деган ёлғон тасаввурни пайдо 
қилиш бўлди. 

Ислом Уммати душманлари ва уларнинг малайлари исломий 
тузум белгиларини ўчиришга муваффақ бўлишди. Зеро, Уммат 
амал қилиши вожиб бўлган ва қонунчилик манбаси ягона бўлиши 
талаб қилинган тузум мана шу Ислом тузумидир. Бу тузум 
тақозосига кўра, Аллоҳ Азза ва Жалла ёлғиз яратувчи бўлиб, 
буюриш ва қонун чиқариш фақат Унинг ҳаққи, ҳоким ҳам, халқ 
ҳам Аллоҳнинг шариатига бўйсуниши шартдир. 

﴿          ﴾ 

«(Эй Муҳаммад), улар ўртасида Аллоҳ нозил қилган нарса билан 
ҳукм қилинг» [Моида 49] 

﴿                                   ﴾ 

«Аллоҳ ва Унинг пайғамбари бир ишни ҳукм қилган-буюрган 
вақтида бирон мўмин ва мўмина учун (Аллоҳни ҳукмини қўйиб) ўз 
ишларида ихтиёр қилиш жоиз эмасдир» [Аҳзоб 36] 
Росулуллоҳ  бундай деди: 

 فَلاَ اءَشيأَ رموح تعتدوها، فَلا حدودا دحو تضيعوها، فَلاَ فَرائض فَرض تعالَى االلهَ إنَّ«
هِكُوهتنات« 

«Аллоҳ Таоло фарзларни юклади, уларни зое қилманг, 
чегараларни белгилади, уларга тажовуз қилманг, бир қанча 
нарсаларни ҳаром қилди, бунга риоя қилмай қўйманг». 

Шунингдек исломий тузум аҳкомларни битта ҳукмдор ижро 
этиб, татбиқ қилишини талаб қилади. Бу ҳақда Росулуллоҳ  
шундай дейди: 

  »منهما الْآخر فَاقْتلُوا لخليفَتينِ بويِع إِذَا«

«Агар икки халифага байъат қилинса, улардан иккинчисини 
ўлдиринглар». 

Ислом ва мусулмонларни ёмон кўрадиган, Уммат бойликларини 
талон-тарож қилиш ва Ғарб ҳазоратини мажбуран қабул қилдириш 
учун мустамлакачилик лойиҳаларини амалга оширишга ҳаракат 
қилаётган ўша ҳукмдорлар Умматнинг тақдирий масаласини 
ўчиришди. Бу кимсалар Умматни унинг бошига тушган бўлиниш, 
ажралиш, заифлик ва хорлик каби ишларга мутлақо алоқаси йўқ 
иккинчи даражали масалалар билан овора қилиб қўйишди, уни ўз 
динига эътибор қаратишдан бошқа томонга буришди. Оқибатда 
Умматнинг дин ҳақидаги тушунчаси заифлашиб, улкан фожиа юз 
берди. Яъни, Исломни хато тушуниш авлоддан авлодга ўтиб, ўз 
динлари аҳкомларини билмайдиган, фикрлари бир нуқтага 

қаратилмаган шахсиялар пайдо бўлди. Чунки оталар ўз 
фарзандларига Ислом ҳақида соғлом, тўғри тушунча бермади, 
уларда бошқа умматларнинг ҳазорат шамоллари, ҳатто довуллари 
ҳам тебрата олмайдиган мустаҳкам бино қуриша олмади. Шундай 
қилишганда эди, фарзандларда бу ҳақ дин, бу динни уларнинг 
ҳаётлари фаровон бўлиши ҳамда улар тинчлик ва омонликда 
яшашлари учун бутун оламлар Парвардигори юборган, деган 
чуқур ишонч пайдо бўлар эди. 

Ислом ҳақидаги соғлом тушунча йўқолди ва Ислом намоз, рўза, 
ҳаж каби ибодатларга чекланди... Ҳаёт муаммоларини муолажа 
қиладиган низом бўлмиш Ислом ҳаётдан четлатилди ва унинг 
ўрнини инсонлар томонидан чиқарилган қонунлар эгаллади. Бу 
қонун эгалари оламга ҳукмронлик қилиш ҳамда Умматнинг 
тириклиги ва руҳини йўқотишга киришди. Уларнинг мақсади – 
Умматни фикрлай олмайдиган қолоқ кимсаларга айлантириш ва 
хоҳлаган томонларига йўналтиришдан иборат бўлди...  

Ақида ва шариат бўлган Ислом давлат ва ҳаётдан ажратилди, 
куфр ва Аллоҳ юбормаган бошқарувга чақираётганларга эса, барча 
эшиклар ланг очиб қўйилди. Шунингдек, куфр режимларини 
ҳимоя қиладиган, қонунларини ижро қиладиган ҳамда Ислом ва 
унинг аҳкомларини ҳимоя қилиш ва уни Умматга татбиқ қилиш 
ўрнига куфр тушунчаларини ёядиган ҳукмдорлар Уммат ишларини 
бошқарди. Бу ҳукмдорлар Ислом билан бошқаришни қайта 
тиклашга ҳаракат қилаётганларга уруш очди. Умматнинг 
биринчилик мақомини қайта тиклашга ҳаракат қилаётганларни 
Уммат қўллаб-қувватламаслиги, уларга ишониб уларни нажот 
йўлига бошлайдиган етакчи қилиб олмаслиги учун бундай 
кишиларни террорчиликда айблашди. 

Хўш, буларнинг барчаси Ислом оламни етаклашга яроқли тузум 
эканига ишонмай қўйишнинг натижаси эмасми?! Шунингдек, бу 
нарсалар – Уммат йирик давлатлар устидан ҳукмронлик қилиш ва 
уларни етаклаш учун энди биринчилик мақомини эгаллай 
олмайди, аксинча, кофир Ғарб катта куч ва улкан қурол-
аслаҳаларга эга бўлиб, унга қарши туриш амри маҳол, деган 
тушунча оқибатида келиб чиқмадими? 

Уммат юқоридагиларга рози бўлган ва ўз салтанатига 
эътиборсиз қараган кундаёқ мана шундай жароҳатга учраган. 
Натижада, душманлар унга чор атрофдан ташланиб, асрлаб 
бошқариб келган тузумини қулатишди... Шунинг учун ақида қайта 
тирилтирилса, Уммат юраги яна ура бошлайди ва мусулмонлар 
ҳаётида тириклик ва ғайрат жўш уради. Бироқ, нима учун Уммат 

Роббининг одил ва комил тузумини ташлаб, инсонлар томонидан 
чиқарилган золим ва нуқсонли тузум билан яшамоқда? 

Нима учун Умматда жаннатга бўлган иштиёқ ҳамда Аллоҳнинг 
ғазаби ва жаҳаннам азобидан қўрқиш йўқолди? Нима учун 
мусулмонлар ўз динлари ва унинг аҳкомлари оёқ ости бўлиши ва 
масхараланишидан ғазабланмаяпти? Нима учун мусулмонлар 
душманлар томонидан уларни бўлиш учун тортилган чегара 
ортидаги биродарларига ёрдам беришга шошилмаяпти? Нега 
ватанпарвар ва миллатчиларга алданиб, ўшалар ортидан 
юрибдилар? 

Ислом Уммати исломий ақидага ишонадиган, Ислом 
аҳкомларини татбиқ қиладиган ва Исломни бутун инсониятга 
рисолат сифатида олиб чиқадиган Умматдир. Ислом Умматининг 
табиий позицияси, роли ва қиладиган иши шундан иборат. Лекин 
воқе бунинг аксига айланди. Чунки Умматни бирлаштирган, буюк 
Умматга айлантирган ва унинг байроғини кўтариш йўлида қиммат 
ва нафис нарсаларини қурбон қилишга ундаган «Ла илаҳа 
иллаллоҳ» калимаси мусулмонлар қалбида ўз маъносини йўқотди. 
Уммат ўзининг ҳақиқий маъносини йўқотгач, бошқа умматлар 
ундан қўрқмайдиган бўлди. Мусулмонлар ақидаси уларнинг 
ҳаётидан ва тузумидан ажратилди ҳамда токчаларда ётадиган 
нарсага айланди... 

Нима учун Ислом Уммати ўз Парвардигори томонидан нозил 
қилинмаган қонунлар билан ҳаётини юргизишга рози? Ислом 
Уммати ўз давлати соясида Аллоҳдан бошқасининг шариати билан 
бошқаришга рози бўлганмиди? Ёки Роббининг Китоби ва 
Пайғамбарининг Суннатидан бошқа манба билан ўз ҳаётини 
юргизиш ва бошқаришга рози бўлганмиди? 

Эй Ислом Уммати, динимиз аҳкомларини татбиқ қиладиган 
давлатсиз яшаш сиз учун ор ва шармандаликдир!! Ҳаётимизни 
душманларимиз бошқараётган ҳамда зулм ва фаҳшни тарқатаётган 
экан, бу биз учун хорликдир. Ахир биз адолат ва нурни ёядиган 
Умматмиз!! Бугун Ислом Уммати бошдан кечираётган тубан ҳаёт, 
унинг ўз Робби аҳкомларини ижро қилмаётгани оқибатидир. 

﴿                                 

   ﴾ 

«Ким Менинг эслатмамдан юз ўгирса, бас, албатта унинг учун 
танг-бахтсиз ҳаёт бўлур ва Биз уни қиёмат кунида кўр ҳолда 
тирилтирурмиз. У: «Парвардигорим, нега мени кўр қилиб 
тирилтирдинг, ахир кўрар эдим-ку», деган эди, (Аллоҳ) айтди: 
«Шундай. Сенга Бизнинг оят-мўъжизаларимиз келганида 
уларни унутдинг. Бугун сен ҳам ана шундай унутилурсан». 
Ҳаддан ошган ва Парвардигорининг оятларига имон 
келтирмаган кимсаларни мана шундай жазолармиз. Охират 
азоби эса, шак-шубҳасиз қаттиқроқ ва узунроқдир» 
 [Тоҳа 124-127] 

Аллоҳ Таоло яна бундай деди: 

﴿                           ﴾ 

«(Одамларни) Аллоҳ(нинг дини)га даъват қилган ва ўзи ҳам яхши 
амал қилиб, «Шак-шубҳасиз мен мусулмонларданман», деган 
кишидан ҳам чиройлироқ сўзлагувчи ким бор?» [Фуссилат 33] 

Росулуллоҳ  бундай дедилар: 
»ترلَ أَنْ أُمأُقَات اسى النتوا حدهشلَا أَنْ ي أَنَّ االلهُ إِلاَّ إِلَها ودمحولُ مسوا ،االلهِ ريمقيو 

 وحسابهم ها،بِحقِّ إِلاَّ وأَموالَهم دماءَهم، مني عصموا فَعلُوا، فَإِذَا الزكَاةَ، ويؤتوا الصلاَةَ،
 »االلهِ علَى

«Одамлар Аллоҳдан бошқа илоҳ йўқ ва Муҳаммад унинг 
элчисидир, деб гувоҳлик бермагунларича ҳамда намозни барпо 
этиб, закотни адо этмагунларича уларга қарши жанг қилишга 
буюрилдим. Агар шундай қилсалар, мол ва жонларини мендан 
сақлаб қоладилар. Аммо (Исломга кирганларидан кейин) Ислом 
ҳаққи борасида ман этилган ишни қилсалар, уларнинг ҳисоб 
китоби Аллоҳга ҳаволадир»... Бу Ислом одамларга уқтираётган 
дунёқарашдир. Агар инсонда шу дунёқараш пайдо бўлса, у учун 
ҳаёт абадий жаннатга олиб борадиган йўл бўлиб қолади. Шунда 
инсон Парвардигори динини ёйиш ва байроғини кўтариш орқали У 
Зотни рози қилиш ва бутун дунёда Аллоҳ аҳкомлари ҳукмрон 
бўлиши учун ҳаракат қилади... Мана шу дунёқараш устувор бўлган 
кунда Ислом Уммати ўз фарзандларини ушбу динни ҳимоя қилиш 
ва унинг рисолатини оламга олиб чиқиш учун тайёрлайди. Ҳа, 



Эй Ислом Уммати, қачонгача сени турли офатлардан ҳимоя қиладиган Имом-халифасиз яшайсан?  
 

Ал-Ваъй 45 

Ислом Уммати шундай бўлади, у учун Аллоҳнинг шариати олам 
узра ҳукмрон бўлиши ва инсониятни инсонлар зулмидан озод 
этиши учун ҳаракат қилишдан бошқа нарсанинг аҳамияти йўқ. 

Эй Ислом Уммати! Сен учун муносиб ўрин мана шудир. Сен 
ўзгалар карвонига эргашиб юрадиган заиф уммат эмассан! 
Шунингдек, душманларинг ва дин душманлари сени 
заифлаштириб, ҳатто ўлдиришга ҳаракат қиладиган тобе уммат 
эмассан! Сен бошқа умматларга ўхшамайсан. Сен ўлмайдиган 
Умматсан. Чунки сен Аллоҳнинг дини бўлмиш Исломнинг 
Умматисан. Агар Аллоҳга ёрдам берсанг ва байроғини баланд 
кўтарсанг, Аллоҳ сенга албатта ёрдам беражак. 

Саҳобалар ва улардан кейинги мусулмонлар мана шу йўлдан 
юрдилар. Инсонларни зулматдан нурга чиқариш учун ернинг 
шарқию ғарбига даъватни ёйдилар. Робъий ибн Омир дан 
форслар подшоҳи Рустам – бизнинг юртларга нима учун 
келдингиз? - деб сўраганида, у «Аллоҳ бизни одамларни одамларга 
ибодат қилишдан одамлар Парвардигорига ибодат қилишга, 
динлар зулмидан Ислом адолатига ва дунё торлигидан дунёю 
охират кенглигига чиқариш учун юборди», - деб жавоб берган эди. 
Лекин биз бугун Ислом Умматини бузуқ ва бузғунчи фикрлар 
сингдирилган аҳволда кўриб турибмиз. Ҳолбуки, бу фикрлар бало, 
вайронагарчилик ва ҳалокатдан бошқа нарса олиб келмади, 
инсонлар ҳаётини танг-бахтсизлик ва ноумидликка мубтало қилди. 

Эй одамлар учун чиқарилган энг яхши Уммат фарзандлари! 
Сизлар учун энг муносиб иш – буюк лойиҳангизни ўрганиш ва 
«Умматингизни биринчилик мақомига қайтариш»дир. Сиз 
Аллоҳнинг ҳабиби Муҳаммад дан ўрнак олинг. Зеро, у киши 
давлат бино қилиш ва Умматни бирлаштириш учун барча зарур 
сабабларни ушладилар ва заифлаштирадиган нарсалардан 
Умматни ҳимоя қилдилар... У киши бизнинг йўлбошчимиздир. 
Шунинг учун унинг ҳидояти бўйлаб юрамиз. Саййид Қутб бундай 
деган эди: «Ҳақиқат аҳли ҳаргиз ялқовлик қилиб ўтирмайдилар, 
амал ва меҳнат қилмасдан, Аллоҳнинг суннатини татбиқ 
этилишини кутмайдилар. Агар шундай қилсалар, улар ҳақ эмаслар, 
ҳақиқат аҳли ҳам эмаслар, билъакс, ялқов, ўтириб қолган кимсалар 
ҳисобланади». 

Умматим!! Эй одамлар учун чиқарилган энг яхши Уммат! 
Қандай яшаяпсан, ахир, бошқа умматлар устингга ёпирилиб, 
ерларингни парчалаб ташлади, номусинг ва муқаддас 
нарсаларингни топтади?! Аллоҳ ва Росулига хиёнат қилган ҳамда 

кофир ва жиноятчиларга эргашган хоинлар сенинг устингдан 
ҳукмрон бўлишига қандай рози бўласан? 

Ҳаётингда султонсиз Исломнинг маъноси йўқ эканини 
англамадингми? Ишларингни Ислом билан бошқарадиган ва битта 
байроқ остида бирлаштирадиган давлатсиз яшаш катта гуноҳ 
эканини билмадингми? Етар энди, умматлар ичидаги ҳақиқий 
ўрнингни топ! Қачонгача дининг ҳукмларини ижро қиладиган, 
бутунлигингни сақлайдиган ҳамда бир қарич бўлса-да ерингни 
эгаллаш ва ҳурматингни топташни хоҳлаётган душманлардан 
ҳимоя қиладиган имом-халифасиз яшайсан? Бир асрга яқин вақт 
ўтибдики, ҳамон Исломни оламга раҳмат сифатида ёядиган 
имомсиз яшаяпсан! 

Бир шоир ўзининг ёзган шеърида Умматга бундай баҳо берган 
эди: Буюк подшоҳимиз бўлган пайт дунёга подшоҳ бўлдик ва 
умматлар раҳбарига айландик. Қўлимизга қилич ва қалам тутар 
эканмиз, Кисро, Қайсар ва Ҳоқонлар бизга бўйсунди. 

Умматнинг табиий позицияси мана шудир! Аллоҳ бу Умматга 
инсон ишларини бошқарадиган, ҳаётини тартиблаштирадиган энг 
яхши шариатни берди. Бу шариатни Уммат томонидан байъат 
берилган имом-халифа татбиқ қилади…! Сиз Пайғамбарингиз 
минҳожи асосидаги рошид Халифалик остида ижро қилишингиз 
шарт бўлган лойиҳа мана шудир. Шундай экан, эй Уммат 
фарзандлари, енгингизни шимариб, ушбу динга ёрдам бериш учун 
холис кишилар билан бирга астойдил ҳаракат қилинг. 

Муҳим ишни қилишга бел боғланг, ваъдангизни адо этинг. 
Бугундан бошлаб, Ислом тузумини ҳаётингизга татбиқ 
қилмагунингизча роҳат йўқ. Исломни оламга раҳмат ва ҳидоят 
сифатида ёйинг, шунда Умматингиз умматлар ичида энг афзал 
умматга айланади ва унинг арши чўққиларни забт этади! 

Аллоҳ Таоло бундай деди: 

﴿                               ﴾ 

«Кимда-ким Исломдан ўзга дин истаса, бас (унинг «дини» Аллоҳ 
ҳузурида) ҳаргиз қабул қилинмайди ва у охиратда зиён 
кўргувчилардандир» [Оли Имрон 85]  

ВОҚЕЛИКНИ ЎЗГАРТИРИШ ВА ДИННИ ТИКЛАШДА 
УЛАМОЛАРНИНГ ВАЗИФАЛАРИ... 

ҲАРАКАТСИЗ ЖИМ ТУРГАН ҚАВМНИНГ ҲОЛИГА ВОЙ БЎЛСИН 
Исом Амира 

Байтул Мақдис – Фаластин 
Аллоҳга ҳамд бўлсин. У зотнинг Росули, оиласи, саҳобалари ва 

у кишига эргашганларга салоту саломлар ёғилсин. Ҳар бир 
Умматнинг раҳбарлари бўлади, Ислом Умматининг раҳбарлари 
уламолардир. Аллоҳ Таоло мусулмонлар ичида уламоларнинг 
мартабасини кўтарди ва бошқаларга бермаган даражотларни 
уларга берди. 

﴿                            
                                      

     ﴾ 

«Эй мўминлар, қачон сизларга (мажлис-суҳбатларда дўст-
биродарларингиз келиб): «Бизларга ҳам шу мажлисдан жой 
беринглар», дейилса, дарҳол жой беринглар, Аллоҳ сизларга ҳам 
(Ўз жаннатидан) жой берур. Ва қачон «(ўринларингиздан) 
туринглар», дейилса, дарҳол туринглар. Аллоҳ сизлардан имон 
келтирган ва илм ато этилган зотларни (баланд) даража-
мартабаларга кўтарур. Аллоҳ қилаётган амалларингиздан 
хабардордир» [Мужодала 11] 

Ибн Жарир «Аллоҳ сизлардан имон келтирган ва илм ато 
этилган зотларни (баланд) даража-мартабаларга кўтарур» 
ояти тафсирида бундай деди: «Аллоҳ Таоло Пайғамбар  
мажлисида ўтирган мўминларни силжиброқ ўтиринг деганда 
силжиб ўтирган ва яхшиликларни амалга ошириш учун туринг 
деганда турган мўминларнинг даражаларини кўтаради. 
Шунингдек, илм берилган кишилар буюрилган нарсаларига амал 
қилсалар бошқа мўминларга бермаган даражаларни беради». 
Қатода ушбу оят ҳақида шундай дейди: «Илм аҳли учун илми 
туфайли фазл бўлганидек, бажариши лозим бўлган вожиб 
вазифаси ҳам бўлади. Эй олим умримга қасамки, сенинг фазлинг 
ўша вазифангни адо этишингдадир. Чунки Аллоҳ ҳар бир фазл 
эгасига ўз фазлини беради». 

Юқоридагилардан келиб чиқадики, агар уламолар ўзлари 
буюрилган ишларни адо этсалар, Аллоҳ уларнинг даражаларини 
баланд қилиб олий мақомларга кўтаради. 

Агар улар ўзларини билмасликка олсалар, буюрилган ишларини 
амалга оширмасалар, илмларини пул топадиган касбга 
айлантирсалар, одамлар мақташлари ёки жамият ва одамлар ичида 
мартабага эришиш учун илм ўргансалар ҳамда одамларни 
мункардан қайтариш ўрнига ҳукмдорларнинг ботил ишларини 
ривожлантириш, уларга итоат қилдириш ва уларга қарши 
чиқишдан қайтариш каби ишлар билан шуғуллансалар Аллоҳнинг 
ваъдасига эриша олмайдилар ва қиёмат куни уларнинг азоби 
бошқаларникидан қаттиқроқ бўлади. Бундан Аллоҳнинг ўзи 
сақласин. 

Имом Муслим Абу Ҳурайрадан ривоят қилган ҳадисда 
Росулуллоҳ  шундай дейди: 

»هلَيع ةاميالْق موى يقْضاسِ يلَ النإِنَّ أَو،هِدشتلٌ اسجا، رفَهرفَع همنِع فَهرفَع بِه يا :  قَالَ، فَأُتفَم
 ولَكنك قَاتلْت لأَنْ يقَالَ ،كَذَبت: قَاتلْت فيك حتى استشهِدت، قَالَ: ت فيها؟ قَالَعملْ

 ورجلٌ تعلَّم الْعلْم وعلَّمه . ثُم أُمر بِه فَسحب علَى وجهِه حتى أُلْقي في النارِ، فَقَد قيلَ،جرِيءٌ
تعلَّمت الْعلْم وعلَّمته : فَما عملْت فيها؟ قَالَ:  قَالَ، فَعرفَه نِعمه فَعرفَها، فَأُتي بِه.الْقُرآنَوقَرأَ 

يقَالَ  وقَرأْت الْقُرآنَ ل، ولَكنك تعلَّمت الْعلْم ليقَالَ عالم،كَذَبت: وقَرأْت فيك الْقُرآنَ، قَالَ
قَارِئ ويلَ،هق ارِ، فَقَدي النف يى أُلْقتح هِهجلَى وع بحفَس بِه رأُم ثُم . هلَيع اللَّه عسلٌ وجرو 

الِ كُلِّهالْم افنأَص نم طَاهأَعا قَالَ،وفَهرفَع همنِع فَهرفَع بِه يفَأُت  :لْتما عا؟ قَالَفَميها :  فم
ا لَكيهف فَقْتا إِلَّا أَنيهف فَقنأَنْ ي بحبِيلٍ تس نم كْترت،تقَالَ كَذَب ، وقَالَ هيل لْتفَع كنلَكو 

ادويلَ،جق فَقَد ،ع بحفَس بِه رأُم ثُم هِهجارِ،لَى وي النف يأُلْق ثُم « 

«Қиёмат куни одамлар ичида энг аввал ҳукм қилинадиган 
киши шаҳид бўлган кишидир. Уни олиб келиниб, Аллоҳ унга 
Ўз неъматларини эслатади. Банда уларни тан олади.  Сўнг 
Аллоҳ: Уларнинг шукронасига нима амал қилдинг, деб 
сўрайди. Банда: То шаҳид бўлгунимга қадар сенинг йўлингда 
жанг қилдим, деб жавоб беради. Шунда Аллоҳ: Ёлғон 
айтяпсан, сен одамлар жасур дейишлари учун жанг қилдинг ва 
дарҳақиқат, одамлар шундай дейишди ҳам, дейди. Сўнг буйруқ 
берилади, уни дўзахга ташлаш учун юзтубан ерга судраб, олиб 
кетилади. Кейин илм ўрганган ва уни ўргатган ҳамда Қуръон 
ўқиган кишини олиб келинади. Аллоҳ унга ҳам Ўз 
неъматларини эслатади. Банда уларни тан олади. Сўнг Аллоҳ: 
Буларнинг шукронасига нима амал қилдинг, деб сўрайди. 
Банда: Сен учун илм ўргандим, уни бошқаларга ўргатдим ва 

Қуръон ўқидим, деб жавоб беради. Аллоҳ: ёлғон гапирдинг, сен 
одамлар илмли дейишлари учун илм ўргандинг, Қуръонни эса, 
одамлар қори, дейишлари учун ўқидинг, дарҳақиқат, одамлар 
шундай дейишди ҳам, дейди. Шундан сўнг буйруқ берилади, 
уни дўзахга ташлаш учун юзтубан ерга судраб, олиб кетилади. 
Шундан кейин Аллоҳ ризқини кенг қилиб берган, бойликнинг 
ҳамма туридан инъом қилган киши олиб келинади. Аллоҳ унга 
ҳам Ўз неъматларини эслатади. Банда уларни тан олади. Сўнг 
Аллоҳ: Буларнинг шукронасига сен нима амал қилдинг, деб 
сўрайди. Банда: мол давлатни Сен хуш кўрган бирон йўлни 
қолдирмай, ҳаммасига Сен учун сарф қилдим, дейди. Аллоҳ – 
ёлғон айтаяпсан, сен бу ишни одамлар саҳий, деб айтишлари 
учун қилгансан, дарҳақиқат, одамлар шундай дейишди ҳам, 
дейди. Сўнг буйруқ берилади, уни дўзахга улоқтириш учун 
юзтубан ерга судраб олиб кетилади». 

Демак, уламоларга юкланган буюк вазифа одамларга дин 
ишларини ўргатиши ҳамда аҳволларини ислоҳ қиладиган ва уларга 
дунёдаги фасод ва охиратдаги надоматдан сақлайдиган нарсаларни 
етказишидир. Аллоҳ улардан мана шу нарса ҳақида ваъда олган. 

﴿                                 

                    ﴾ 

«Эсланг (эй Муҳаммад), Аллоҳ Китоб берилган кимсалардан 
«Албатта у Китобни одамларга очиқ баён қилурсизлар ва 
яширмайсизлар!» — деб аҳд-паймон олган эди. Сўнг улар бу аҳд-
паймонни ортларига ташладилар ва уни озгина қийматга 
сотдилар. Уларнинг бу олди-сотдилари нақадар ёмон иш 
бўлди!» [Оли Имрон 187] 

Ибн Жарир «Эсланг (эй Муҳаммад), Аллоҳ Китоб берилган 
кимсалардан «Албатта у Китобни одамларга очиқ баён 
қилурсизлар ва яширмайсизлар!» — деб аҳд-паймон олган эди. 
Сўнг улар бу аҳд-паймонни ортларига ташладилар», ояти 
тафсирида шундай дейди: «Бу Аллоҳ Таоло аҳли илмдан олган 
ваъдадир. Ким бирор нарсани билса, уни яширмасин, илмни 
яширишдан сақланинг. Чунки илмни яшириш ҳалокатдир. 
Шунингдек, киши билмаган нарсасини биламан деб даъво 
қилмасин. Чунки бундай қилиш уни Аллоҳнинг динидан чиқариб 
юборади ва у сохтакорлардан бўлиб қолади». Айтиладики: 
«Айтилмайдиган-тарқатилмайдиган илм – инфоқ қилинмайдиган 
бойлик кабидир. Шунингдек, зоҳир бўлмас ҳикмат – гўё еб 

ичмайдиган бутдир». Яна айтиладики: «Нотиқ олим ва онгли 
тингловчига тубо жаннати бўлсин». Яъни биринчиси, илм 
ўрганган, бошқаларга уни ўргатган ва унга чақирган киши бўлса, 
иккинчиси, яхшиликни тинглаган, уни ёд олган, англаган ва ундан 
фойдаланган кишидир. 

Юқоридаги далиллардан келиб чиқиб – улар сон саноқсиз 
далиллар денгизидан бир томчидир – бундай деймиз: Уламолар 
вазифаси, одамларга ҳақни кўрсатиш, бу борада кенг ижтиҳод 
қилиш ва уни турли камчиликлардан соф тарзда тақдим этишдир. 
Ана шунда одамлар қиладиган ишларини тўғри тушунадилар, 
ҳукмдорлар уларнинг ҳақларини поймол қила олмайди, уларни 
ҳалокат сари етаклай олмайди ҳамда душманлари уларнинг 
қўлидаги нарсани тортиб ололмайди. Лекин мусулмонларнинг 
бугунги аҳволи бунинг акси. Аллоҳ нозил қилган нарсалар билан 
ҳукм юритилмаяпти, аммо олимлар буни томоша қилиб турибди. 
Одамлар қирғин қилиняпти, оч яланғоч, уй-жойсиз, қашшоқ, касал 
ва мазлум аҳволда қоляпти. Мусулмон юртлардаги аҳволни 
таърифлашга тил ожиз. Усмоний Халифалик парчаланиб, дин зое 
бўлганига қанча замон бўлди ҳамки, аксар уламолар буни 
ўзгартиришдек ўз бурчларини адо этишмаяпти. 

Википедияда бундай маълумот берилган: Давлат ходимлари 
тарихининг олтинга тенг ноёб ҳақиқатларидан бири шуки, 
подшоҳлар тахтга ўтиришидан олдин исломий илмлар борасида 
олий дипломга эга бўлишлари шарт эди. Подшоҳлик тамғаси, 
орденлари ва пулларда «Ла илаҳа иллаллоҳ Муҳаммадун 
Росулуллоҳ» ёзуви ҳамда 

﴿      ﴾ 

«Динни барпо қилинглар» [Шўро 13] 
ояти ёзилган бўлар эди. 

Аллоҳ инсоф бергурлар, ана Мьянма вилояти мусулмонларига 
қаранг нималар бўляпти! Бир пайтлар Ислом ҳукмрон бўлган бу 
юрт, бутунлай ўзгарди ва у ерлар кофирлар ҳукмронлиги остида 
қолди! Марказий Африка, Жазоир, Фаластин, Ироқ, Шом, Ливия 
ва бошқа жойларда бўлаётган воқеалар ҳам, ҳеч кимга сир эмас. Бу 
ишлар дин бошқарув, сиёсат ва иқтисоддан четлатилганда ҳамда 
фосиқ ҳукмдорлар динни ҳаётдан ажратиб, капиталист, демократ, 
коммунист, социалист ва худосизлар кирган калтакесак инига улар 
ҳам киришган пайтда рўй берди. Уламолар эса, ҳукмдорларнинг 
фисқи фужури ва залолатига шерик бўлишди, уларнинг ботил 
ишларини чиройли қилиб кўрсатишди ҳамда турли ботил баҳона 

ва ишончсиз ҳужжатлар асосида бу мункарларга мурдалардек жим 
қараб туришди. Балки улар нусус ва далилларни ҳукмдорларнинг 
хоҳиши ва залолатига мос келиши учун ўзгартиришди. Шунинг 
учун уларнинг гуноҳи икки ҳисса кўп бўлди: биринчиси мункарга 
сукут қилиш ва маълумотни яшириш бўлса, иккинчиси нафс-ҳаво 
ва залолат аҳлига шерик бўлишдир... Ҳаракатсиз жим турган 
қавмнинг ҳолига вой бўлсин! 

Эҳтимол уларнинг айримлари Аллоҳ Таолонинг 

﴿                          ﴾ 

«Эй мўминлар, ўзингизни билингиз! (Яъни гуноҳлардан 
сақланингиз!) Модомики, ҳақ йўлни тутган экансиз, адашган 
кимсалар сизларга зарар етказа олмас» [Моида 105] 
оятини хато тушуниб, ўзи адашмас экан, ўзгартиришга ҳаракат 
қилиш амали унинг зиммасидан соқит бўлади, деб ўйлагандир. 
Бошқача айтганда, ўзи адашмас экан, бошқаларнинг фасоди унга 
зарар бермайди, деб ўйлар эҳтимол. 

Термизий ўзининг Сунан китобида саҳиҳ санад билан Абу Бакр 
Сиддиқнинг мана бу сўзларини келтирган: Эй инсонлар сизлар 
ушбу оятни ўқияпсизлар, лекин мен Росулуллоҳ ни: 

 »هنم ابٍقَعبِ االلهُ يعمهم نْأَ كشوأَ هديي ىلَع واذُخأْي ملَفَ مالالظَّ اوأَر اذَإِ اسالن نَّإِ«

«Агар одамлар золимни кўрсалару, уни қўлидан ушлаб, 
тўхтатиб қолмасалар, Аллоҳ уларнинг ҳаммаларига азоб 
юбориши мумкин бўлади», деган ҳадисларини эшитганман. Бу 
ҳадиснинг ровийлари ишончли бўлиб, машҳур илм китобларида 
келган, буюк уламолар айтиб ўтган... Шунинг учун унинг маъноси 
динда маълум ва машҳурдир. Шундай экан, нима учун бугунги 
уламолар уни тушунишмайди? Нима учун улар золимлар ва 
уларнинг мункар ишларини кўриб, ўзларини кўрмасликка 
олишмоқда? 

Исломий оламда ҳар лаҳзада содир этилаётган мункар 
ишлардан бу уламоларнинг хабари йўқми?! Муборак Шом 
қўзғолонининг қирғин қилинаётгани ва уни гуруҳлар қўзғолонига 
айлантириб қўйилгани ҳақида эшитишмадими?! Гуруҳ етакчилари 
кўз ва қалбни кўр қилувчи сиёсий пулларга алданган пайтда 
қаерда эдилар?... Шом аҳли қурбонлари зое кетишига жим қараб 
турган қавмнинг ҳолига вой бўлсин! Кейин, Мьянманинг Аракан 
вилоятида мусулмонларга қарши қатли ом ва ирқий тозалаш содир 
этилаётганидан ҳам, наҳотки уларнинг хабарлари бўлмаса?! Бу 

бечоралар азоб-уқубатларига сукут қилаётган қавмнинг ҳолига вой 
бўлсин! 

Улар Фаластин масаласига аср келишуви орқали якун ясаш 
учун Исро ва Меърож ери борасида тил бириктираётган 
хотинчалиш ҳокимларнинг шармандагарчилигидан хабардор 
эмасми? Шунингдек, кофирларни мусулмон ерларига ўрнатиш ва 
уларга сиёсий, иқтисодий, ҳарбий енгилликларни яратиш 
мақсадида имон ва ҳикмат юрти бўлмиш Шом, Месопотамия ва 
бошқа исломий юртларда фасод тарқатаётган ҳокимлардан 
хабардор эмасми? 

Бу уламолар ҳокимларга қарата – бир четга ўтиб, йўлни 
исломий шариат билан бошқаришга қодир кишиларга бўшатиб 
қўйинг, улар Умматнинг янги тарихини бошласинлар, деб айта 
олмайдими?... Қўрқоқ кимсаларнинг бошқарувда бўлишига жим 
қараб турган қавмнинг ҳолига вой бўлсин! 

Наҳотки, бу уламоларнинг Ғута ҳақида ҳам хабари бўлмаса?! 
Ахир, узоқ вақт қамал қилиниши ортидан бу шаҳар вайрон 
қилиниб, қонга ботирилди, чор атрофга мусулмонлар тана 
аъзолари сочиб юборилди... Гуруҳлар жангарилари ҳам, ўзини 
озод, дея даъво қилган армия ҳам бўлиниб-тарқалиб кетди... 
Дамашқдаги илон бошини эса, Россия ва хоин Эрон жангарилари 
билан мувофиқлашган ҳолда ҳаракат қилишига қўйиб берилди... 
Буларнинг барчасига яқин қўшни давлатлар ҳукмдорлари ҳам, 
узоқдаги давлатлар раҳбарлари ҳам қўл қовуштириб турибди, 
Фиръавн ва иблис қўшинлари эса, ҳаддан ошгандан ошяпти... Бас, 
илгари Ҳалаб қирғини, Мосул қирғини, Серебриница қирғини, 
Собра ва Шатила қирғини, Дай-Ёсин қирғини, Ақсо қирғини ва 
бошқа қирғинларга сукут қилишгани каби, бугун Ғута қирғинига 
сукут қилаётган қавмнинг ҳолига вой бўлсин! 

Ким ҳимоя қилишга қодир бўла туриб ўзини четга олса ва 
сустлик қилса, мусулмонларни ёрдамсиз ташлаб қўйган бўлади. 
Бундай кимсани Аллоҳ ҳам ёрдамсиз ташлаб қўяди. Жобир ибн 
Абдуллоҳ ва Абу Талҳа ибн Саҳл ривоят қилган ҳадисда 
Росулуллоҳ  бундай деганлар: 

 حرمته، وينتقَص فيه من من عرضه فيه ينتقَصمسلما عند موطنٍ ما من امرِئٍ يخذُلُ امرأً «
 ينصر مسلما في موطنٍ ينتقَص أَحدوما من . في موطنٍ يحب فيه نصرتهتعالَى   خذَلَه االلهُإِلاَّ

تنيو هضرع نم يهفكإِلاَّه هتمرح نم يهااللهُ ف رهصن هترصن يهف بحنٍ يطوي مف « 
«Қайси бир мусулмон бошқа бир мусулмонни обрўси 
тўкилаётган ва ҳуқуқи поймол қилинаётган ўринда ёрдамсиз 

ташлаб қўйса, у Аллоҳнинг ёрдамига муҳтож бўлган жойда 
Аллоҳ ҳам уни ёрдамсиз ташлаб қўяди. Бирор бир мусулмон 
бошқа бир мусулмонга обрўси тўкилаётган ва ҳуқуқи поймол 
қилинаётган жойда ёрдам берса, у Аллоҳнинг ёрдамига муҳтож 
бўлган жойда, Аллоҳ ҳам унга ёрдам беради». 

Улар мурдалардек сукут қилишди ва девор ортига беркинишди. 
Гўдаклар қичқириғи ва жароҳатланганларнинг фарёди уларга 
таъсир қилмади. Қатл, вайронагарчилик, қон тўкишлар ҳамда 
уйлар, масжидлар ва шифохоналарнинг вайрон бўлишини кўриб 
туйғулари жунбушга келмади. Улар мусулмонларни ёрдамсиз 
қолдирган эди, Аллоҳ ўзларини ёрдамсиз қолдирди. Бу уламолар 
мусулмонларга ёрдам беришдек вазифаларини бажаришмади. Улар 
елкаларига олган ваъда ва қуроли бўлмиш калима (ҳақни етказиш) 
билан бўлса-да ёрдам беришлари лозим эди. 

Бу уламоларнинг «Фаластин мероси ва фолклори», деган 
тадбирлардан ҳам хабари йўқми?! Фаластин университетларидаги 
бир проректор – яҳудийлар босқинчилиги сабабли йўқ бўлиб 
кетганди, дея иддао қилган бу каби тадбирларда, йигит ва қизлар 
аралаш ҳолда Рамаллоҳдаги Нелсон Мандела чорраҳасида дабка 
(халқ рақси)га тушди ва бу тадбирларга шаҳар бошқармаси 
томонидан кўмак кўрсатилди. Ҳамма ёқни ўз домига тортаётган бу 
фисқу фужурлардан Наблус, Тулкарм, Жанин ва бошқа 
муҳофазалар ҳам омон қолмади. Уларда мактаб ва 
университетларнинг талаба йигит ва қизлари катта кўчаларда 
эркаклар, камералар ва масъуллар қаршисида дабка куйига «Мен 
фаластинликман» ва «Диҳя» каби рақсларга тушишди. Улар бу 
билан БМТнинг тинчлик соҳасидаги ролини намойиш қилишди... 
Бу уламоларнинг булардан хабари йўқми?! 

Вазирликлар ва институтлар – шубҳа остидаги жамиятлар, 
ифлос ташкилотлар ва Ислом ва мусулмонларни ёмон кўрувчи 
католик делегацияларнинг етакчилиги орқали дарсдан ташқари 
тадбирлар номи остида турли ифлос программаларни амалга 
оширмоқда... Улар бу тадбирлар орқали Ислом сақофати, 
шаҳидлик ва иффат ўрнига рақс ва беҳаёликни ёйишмоқчи. 

Шунингдек улар Фаластин ва унинг аҳолиси тарихини бузиб 
кўрсатишмоқчи. Етакчиси Муҳаммад , аждодлари Абу Бакр, 
Умар, Усмон ва Али бўлган Умматни аждодлари Нелсон Мандела 
бўлган, раққос ва раққоса ҳамда ашулачи бўлган халқларга 
айлантиришмоқчи. Улар «Араб Идол» телешоусида ўнлаб 
намоёндаларимиз иштирок этяпти, деб фахрланишмоқда. Ёшларни 
Ақсо рақси, Фаластин дабкаси, Асирлар марафони ва тинчлик 

диҳяси каби тубан куй ва қўшиқлар билан банд қилишмоқчи!... 
Исро ва Меърож ерида ҳамда саҳоба ва шаҳидлар заминида 
бўлаётган бу каби фисқу фужурга сукут сақлаётган қавмнинг 
ҳолига вой бўлсин! Нега бу уламоларимиз фосиқ раҳбарларга 
жавобгар эканликларини ҳис қилишмаяпти? Нима учун уларга 
бундай дейишмади: Эй раҳбарлар, ўғил-қизларимиздан 
қўлингизни тийинг, мактаблар фаҳш ўргатиш эмас, илм бериш 
даргоҳи. Агар қаршингизда иффатни кўришни истамасангиз 
Фаластиндан жўнаб қолларинг. Қаердан келсангиз ўша жойга 
кетинг, бу ифлос сақофатингизни қабул қиладиган жойга боринг. 
Фаластинни эса, ўз ҳолига қўйинг, чунки фаластинликлар 
Исломига муштоқ, иффат ва покликни хоҳлайди. Аллоҳ 
солиҳларни дўст тутгай ва тоғуту фосиқларни ҳалок қилгай... 
Ҳаракатсиз жим турган қавмнинг ҳолига вой бўлсин! 

Фазилатли уламоларимиз қани? Ахир бу муаммоларнинг ечими 
Пайғамбарлик минҳожи асосидаги иккинчи рошид Халифалик 
эмасми? Ҳа, Халифалик ҳақиқий ҳимоячи ва ортида туриб жанг 
қилинадиган ва ҳимояланиладиган қалқондир. Сон саноқсиз 
мункарлар ва тўлиб тошиб кетган гуноҳларга сукут қилиб турган 
қавмнинг ҳолига вой бўлсин! Нима учун уламолар Халифаликни 
тиклаш учун фаолият олиб бораётганлар карвонини бошқармайди? 
Ёки улар Аллоҳ Таолонинг: 

﴿                                  

                         ﴾ 

«Бас, сизлардан аввалги асрларда ўтганлар орасида ҳам ерда 
бузғунчиликдан қайтарадиган боқий (дин) эгалари бўлганларида 
эди. Уларнинг ичларида фақат Биз нажот берган камдан-кам 
кишиларгина (шундай зотлар эдилар). Золим кимсалар эса, ўз 
маишатларига берилиб кетдилар ва жиноятчи бўлиб 
қолдилар» [Ҳуд 116] 
қавлини ўқишмаганми? 

Муфассирлар айтади: «Оятдаги »ُأةيقلُوا ب«  «боқий дин 
эгалари»дан мурод – Аллоҳнинг насиҳатларига эътибор берадиган, 
ҳужжатлари ҳақида фикрлайдиган, Аллоҳга бўлган имон нима 
эканини яхши биладиган, фасод ва маъсиятдан қайтарадиган, 
кофирларни куфрдан қайтарадиган фаҳм-фаросатли ва ақлли 
кишилардир. Шунинг учун Пайғамбар ва элчиларга эргашганлари 
учун уларни Аллоҳ Ўз азобидан сақлади. Аммо куфрида маҳкам 

турганларни эса, Аллоҳнинг азоби ушлади». Зеро, Аллоҳ 
Таолонинг ушбу каломида зикр қилинган бузғунчи ва 
фитначиларга қарши кураш ишини унутган кишиларнинг жазоси 
мана шудир. Бироқ, Аллоҳнинг азоби нафақат бузғунчиларнинг 
ўзига чекланиб қолса, кошки эди! Йўқ, бу азоб Аллоҳ Таолонинг 

﴿              ﴾ 

«Ҳамда сизлардан фақат золим кимсаларнинг ўзигагина етмай 
(балки барчага етадиган) балодан сақланингиз!» [Анфол 25] 
деган каломига кўра, азоб ҳаммага етади. Чунки Фаластинда бизга 
ўз гуноҳларимиз сабабли етаётган мусибатлар – Аракан, Шом, 
Яман ва бошқа жойлардаги мусулмонларга ҳам уларнинг 
гуноҳлари сабабли етмоқда. Гуноҳлар билан мусибатлар ўртасида 
алмашиб турадиган алоқа мана шу. Мункарга сукут қилганлар 
устида Аллоҳнинг суннати шундай юз беради... Сукут 
қилганларнинг ҳолига вой бўлсин! 

Мен ушбу нидойимни хотима сифатида, Аллоҳнинг шаръий илм 
неъматига мушарраф бўлган, Холиқи билан бўлган алоқасини 
яхши билган, ақидасини софлаган, хулқини поклаган, Роббисига 
йўлиқишига ишонган, Умматининг азоб чекаётганини, ҳатто 
қирғин қилиниб, қонлари дарё бўлиб оқаётганини кўрган 
кишиларга йўллайман. Уларни Уммати ҳалок бўлиб, пушаймон 
бўлишдан олдин ақлини йиғиб олишларига чақираман. 

Эй Аллоҳим, Эй улуғ ва буюк зот, Эй ўз улуғлиги билан барча 
нарсани хор қилган ва бўйсундирган зот Сен барчадан 
ҳурматлисан, мартабанг улуғ, шаънинг баланд. Сен музтар 
кимсага ёрдам берасан, зарарларни кетказасан, гуноҳларни 
кечирасан, тавбаларни қабул қиласан, Сендан бошқа илоҳ йўқ. 
Эй барча муножот ва шикоятларни эшитувчи зот, эй мусибатларни 
аритувчи зот, таваккул қилувчилар мурожаат қиладиган зот, эй 
абадий тирик ва уйғоқ зот, эй улуғлик ва ҳурмат эгаси бўлган зот 
сендан бу Умматга раҳм қилиш, ундаги авлиёларингни эъзозлаш, 
душманларингни хорлаш, ўз калимангни олий қилиш ва 
кофирларнинг калимасини хор қилишни сўраймиз. Эй Аллоҳим 
фазилатли уламоларимизни адашган ва адаштирувчи эмас, балки 
ҳидоят топган ва ҳидоятга етакловчи уламолардан қил. Уларни 
Пайғамбарлик минҳожи асосидаги иккинчи рошид Халифаликни 
тиклаш учун ҳаракат қилаётганлар билан бирга қил. Охирги 
дуойимиз оламлар Парвардигори Аллоҳга ҳамд айтмоқликдир.  

ЖУМЪА ХУТБАСИ: 
НАҲОТКИ ХАЛИФАЛИКСИЗ 97 ЙИЛ ЯШАШ КИФОЯ ҚИЛМАСА? 

Абу Ҳанифа – Байтул Мақдис 
Биринчи хутба: 
Эй мусулмонлар, бундан 97 йил олдин худди шу кунларда 

мусулмонлар диёрига фалокат ёғилган эди. Бу фалокат Аллоҳнинг 
Китобини ўзига муносиб ўрнидан тушириб, Ислом шерини 
кишанлаб қўйди, Ислом Умматини майда давлатчалар, гуруҳлар, 
жамоатлар ва фирқаларга бўлиб ташлади... Натижада, кофирлар 
қутуриб ҳужум қилди, хоинлар яйраб мақсадига етди ва 
истеъдодлар юртида саводсизлар кўпайди. Салоҳиддин Айюбий 
Ҳиттин жангида қўрқоқ салибчиларни мағлубият ботқоғига 
ботиргандан сўнг, вақтлар ўтиб, кўппак Алленби унинг қабрини 
оёғи билан депсалаб, – эй Салоҳиддин, мана биз қайтиб келдик, 
дея акиллаган эди. Алленби Қуддусда ўзининг салибчилик 
орзуларига эришди. У ўзини ғолиб деб ҳисоблаб, мақтанди, макр-
ҳийла қилди ва у ерда куфр учун ин қурди... Ўшанда илгари 
кўтарилган Ислом қиличи қинига солиб қўйилди... Қуръон ҳукми 
бекор қилиниб, ҳаётдан четлатилди... Келгинди яҳудийлар 
пайғамбарлар юрти ва Муҳаммад нинг Исро масканига 
йиғилишди. Улар тушларига ҳам кирмаган нарсага эришишди. 
Халифалик қулатилгач, бу заминни ўзларига ватан, бошпана, 
қўшинларига эса, казарма қилиб олишди... 

Лекин Роббимнинг сўзи энг тўғри сўздир: 

﴿                                     

 ﴾ 

«(Фиръавндан) сўнг, Бани Исроилга: «Мана шу ерни (Мисрни) 
маскан тутинглар. Энди қачон ваъда қилинган охират 
келганида сизларнинг барчангизни (қайта тирилтириб) 
келтирурмиз», дедик» [Исро 104] 
Эй мусулмонлар! Ражаб ойидан икки кеча қолар экан, сизларга 
машъум воқеани эслатмоқчиман. Ҳижрий 1342 йил 28 ражабда 
Халифалик қулатилди, натижада кофирлар қилич яланғочлади, 
миллат душманлари устимизга турли зулмлар ёғдирди, хўрлади ва 
номуслар топталди... 

Энг ёмони, хоин, муртад ва хунасалар ҳукмдор бўлиб олишди... 
Уларнинг бири Англия танки устида ўтирадиган қирол, иккинчиси 
папа муҳри босилган президент, яна бири Лютер кийимидаги 
етакчи бўлди... Улар ҳатто чўрилардан ҳам тубанлашди, зулмни 

кучайтиришди ва хор қулларга айланишди. Уларга сарой 
шайхлари ёрдам берди. Сўнг уларга қарсакбозлар гуруҳи, вайсақи 
қўғирчоқлар, жаллодларнинг хизматкорлари, ҳанграйдиган 
ғийбатчилар ва ақлдан озганлар тўдаси қўшилди... Барча нарсадан 
пок подшоҳ Аллоҳ бундай деди: 

﴿                                        

                          ﴾ 

«Бундай мунофиқларга улар учун аламли азоб борлигидан 
«хушхабар» бериб қўйинг! Улар мўминларни қўйиб кофирларни 
дўст тутадилар. Улар ўша кофирлар олдидан куч-қудрат 
излайдиларми?! (Овора бўладилар!) Зеро, бор куч-қудрат 
Аллоҳникидир» [Нисо 138-139] 

Эй одамлар учун чиқарилган энг яхши Уммат! Сенга Аллоҳ 
Азза ва Жалла ўлимтик, қон, чўчқа гўшти, Аллоҳдан бошқанинг 
номи ила сўйилган, бўғилиб ўлган, уриб ўлдирилган, йиқилиб 
ўлган, сузиб ўлдирилган, йиртқич еган ҳайвонлар ва бутларга атаб 
сўйилган ҳайвонларни ейиш ҳаром қилинди... Бас, шундай экан, 
нима учун ўлик ҳукмдорларни устингга бошлиқ бўлишларига рози 
бўлдинг?! Нима учун Америкага аталган бадбўй фикрларга тоқат 
қиласан?! Нима учун туҳматчининг қағиллашидан завқланасан?! 
Нима учун ўлган фарзандларинг гўштидан зиёфат берасан?! 
Йиқилиб ўлган сени ҳам ўзи билан жарга олиб тушди, сўнг кўр-
кўрона жангларда, сохта курашларда бир-бирингни суздинг. Бу 
эса, сенга жароҳат ва ҳалокат олиб келди. Роббингни қўйиб, 
ҳукмдорларга итоат қилдинг ва уларни парвардигор сифатида 
ушладинг. Муҳаммаднинг жони қўлида бўлган Зотга қасамки, 
хоҳласанг Аллоҳнинг ушбу каломини ўқи. 

﴿                 ﴾ 

«Улар Аллоҳни қўйиб ўзларининг донишмандларини ва 
роҳибларини Парвардигор деб билдилар» [Тавба 31] 
Адий ибн Хотим бундай деди: Пайғамбар нинг олдиларига 
борганимда бўйнимда тилла хоч осиб олгандим. Ул зот – «Эй 
Адий бўйнингдан бу санамни улоқтириб юбор» деди. Мен у 
кишини Бароа сурасидаги ушбу 

﴿                 ﴾ 

«Улар Аллоҳни қўйиб ўзларининг донишмандларини ва 
роҳибларини Парвардигор деб билдилар» [Тавба 31] 
оятини ўқиётганини эшитдим. 

Росулуллоҳ  айтдилар: 
 حرموا وإِذا استحلُّوه، شيئًا لَهم أَحلُّوا إِذا كانوا ولَكنهم يعبدونهم، يكُونوا لَم إِنهم أَما«

 »حرموه شيئًا علَيهِم

«Улар роҳибларга ибодат қилмадилар. Лекин ўшалар ҳалол 
қилиб берган нарсани ҳалол, ҳаром қилиб берган нарсани 
ҳаром деб билдилар» деди. (Термизий сунани). 

Ҳокимларингиз сизларга Америка буюрган, инглизлар 
сохталаштирган, Франция, Россия ва яҳудийлар хавфсиз қилиб 
берган нарсани шариат қилиб берди. 

Эй одамлар учун чиқарилган энг яхши Уммат! Ҳукмдорлар 
сизга рибо, зино, қимор, фисқ-фужур, хунасалик, фаҳшни ҳалол 
қилган пайт уларга итоат қилдингиз, рози бўлдингиз ва 
бошингизни Аллоҳдан бошқасига эгдингиз. Сизларга бу ишларни 
чиройли қилиб кўрсатадиган сарой шайхларига эргашдингиз. 

Фаластин уларнинг хиёнати туфайли зое кетганда, Ироқ 
уларнинг ва хўжайинларининг қўли билан парчаланганда, Шом 
уларнинг қуроллари билан ўз фарзандлари қонига ботганда ва ўша 
қуролни Ақсони ифлос қилган босқинчиларга қарши 
курашаётганларга бермаганда рози бўлдингиз ва уларга итоат 
қилдингиз. Бугун эса, улар Шомдаги биродарларингизни қириш 
учун ўша қуролни ишга солишди. Сиз тоғут, яъни БМТ ва унинг 
кофир хартияcидан ҳукм сўрар экансиз, Аллоҳ ўрнига уни 
парвардигор қилдингиз. Улар сизнинг кўз ўнгизда 
фарзандларингизни илмонийлик йўлида қурбон қилишди ва Оқ уй 
коҳинларига бойликларингизни тортиқ қилишди. Бошингизни эгиб 
турар экансиз, Ғарб фикрларини сингдиришди. Сиз эса, араб 
юртлари ватаним каби миллий ва арабча қўшиқлар айтиш билан 
бандсиз... 

Фарзандларингиз ўроқ ва болға расми туширилган гербни 
кўтарган худосиз ортидан чопди, яна бошқалари либерализм 
ортидан югурди, яна қанча ёшлар сассиқ латтадан иборат 
байроқлар остида бир-бири билан курашди. Ўз динингиз, 
тарихингиз, Умматингиз ва Халифалигингизга қайтиш учун яна 
қанча вақт керак? Ёки хорликка шунчалик кўникиб 
қолдингизмики, ундан ажрай олмасангиз? Эй одил Уммат сиз 
ушбу қирол, президент, етакчи ва валади зиноларнинг 

давлатчалари ўрталарига тортилган тиконли симлар ичида қолар 
экансиз, хатарли ва тойғоқ жойдасиз. 

﴿                                 

                        

         ﴾   

«56. Бу (яъни Муҳаммад алайҳис-салом ҳам) аввалги 
огоҳлантиргувчилар (пайғамбарлар жумласи)дан бўлган бир 
огоҳлантиргувчидир. 57-58. Яқин бўлгувчи (қиёмат) яқин қолди. 
Унинг учун Аллоҳдан ўзга бирон очгувчи (қачон бўлишини 
билдиргувчи) йўқдир. 59. (Эй мушриклар), ҳали сизлар мана шу 
Сўздан (Қуръондан) ажабланурсизларми?! 60-61. (Ундаги 
оятларнинг беназир ва бемисл ўгит-насиҳатларидан таъсирланиб) 
йиғламасдан, ғофил бўлган ҳолларингизда кулурсизларми?! 62. 
Бас, сизлар ёлғиз Аллоҳга сажда ва ибодат қилинглар!» 
 [Нажм 56-62] 

Эй Ислом ёшлари, шошманг! Шом юртига жиҳод қилган ва 
Росулуллоҳ  уруш байроғини қўлига тутқазган саҳобани 
билмайсизми?! У Усома ибн Зайд бўлиб, ўша пайтда ўн етти ёшда 
эди-ку?! Андалусияни фатҳ қилган фотиҳни унутдингизми?! У 
Ториқ ибн Зиёд бўлиб, Исломга кирганига ҳеч қанча вақт 
бўлмаган ўн икки минг барбар мусулмон билан Андалусияни фатҳ 
қилган эди. Ёки Айн Жолутда мўғулларнинг кибрини синдирган 
ўттиз ёшли Музаффар Қутзни билмайсизми?! Ёки 
Константинополь деворларини замбараклардан ўққа тутган ва ҳеч 
ким қўлламаган моҳирона ҳарбий услуб, яъни ёғоч ходалари 
устида кемаларни қуруқлик орқали олиб ўтган Фотиҳни 
билмайсизми?! 

Эй Ислом ёшлари, кўзингизни очинг, душманингиз сизни 
оёқлар билан тепиладиган тўп билан овора қилиб қўйди. Аслида 
сиз уларнинг пойтахтларини оёқларингиз билан эзиб фатҳ 
қилишингиз лозим эди... Сиз уларни жаннатга етаклашингиз 
ўрнига, улар сизни дунё матолари жарлигига қулатишди... Сиз 
уларни Ислом сақофатига боғлашингиз ўрнига, улар 
ақлларингизни ўзларининг сассиқ фикрлари билан тўлдиришди... 

Иккинчи хутба: 
Эй Аллоҳ ва Росулига имон келтирганлар, огоҳ бўлингки, 

сўзларнинг энг яхшиси Аллоҳнинг китобидир. 

﴿                                 

                              ﴾ 

«Эй мўминлар, Аллоҳга итоат қилингиз, ва пайғамбарга ҳамда 
ўзларингиздан бўлган (яъни мусулмон) ҳукмдорларга 
бўйсунингиз! Бордию бирон нарса ҳақида талашиб қолсангиз, — 
агар ҳақиқатдан Аллоҳга ва охират кунига ишонсангиз — у 
нарсани Аллоҳга ва пайғамбарига қайтарингиз! Мана шу 
яхшироқ ва чиройлироқ ечимдир» [Нисо 59] 
Огоҳ бўлингки, Аллоҳнинг дини мукаммалдир, унда барча ҳодиса 
ва воқеалар баён қилинган ва унда бирор нуқсон йўқ... 

Аллоҳ бу динни Ўз Росули Муҳаммад га нозил қилди. 
Пайғамбаримиз Муҳаммад  ушбу дин даъватини оламга 
етказдилар, давлатини барпо қилдилар ва савлатини ростладилар. 
Сўнг ушбу дин ҳужжатини камолига етказиб, Пайғамбарлар 
хотами сифатида, бу дунёдан кетдилар. Ул зотдан кейин саҳобалар 
ва тобеинлар ҳам муртадларни тугатишди, ваъдани адо этишди, 
юртларни фатҳ қилишди. Румликлар уларга бўйсунди, форслар 
улардан қўрқди. Хитой подшоҳлари эса – бизнинг ёш йигитимиз 
Хитой тупроғини оёғи билан депсаб, ўз қасамини бажариб олиши, 
сўнг мусулмонлар уларнинг юртига бостириб кирмасликлари учун 
– олтин косада тупроқ ҳадя қилишди. Ҳа, Халифалик порлоқ қуёш, 
мусулмонларни бирлаштирувчи давлат ва ҳимояланиладиган 
қалқон бўлган эди... Лекин кофирлар уни парчалашди, халифани 
қувиб, ўрнига илмоний бошқарувни ўрнатишди... 

Кейин келганлар динни ўзгартиришди, бузишди ва таъвил 
қилишди. Ислом юртларига миллатчилик санамларини тиклаб, 
унга ибодат қилишди ва илмонийликни ўрнатиб, унга маҳлиё 
бўлишди... Рувайбизалар минбарларга чиқиб, гап сотишди. 
Оқибатда, бало ёғилди, яшириб қилинган ишлар кенг тарқалди, 
ифлосликлар кўпайди, одамлар ичида тортишув-сўкинишлар авж 
олди... 

﴿                                 

  ﴾ 

«Ундай сўзларга охиратга ишонмайдиган кимсаларнинг диллари 
мойил бўлиши учун ва ўша сўзларга рози бўлиб, ўзлари қилмоқчи 

бўлган гуноҳларини қилишлари учун (у шайтонлар васваса 
қиладилар)» [Анъом 113] 

Эй мусулмонлар! Шундай бўлса-да, Ислом Умматида онгли 
шахслар мавжуд, улар ҳар бир асрда янгиланиб туради ва 
Аллоҳнинг динини янгилашади. Уларнинг бири шайх Тақийюддин 
Набаҳоний бўлиб, у киши фикрлади ва яхшилаб ўлчади. Шунда 
Аллоҳ у кишини яхшилик билан мукофотлади. Сўнг у киши Ҳизб 
ут-Таҳрирга асос солди ва Аллоҳнинг қуйидаги қавлига жавоб 
тарзда исломий уюшма пайдо бўлди. 

﴿                                     

  ﴾ 

«Ораларингиздан яхшиликка (Исломга) даъват қиладиган, 
ибодат-итоатга буюрадиган ва исён-гуноҳдан қайтарадиган 
бир жамоат бўлсин. Ана ўшалар нажот топгувчилардир» 
 [Оли Имрон 104] 

Шу кундан бошлаб, холис кишилар куфр ва тоғутга қарши бош 
кўтариб, мусулмонларни ўз қанотлари остига йиға бошлашди. 
Улар роббиларини рози қилиш, Исломни дин ва ҳаёт программаси 
сифатида кўтариш, Пайғамбарларига тўғри сўз ва шариат тузувчи 
сифатида эргашиш учун чиқишди. Бугун саҳоватли Аллоҳнинг 
фазли билан душманларимизнинг товари касодга учради. Аммо 
Аллоҳнинг матоси қиммат ва олийдир. 

﴿                      ﴾ 

«Албатта, Аллоҳ мўминларнинг жонларини ва молларини 
улардан жаннат баробарига сотиб олди» [Тавба 111] 
Миллатчилик санамлари йиқилди, ватанпарварлик орзулари пучга 
чиқди, баасчилар муваффақиятсизликка учради, Исломдан 
бошқасини ушлаганлар карвондан узилди, сўқмоқларда адашди ва 
Аллоҳнинг ғазабига лойиқ муртад ёки фосиққа айланди... 

Одамлар икки лагерга бўлинди: биринчиси: имон бўлмаган 
мунофиқлик лагери, яъни Америка, Россия, Европа, Ҳиндистон, 
яҳудийлар... ва уларга эргашган фосиқлар, мунофиқлар, 
ҳукмдорлар, сарой шайхлари, малайлар ва қароллар лагери. 
Иккинчиси: мунофиқлик бўлмаган имон лагери, яъни Халифалик 
давлатини тиклаш орқали ер юзида исломий ҳаётни қайта 
тиклашга ҳаракат қилаётган ва Аллоҳнинг солиҳ ва содиқ 
бандалари лагери... Эй мусулмон Аллоҳнинг амри келиб таннур-
фаввора отмасдан олдин Ислом кемасидан жой эгалла. 

﴿                                          

                         ﴾ 

«То Бизнинг фармонимиз келиб, ердан таннур-фавворалар 
отилган вақтда, (Нуҳга) дедик: «У кемага ҳар (жонивордан) бир 
жуфтдан ва аҳли оилангни чиқаргин. Лекин қайси кимсалар 
хусусида Бизнинг сўзимиз (яъни, ғарқ бўлиш ҳақидаги ҳукмимиз) 
ўтган бўлса, (уларни терс қилгин). Яна имон келтирган 
кишиларнинг барчасини (кемага чиқаргин)!» Унга имон 
келтирган кишилар эса, жуда оз эдилар» [Ҳуд 40] 
Эй Аллоҳим бизни Бану Соида айвонидаги байъат каби байъатга 
муваффақ қил, халифа ортида ҳимояланишни насиб эт, бизга Абу 
Бакрникидек мулоҳаза, Умарникидек куч, Усмонникидек ҳаё ва 
чавандозларникидек жасорат бер.  

 إِخوةٌ الْمؤمنونَ إِِنما: قال تعالى
«Мўминлар ҳеч шак-шубҳасиз оға-инилардир» 

ОЛАМ 
МУСУЛМОНЛАРИ 

ХАБАРЛАРИ 

ОЛАМ 
МУСУЛМОНЛАРИ 

ХАБАРЛАРИ 

Россия Федерал хавфсизлик хизмати: 8 минг қуролланган 
шахс Суриядан Афғонистон шимолига ўтди 

Шанхай Ҳамкорлик Ташкилоти учун энг катта хавф Ҳизб ут-
Таҳрирдир 

Россия Федерал Хавфсизлик хизмати раиси ўринбосари генерал 
Сергей Смирнов 8 минг атрофидаги жангари Суриядан 
Афғонистон шимолига ўтганини ва бу нарса Шанхай Ҳамкорлик 
Ташкилоти (ШҲТ) хавфсизлигига хавф солишини билдирди. 
Генерал Смирнов Тошкентда бўлиб ўтган Шанхай Ҳамкорлик 
Ташкилоти Минтақавий аксилтеррор тузилмаси кенгашининг 
32-йиғинида таъкидлашича, ШҲТга аъзо барча давлатларнинг 
хавфсизлик ва разведка органлари жангариларнинг Афғонистонга 
кўчганлигини кузатган. Унга кўра, террорчилар Сурияда 
мағлубиятга учраши ортидан Эрон ва Туркия чегаралари орқали 
Афғонистоннинг шимолий ҳудудларига ўтган. Смирнов ушбу 
жангарилар орасида кўплаб поссовет давлатлари, жумладан, 
Ўзбекистон, Тожикистон ва Туркманистон фуқаролари борлигини 
очиқлади. Учрашув давомида иштирокчилар ШҲТ хавфсизлик 
органлари ўртасида террорчилик, дея кўрилган хавф даражасини 
минимал ҳолатга тушириш йўлида муштарак чора-тадбирлар 
ишлаб чиқишга келишиб олинди. Масалан, Афғонистонда кенг 
тарқалган «террор амалиёт»ларида иштирок этган ва «террорчи 
ташкилотлар»га аъзо бўлган шахслар ҳақида ўзаро маълумот 
алмашиш, уларнинг Афғонистон ерларига ўтиб олишларини 
олдини олиш йўлида чегара кучлари томонидан бу шахсларни 
аниқлаш, шунингдек, «террорчилар»нинг алоқа тармоқларини, 
жумладан интернетдаги тармоқларини фош этиш каби чора-
тадбирлар белгиланди. Учрашувда генерал Сергей Смирнов Ҳизб 
ут-Таҳрир ташкилоти ШҲТга аъзо давлатлар хавфсизлиги учун энг 
катта хавф ҳисобланишини, мана шу эътибордан Ҳизб ут-Таҳрир 
билан кураш ҳаракатлари алгоритмини ишлаб чиқиш лозимлигини 
таъкидлади. Генералга кўра, «ИШИД», «Жабҳатун-Нусра», «Ҳизб 
ут-Таҳрир ал-исломий», «Туркистон Исломий Ҳаракати» каби 
халқаро террорчи ташкилотларга қўшилиш мақсадида ўз 
ватанларини ташлаб чиқиб кетган ШҲТга аъзо давлатлар 
фуқароларидан 900 нафари ўтган йили террорчилар рўйхатига 
киритилган. Терроризм ва экстремизмга оид рўйхатларга 
киритилган террорчи ташкилотларнинг умумий сони 150ни 
ташкил қилади. 



 
 

 

Ал-Ваъй 64 

 »اَلْمسلم أَخو الْمسلمِ لا يظْلمه ولا يخذُلُه ولا يحقره :»قال رسول االلهِ 
«Мусулмон мусулмоннинг биродаридир. Унга зулм 
қилмайди, уни ташлаб қўймайди ва камситмайди » 

ОЛАМ 
МУСУЛМОНЛАРИ 

ХАБАРЛАРИ 

ОЛАМ 
МУСУЛМОНЛАРИ 

ХАБАРЛАРИ 

АҚШ разведка хизмати директори 11 сентябр ҳодисалари 
хавфидан кам бўлмаган икки таҳдидни очиқлади 

АҚШ Миллий разведка хизмати директори Дэн Коутс Техас 
университетида қилган нутқида АҚШ дуч келаётган энг хавфли 
таҳдидлардан бири электрон ҳужумдан иборат бўлиб, унинг 
хавфини 2001 йил 11 сентябр ҳужумлари хавфига тенглаштириш 
мумкинлигини билдирди. Коутс электрон қароқчилар 
фойдаланаётган воситаларни қуролли тизимга ўхшатган. «Битта 
тугмани босиш билан молиявий тизимимиз, энергетика 
тармоқларимиз ва ҳаётий инфраструктурамизга кенг кўламли 
ҳужум қилиниши мумкин», дея қўшимча қилар экан, АҚШ 
Миллий разведка хизмати директори тунлари унинг ҳаловатини 
бузаётган икки таҳдидни айтиб ўтди. Унга кўра, бу икки 
таҳдиднинг бири давлатларнинг бир-бирига қўллаши мумкин 
бўлган ҳар қандай ядровий зарба, иккинчиси киберфазодаги 11 
сентябрдир. Коутс Қўшма Штатларнинг айни соҳада мудофаа 
воситаларини такомиллаштиришининг ўзи етарли эмаслигини, 
балки муқаррар жавоб учун реал қадам ташлашга ҳам тайёр 
туриши кераклигини таъкидлаб, «фикримча, бизнинг бу соҳадаги 
ишларимиз етарли эмас», деди. АҚШ сайловларида Россияга 
нисбат берилган «аралашув»ни киберфазодаги 11 сентябрга 
тенглаштириш мумкинми, деган саволга Коутс «йўқ, мен буни 
киберфазодаги 11 сентябрга тенглаштирмаган бўлардим. Чунки у 
ҳужумда уч минг инсон ўлдирилди, мени ташвишлантираётган 
нарса, бизда киберфазодаги 11 сентябр ҳодисасига тенг ёки ундан 
ҳам ўтадиган бирор нарса содир бўлиши мумкинлигидир, дея 
жавоб берди. 

АҚШ Мудофаа вазирлиги Сурияда бир нечта ҳарбий база 
қурмоқда 

Сурия курд Демократик кучларидаги манбаларга кўра, Қўшма 
Штатлар Сурия ерларида ўзига ҳарбий базалар қуришда давом 
этмоқда. Бу сафар нефтга бой Дайруз Зур муҳофазасида йирик 
база қуряпти. У ердан АҚШ кучлари бир неча ой олдин «Давлат 
ташкилоти»ни қувиб чиқарган эди. Сурия курд Демократик 
кучлари матбуот воизи Маҳдий Кубоний Спутник ахборот 
агентлигига ҳозирда нефт конлари ҳудудларида қурилиш 
техникаси ишлаётганини маълум қилар экан, жумладан бундай 
деди: «Қўшма Штатлар Дайруз Зурдаги нефт кони минтақасида 
йирик база қуриш билан машғул. Бизга базанинг майдони қанча 

экани борасида маълумот бериш хавфсизлик эътиборидан мумкин 
эмас. Ҳозирда айни минтақада қурилиш техникалари ишламоқда. 
Сурия курд Демократик кучлари уларнинг хавфсизлигини ҳимоя 
қиляпти». Маълумки, Қўшма Штатлар Суриянинг Табақа, 
Рамилан, Шидодий, Кубоний, Айн Исо, Манбиж, Раққа, Ҳасака ва 
Талли Абяз сингари шимолий ҳудудларида ҳам кўплаб ҳарбий 
базалар қурган эди. 

Саудия валиаҳди: Саудиянинг дунё бўйлаб ваҳҳобийликни 
ёйиши Ғарб талаби бўлган 

Саудия валиаҳди Муҳаммад ибн Салмоннинг айтишича, унинг 
мамлакати ваҳҳобийликни ёйиш учун иттифоқчилар талаби 
асосида сармоя ётқизган бўлиб, бундан совуқ уруш даврида Совет 
Иттифоқининг исломий олам давлатларига кириб олишини ёки 
нуфуз ёйишини олдини олиш мақсад қилинган. Америкада 
чиқадиган Вашингтон Пост газетаси мухбирининг ваҳҳобийликни 
терроризм билан боғлаётган айбловлар тўғрисидаги саволига Ибн 
Салмон «Саудиянинг мактаб ва масжидларга сармоя ётқизишининг 
илдизи совуқ уруш даврига бориб тақалади, ўша пайтда Саудия 
иттифоқчилари исломий оламда Совет Иттифоқи нуфузи 
ёйилишини олдини олиш учун ўз ресурсларини сарфлашга қарор 
қилишган», дея жавоб берди. У «Саудиядаги бирин кетин келган 
ҳукуматлар йўлдан тойилган», шу боис «Биз бугун ишларни ўз 
ўрнига қайтариб қўйишимиз шарт», деб ҳисоблайди. 
Ваҳҳобийликни молиялаштириш ҳақида у «Бу молиялаштириш 
ҳукуматдан келмаётганини, балки асосан, қиролликни ўзлари учун 
қароргоҳ қилиб олган йирик ташкилотлардан келаётгани»га 
диққатни қаратди. 

«Foreign Policy»: АҚШдаги муаммо Трамп ва Болтон 
кабиларни етиштириб чиқарувчи тизимдадир 

Америкада чиқадиган «Foreign Policy» журналида нашр 
қилинган бир мақолада Дональд Трамп ва унинг сиёсати бўйича 
юрадиган шахсларни етиштириб чиқараётган тизим ҳақида сўз 
юритилади. Унга кўра, муаммо юрт сиёсатини, айниқса, ташқи 
сиёсатини бошқараётган номларда эмас, балки ўшаларга кенг 
имконият яратиб, қудратга келишларига ёрдам берган тизимда. 
Журналнинг «Арабий-21» томонидан таржима қилинган 
мақоласига кўра, Дональд Трампнинг АҚШ Ташқи ишлар вазири 
Рекс Тиллерсонни ишдан олиши ҳамда Миллий хавфсизлик бўйича 

маслаҳатчи Герберт Макмастер ўрнига илгари АҚШнинг БМТдаги 
элчиси бўлиб ишлаган Жон Болтонни тайинлаши, бундан ташқари, 
Майк Помпеони АҚШ разведка агентлиги раислигидан Ташқи 
ишлар вазирлигига кўтариши… булар бир неча кўплаб маъно-
мазмунга эга. Журналда келтирилишича, бу ўзгаришлар маъноси 
шуни англатмоқдаки, Трамп ўтган йили унинг Твиттерини назорат 
қилишга уринган йирик масъуллардан қутулишга ва улар ўрнига 
дунёга трампча назарда қарайдиган ва Трампнинг ўз феъл-атвори 
бўйича ҳаракат қилишига қўйиб берадиган маслаҳатчиларни олиб 
келишга ҳаракат қилмоқда. Бу шуни англатадики, ушбу гуруҳ 
Трампга 2016 йилдаги сайловлари кампанияси давридаги ҳолатига 
қайтишига қўйиб беради. Зеро, ўша даврда у АҚШнинг ташқи 
сиёсатини «офат», дея атаб, Американи биринчи қилишга ваъда 
берган эди. Трамп ўз баёнотларидан бирида – ниҳоят, ўзим жуда-
жуда хоҳлаган гуруҳни жамлаб олдим, деган гапи ҳам бу нарсани 
янада қувватлайди. Журналда у ҳолда, биринчи ва иккинчи 
гуруҳни тузган «аҳмоқ» ким бўлди, деган савол ўртага ташланади. 
Журналда берилган иккинчи фикрга келсак, уни аввалгисидан ҳам 
хавфли ва пессимистик фикр, дейиш мумкин. Унда америкаликлар 
бомбадан яширинадиган жойларни қайта тиклашга тарғиб 
қилиниб, ҳокимиятга лочинлар гуруҳи кўтарилиши билан 
Тиллерсон ва Макмастерлар замони тугаши ва Болтон, Помпео ва 
Хаспеллар даври келишидан огоҳлантирилади... Зеро, бу лочинлар 
гуруҳининг келиши билан ядровий келишувга якун ясалиши ва 
қийноқлар тизими қайта тикланиши турган гап, албатта. 
Болтоннинг «Оқ уй»да бўлиши, Трамп ҳар қандай муаммони уруш 
йўли билан ҳал қилувчи маслаҳатчига эга бўлиш бахтига муяссар 
бўлганини англатади. Журналда яна қўшимча қилинадики, 
Болтоннинг тайин этилиши Трампнинг шахсий танловлари билан 
уйғун келмоқда. Бу эса, қандайдир фалокатдан дарак бермоқда. 
Дональд Трампнинг ташқи сиёсат бўйича дунёқараши остида 
адоват ва уруш назарияси ётади. Бундан ташқари, Трампнинг 
ҳимоячи ва сиёсий таҳлилчи сифатидаги ўтмишини кўрган одам, 
ҳеч қандай хотиржамлик туйғусини сезмайди. У ўтмишдаги 
хатоларидан ҳеч қандай хулоса чиқармайдиган кўринади. Яна 
журналда айтилишича, Болтон исломофобияга эътиқод 
қилувчилардан бири бўлиб, халқаро муассасаларга нисбатан 
шубҳа билан қарайди. Аммо бу нарса уни АҚШ ташқи сиёсатидаги 
доираларда деярли мумтоз шахсга айлантирмоқда. Болтоннинг 

тайинлашидан хавотирланаётган америкаликлар, аввало шундай 
кимсаларни етиштирган тизим тўғрисида ўйласалар яхши бўларди. 
Чунки бу кимсалар юртни уруш балосига тортади, қилган 
хатолари учун кечирим сўрашни ҳам билишмайди, аксинча, 
хатоларини ҳимоя қилувчи битимларни имзолашда давом этиб, яна 
бир марта такрорлаш учун фурсатни ғанимат билишади. Ўз 
навбатида, СNN ахборот тармоғига кўра, собиқ АҚШ Ташқи 
ишлар вазири Рекс Тиллерсон вазирликдаги ҳамкасблари билан 
хайрлашув нутқида пойтахт Вашингтонни «виждонлари паст 
кимсалар шаҳри», деб атади, сўнг ташқи ишлар вазирлиги 
мулозимларига «лекин сизлар бундай кимсаларнинг бир қисми 
бўлишга мажбур эмассизлар», деди.  

Россиялик сенатор: Москва Британ маданият кенгаши 
фаолиятини тўхтатади 

Россиялик сенаторга кўра, Москванинг Британ маданият 
кенгашининг Россиядаги фаолиятини ёпиб қўйиш қарорига Британ 
разведкасининг айни кенгашдан ўз амалиётини ниқоблашда 
фойдалангани сабаб бўлган. Россия Федерал Кенгаши аъзоси, 
собиқ разведкачи Игор Морозов Россия Ташқи ишлар 
вазирлигининг Британ кенгашини ёпиш қарорини собиқ британ 
разведкачиси Сергей Скрипалнинг заҳарланиши можароси ортидан 
Лондонга қарши жавоб чораларидан бири сифатида изоҳлар экан, 
бундай деди: «Ёдимизда, бир неча йил муқаддам кенгашдан ўз 
фаолиятларини ниқоблашда фойдаланган Британиянинг «MI-16» 
разведкачилари қўлга олинган эди, Россия уларнинг фаолиятидан 
хабардор бўлган». Морозов – Лондонда Россия илм-фан ва 
маданият маркази очишига Британия рухсат бермади, ваҳоланки, 
бизнинг марказ ҳам Британ кенгаши миссияси билан бир хил 
миссия олиб боришни мақсад қилган эди, деди. Кейин у «Британ 
маданият кенгаши Россияда ҳеч қандай рухсатсиз фаолият 
қиларди, у русларнинг яхши ниятларидан фойдаланди, чунки биз 
айни ниятларимизни Россия билан Бирлашган Қироллик ўртасида 
конструктив муносабатлар даражасига кўтаришга қаттиқ уринган 
эдик. Аммо афсуслар бўлсинки, бундай бўлмади», дея қўшимча 
қилди. Эслатиб ўтиш жоизки, айни Британ кенгаши халқаро 
маданий ва таълим имкониятлари бўйича ихтисослашган муассаса 
сифатида тақдим этилган Британия ташкилоти бўлиб, юздан зиёд 
давлатда фаолият олиб боради. Унинг фаолияти Бирлашган 
Қироллик билан таништириш, инглиз тилини ўргатиш ҳамда 

маданий, илмий, технологик ва таълим соҳаларида ўзаро 
ҳамкорликни ривожлантиришдан иборат. Гарчи кенгаш 
Британияда хайрия ташкилоти сифатида қайд этилиб, халқ 
муассасаси ва ноҳукумат ижроий ҳайъат ҳисобланса-да, бироқ 
унинг ҳомийлиги ва назорати Британ Ташқи ишлар вазирлиги ва 
«Foreign and Commonwealth Office» томонидан олиб борилади. 

АҚШ Федерал Тергов Бьюросининг собиқ директори: Трамп 
табиатан ғирт ёлғончи одам 

АҚШ Федерал Тергов Бьюроси собиқ директори Жеймс Коми 
ўзининг сотувга чиқарган янги китобида президент Дональд 
Трампни «ғирт ёлғончи» ва «ахлоқи бузуқ раҳбар», дея сифатлади. 
Китобда у АҚШ раҳбарини «ростгўйликни билмайдиган», «фақат 
ўзига ишонишни талаб қиладиган», «манман-худбин», дея ғоят 
ёмон сифатлар билан тасвирлади. Китобда кўп ишлар фош 
этилган. Улардан бири, Трампнинг 2013 йил Москвада фоҳишалар 
билан учрашгани билан боғлиқ иш. Аммо Трампнинг ўзи муаллиф 
Коми билан учрашганда айни иш борасида келтирилган далилсиз 
даъволарни рад этгани айтилади. Бу даъволардан яна бири, 
русларнинг Трамп билан фоҳишалар ўртасидаги учрашувни 
тасвирга туширишгани бўлди. Собиқ Британ разведкачиси 
Кристофером Стил эса, АҚШ президенти билан боғлиқ «Трамп 
иши»да тўлиқ даъволар тўплаган. Коми айни даъволар тўғрисида 
Трамп билан баҳс-мунозара қилганини, Трамп эса уларни рад 
этганини биринчи марта ўзининг мазкур китобида тилга олади. 
Ўша баҳс-мунозарадан сўнг Трамп Комининг кўнглини олишга 
бир-икки ой ҳаракат қилди, аммо 2017 йил май ойида уни ишдан 
бўшатди. Трампнинг бундай қадами эса, АҚШ адлия 
вазирлигининг президентлик сайловларида русларнинг аралашуви 
борасида тергов бошлашига сабаб бўлди.  

«233. Оналар болаларини тўла икки йил эмизадилар. (Бу 
ҳукм) эмизишни бенуқсон қилмоқчи бўлган кишилар учундир. 
Уларни (яъни оналарни) яхшилик билан едириб-кийдириш 
отанинг зиммасидадир. Ҳеч кимга тоқатидан ташқари нарса 
таклиф қилинмайди. Болалари сабабли ота ҳам, она ҳам зарар 
тортмасин. Меросхўр — ворис зиммасида ҳам худди шундай 
(бурч) бор. Агар (ота-она) ўзаро келишиб, маслаҳат билан 
болани сутдан ажратмоқчи бўлсалар, гуноҳкор бўлмайдилар. 
Агар болаларингизни (эмизувчи энагага) эмиздирмоқчи 
бўлсангиз, берадиган ҳақни яхшилик билан тўла-тўкис тўлаб 
турсангиз, гуноҳкор бўлмайсиз. Аллоҳдан қўрқингиз ва 
билингизки, албатта Аллоҳ қилаётган амалларингизни 
кўргувчидир. 234. Сизлардан (мусулмонлардан) вафот қилган 
кишилар хотинларини қолдирган бўлсалар, улар тўрт ою ўн кун 
ўзларига қараб (идда сақлаб) турадилар. Энди қачон (идда) 
муддатлари битса улар ўз хусусларида яхшилик билан қилган 

(бошқа турмуш қуриш хусусидаги) ишларида сизлар (яъни ўлган 
эрининг уруғлари) учун гуноҳ йўқдир. Аллоҳ қилаётган 
амалларингиздан хабардордир. 235. У аёлларга (яъни, эрлари 
ўлиб, идда сақлаб турган аёлларга) совчиликни ишора 
қилишингизда ёки ичларингизда (совчилик ҳақида) ўйлашингизда 
сизлар учун гуноҳ йўқ. Аллоҳ сизлар у аёлларга (совчилик ҳақида) 
зикр қилишингизни билди. Лекин улар билан хуфёна 
ваъдалашмангиз! Фақат яхши гаплар гапиришингиз (жоиздир). 
То идда муддати битмагунча никоҳ боғлашга қасд қилманг! Ва 
билингизки, албатта Аллоҳ ичларингиздаги нарсани билади. 
Бас, Унинг (азобидан) эҳтиёт бўлинг! Ва билингизки, албатта 
Аллоҳ мағфиратли, ҳалимдир» [Бақара 233-235] 

Бу оятларда Аллоҳ Таоло қуйидагиларни баён қилади: 
1 – Аёл талоқ қилинган пайтда унинг эмадиган чақалоғи бўлса, 

то сутдан чиқарилгунига қадар ота-онага ейимлик ва кийимлик 
каби нафақа бериб туриши, бир сўз билан айтганда онанинг 
эмизишига ҳақ тўлаб туриши лозим. Эмизиш муддати агар ота шу 
муддатни мукаммал қилмоқчи бўлса, тўла икки йилдир. 

Ота ўз боласининг онасига кучи етганича нафақа беради. Агар 
ота йўқ бўлса, эмизиш учун ҳақ тўлаш унинг меросхўрлари 
зиммасига тушади. 

Бола сабабли она ҳам, ота ҳам зарар кўрмаслиги керак. Яъни, 
ота онага ёки аксинча она отага зарар қилмаслиги керак. Отанинг 
онага зарар қилиши она хоҳлаб турса ҳам уни болани эмизишдан ё 
кўришдан тақиқлаши бўлса, онанинг отага зарар қилиши бола 
ундан бошқасига кўнмай турса ҳам уни эмизишдан бош тортиши 
каби ишдир. 

Шу билан бирга агар ҳар иккиси келишилган ҳолда маслаҳат 
билан болани икки йилдан олдин сутдан чиқармоқчи бўлсалар 
ҳечқиси йўқ. 

Шунингдек, ота ўз боласини эмиздириш учун бошқа аёл ёллаши 
ҳам мумкин. Агар ўз онаси эмизмаслигига бирор шаръий узр 
топилса, албатта. Бундай ҳолатда ота онага эмизган муддатига 
ҳақини тўлайди-да, болани олиб, бошқа аёлга беради. Янги 
эмизувчига ҳам ҳақини беради. 

Аллоҳ Таоло бу оятни ота-оналарга тақвони эслатиб қўйиш 
билан якунлаяпти. Токи, улар ўз болаларига меҳрибон бўлсинлар, 
уни ёмон тарбия қилиб қўймасинлар, бир-бирларига ҳам зарар 
етказмасинлар. Зеро, ҳеч нарса, ҳеч иш Аллоҳдан махфий эмас. У 
Зот ҳамма нарсани билади ва ҳар бир ишга ўзига лойиқ жазо ёки 
мукофот беради. 

(Ва билингизки, албатта Аллоҳ қилаётган амалларингизни 
кўргувчидир). 

(                     Оналар болаларини эмизадилар). Бу 

буйруқ маъносидаги дарак гапдир. Яъни, талоқ қилинган оналар 
болаларини эмизсинлар. Бу буйруқ мандубликни ифодалайди. 
Негаки, онани шу ишни қилишга мажбурлайдиган қарина йўқ. 
Лекин шуни айтиб ўтиш керакки, болага қарашга модомики, 
бошқа эрга тегмаган экан, она ҳақдорроқдир. Негаки, оятда 
эмизиш ҳақидаги хитоб биринчи бўлиб оналарга қаратиляпти.  

(         ) бу сўз ҳамма оналар учун умумийдир. Лекин бу ерда 

хосланиб, фақат талоқ қилинган оналарнигина билдириб келяпти. 
Бунинг икки сабаби бор. Улар қуйидагилар:  

а) Бу оят талоқ ҳақидаги оятлардан кейин нозил бўляпти. 
Оқим бу ердаги оналардан мурод талоқ қилинган оналар эканини 
кўрсатиб турибдики, уларнинг ҳаққини, нафақасини бериш эрнинг 
зиммасидадир. 

б) Оят эмизиш учун ейимлик ва кийимлик тўлаш ҳақида 
гапиряпти. 

                     

(Уларни (яъни оналарни) яхшилик билан едириб-кийдириш 
отанинг зиммасидадир). Бу гап 

(                    ) деган гапнинг ортидан бўляпти. 

Шундан кўриниб турибдики, бу ердаги оналардан мурод талоқ 
қилинган эмизувчи оналардир. Чунки ҳатто эмизмайдиган пайтида 
ҳам хотинни едириш ва кийдириш эрнинг бурчидир. Модомики, 
оят едириш ва кийдиришни эмизиш билан боғлаётган экан, демак, 
бу ердаги онадан мурод эрнинг ҳасмидаги аёл эмас. 

Шунга кўра, оят талоқ қилинган эмизикли боласи бор 
аёлларнинг болаларини эмизиш учун ҳақ олишга ҳақли 
эканликларини баён қиляпти. 

(            ) (Бу иборани унинг учун туғилган, 

туғилганнинг эгаси, боланинг эгаси, деб таржима қилиш мумкин). 
Бу гапда боланинг онага эмас, отага мансуб бўлишига ишора бор.  

(        ) ва (        ) сўзларининг мантуқида ота-онанинг 

меҳрибонлиги, бир-бирларига зарар етказмаган ҳолларида болага 
ғамхўр, эътиборли бўлишлари акс этган.  

(                ворис зиммасида ҳам худди шундай 

(бурч) бор). Яъни, агар ота вафот этса, боланинг ва онанинг зарур 
эҳтиёжига яраша маблағ бўлмаса, эмизувчига ҳақ бериш 
меросхўрнинг зиммасига тушади. Бу ерда меросхўр сўзи умумий 
маънода бўлиб, ҳамма меросхўрга тегишлидир. 

                 

(Болалари сабабли ота ҳам, она ҳам зарар тортмасин). 
Яъни, бола сабабли ота онага зарар қилмасин ва она отага зарар 
қилмасин. Масалан, ота едириш ва кийдириш масаласида зиқналик 
қилмасин ёки аёл эмизишни истаб турса ҳам болани тортиб 
олмасин, она эса ортиқ даражада кўп ҳақ талаб қилмасин ёки бола 
ўзига ўрганиб қолганидан кейин атайин, тазйиқ ўтказиш 
мақсадида унга бошқа эмизувчи топинг, деб туриб олмасин. 

Бу тақиқ қатъий тақиқдир. Яъни, ота-онанинг бир-бирларига 
зарар етказишлари ҳаром амалдир.  

(     ) ва (     ) ибораларидаги бо сабабни англатувчи 

ҳарфдир. Яъни, бола сабабли, бола сабабидан, деган маънода. 

                            

(Агар (ота-она) ўзаро келишиб, маслаҳат билан болани 
сутдан ажратмоқчи бўлсалар, гуноҳкор бўлмайдилар). Яъни, 
агар ота-она юқорида айтиб ўтилган икки йилдан олдин болани 
сутдан чиқармоқчи бўлсалар, 

        

уларга ҳеч қандай гуноҳ йўқдир, яъни, шундай қилиш улар учун 
мубоҳдир. 

                  

(Тўла икки йилдир. (Бу ҳукм) эмизишни бенуқсон қилмоқчи 
бўлган кишилар учундир). Бу оятда болани сутдан чиқариш фақат 
бир тарафнинг қарори бўлиб қолмаслигига ишора бор.  

(Агар болаларингизни (эмизувчи энагага) эмиздирмоқчи 
бўлсангиз, берадиган ҳақни яхшилик билан тўла-тўкис тўлаб 
турсангиз, гуноҳкор бўлмайсиз). 

Аллоҳ Таоло тўла эмизиш муддатини баён қилди. 

                               

Шундан кейин Аллоҳ эр-хотин маслаҳат билан болани икки 
йилдан олдин сутдан чиқаришлари ҳам мумкинлигини баён 
қиляпти. 

                            

Шу ўринда аёлнинг қандайдир бир сабаб билан тўла икки йил 
эмизишдан бош тортиб қолиш ҳоллари ҳам учрайди. Эр эса боласи 
тўла икки йил эмизилишини истайди. Шунинг учун ҳам Аллоҳ 
Таоло айтяптики, агар ота боласи учун бошқа бир эмизувчи 
ёлласа, ҳечқиси йўқ, бунинг учун у гуноҳкор бўлмайди. 

(                       берадиган ҳақни яхшилик билан 

тўла-тўкис тўлаб турсангиз). Яъни, агар эмизувчига бермоқчи 

бўлган нарсангизни яхшилик билан берсангиз. (     ) сўзининг 

мозийда, ўтган замонда келиши икки ишни ифодалайди. Улар 
қуйидагилар: 

Биринчидан, бу ҳақни эмизишнинг биринчи кунидан бошлаб 
эрларнинг зиммаларига юклаш; 

Иккинчидан, эмизувчининг ҳақини олдиндан беришнинг 
афзаллигига ишора қилиш. 

Демак, оналарга болани эмиза бошлаган кунидаёқ ҳақларини 
беринглар. Бошқа эмизувчи ёллайдиган бўлсангизлар, унга 
нисбатан ҳам шундай муносабатда бўлинглар. 

           

Яъни, болаларингиз учун. Бу ерда учун маъносини англатувчи жар 
қилувчи ҳарф ҳазф қилинган, олиб ташланган. Бу Аллоҳ 
Таолонинг 

     

«Уларга тортиб берган вақтларида» [Мутоффифин 3] 

деган ояти кабидир. 
2 – Аллоҳ Таоло иккинчи оятда эри вафот этган хотиннинг 

иддаси тўрт ою ўн кун эканини баён қиляпти. Шу муддат ичида 
аёлнинг янги кийим кийиш, атир сепиш, пардоз қилиш каби ишлар 
билан эрга тегишга тайёргарлик қилиши дуруст эмас. Эри ўлган 
хотин уйида аза тутиб ўтириши лозим. 

»رِ أَنْ تمِ الْآخوالْيبِااللهِ و نمؤت أَةرإِملُّ لحةَ لاَ يعبجٍ أَرولَى زإِلاَّ ع ثَلاَث قفَو تيلَى مع دح
  »أَشهرٍ وعشرا

«Бирор аёлга бирор ўлик учун уч кундан ортиқ аза тутиш 
мумкин эмас. Фақат эр бундан мустасно. Эр учун тўрт ою ўн 
кун аза тутилади».1 Идда муддати тугаганидан кейин аёлнинг ўзи 
ҳам, валийлари ҳам худди бошқа аёллар каби ўзининг хусусий ва 
умумий ҳаётини шариат чегараларидан чиқмаган ҳолда яхшилик 
билан ўзи истаганича йўлга қўйиши мумкин. 

Аллоҳ Таоло бу муборак оятни Ўзининг ҳар ишдан хабардор, 
огоҳ эканини баён қилиш билан якунлаяпти: 

          

«Аллоҳ қилаётган амалларингиздан хабардордир» [Бақара 234]  

                                                 
(1) Бухорий: 1201, 4918. Муслим: 273. 



 

 



 

 

 
 

САУДИЯ ЖАДАЛ СУРАТДА 

«ИСРОИЛ»НИНГ ПИНЖИГА КИРИБ БОРМОҚДА! 

Саудия валиаҳди амир Муҳаммад ибн Салмон «Исроил»га нисбатан 
ғайриоддий муросасозлигини кўрсатган сўнгги изоҳлари билан кўпчиликни 
ҳайратга солди. У «Атлантик» журнали бош муҳаррири Жеффри Голдбергга 

берган интенвьюсида «Ўйлашимча, ҳар бир халқ, қаерда бўлмасин, ўзининг тинч 
давлатида яшаш ҳуқуқига эга. Фаластинлик ва исроилликларнинг ҳар бири ўз ерига 
эга бўлишга ҳақли», деди. Яъни у «исроилликлар»нинг Фаластинда яшашга ҳақлари бор, 
бу масалада улар билан низолашмаслигимиз керак, деб ҳисоблайдиган кимсага айланди! 

Ибн Салмон икки давлат ечимига амал қилиш бўйича Саудиянинг асосий 
сиёсий позициясини кўрсатиб қўйди. Маълумки, бу ечим Хавфсизлик кенгашининг 
«Тинчлик эвазига ер» принципи қайд этилган ҳамда «Араб-Исроил» тинчлигининг 
асосий пойдевори, дея кўрилган 242-сонли қарорига асосланади. Бироқ Ибн 
Салмон «сионизмнинг этник ва диний гуруҳ сифатида табиий миллий интилиш ва 
ҳуқуқлари» борлигини таъкидлади. Унинг бу гапидан «Исроил» келгинди-мохов 
давлат ҳам, Ғарб томонидан яратилган сунъий сохта давлат ҳам эмас, деган маъно 
чиқади. Яъни Ибн Салмон таъбирида «сионизм» оддий ва табиий нарса бўлиб, 
сионистлар ўз мамлакатида Фаластин аҳли билан тенг ҳуқуқлидир! 

У «Атлантик» журналига яна бундай деди: «Бизнинг Исроил билан кўп муштарак 
манфаатларимиз бор. Тинчлик ҳукм сурар экан, Исроил билан Кўрфаз давлатлари 
Ҳамкорлик кенгаши, Миср ва Иордания ўртасида – айниқса, Эрон бўйича – кўп 
ҳамкорликлар амалга оширилади». Кузатувчилар унинг бу гапларини Ибн Салмон 
«Исроил» томон жадал қадам ташламоқда, дея изоҳламоқдалар. Ҳақиқатдан ҳам, у айни 
йўналиш бўйича сўнгги пайтларда бир қатор муҳим қадамлар ташлади. Уларнинг сўнггиси 
ҳаво ширкатларининг Ҳиндистондан «Исроил»га парвоз қилишларида Саудия ҳаво 
бўшлиғидан фойдаланиш ҳуқуқи берилиши бўлди. Ибн Салмоннинг «Атлантик»ка берган 
изоҳлари Кўрфаз ва бошқа араб давлатларининг «Исроил»га, ҳатто сионистларга нисбатан 
позициялари анча ривожланганини, ривожланиб ҳам илгари ўзлари тарғиб қилиб келишган 
анъанавий тасаввуротларидан бутунлай узоқлашиб кетганини кўрсатиб турибди. 

Ал-Ваъй: 
Форс Кўрфази давлатларининг Саудия етакчилигида амалга ошираётган бу ишлар 

шаклан янгиликдир, мазмунан эмас. Ҳа, бу режимлар ўз фуқароларига, хоссатан, 
мусулмонларга етаётган бало-мусибатларнинг асоси бўлиб қолишмоқда. Улар «Исроил»ни 
очиқдан-очиқ ҳимоя қилишмоқда. Агар улар «Исроил» босқинчилигига замин яратиб, 
озодликка бўлган ҳар қандай жиддий ҳаракатга тўсқинлик қилиш ролини ўйнашмаганда 
эди, бу «давлат» умуман мавжуд бўлмас эди. Улар бу ролни у Фаластинда пайдо қилинган 
биринчи кундан бошлаб ўйнаб келишмоқда. Шунинг учун биз Ибн Салмоннинг 
сионистларга нисбатан тутган бундай шармандали позициясидан ажабланмаймиз. Бу кимса 
айни оила тақиб келган ниқобини очиб ташлади, холос. Бу шундай бир ниқобки, улар 
ўзларини Ислом ҳимоячилари қилиб кўрсатиб, узоқ замонлардан буён Умматни алдаб 
келишаётган эди. 

Бундай позиция айни режимларни ҳамда душманга қарши курашда уларни ўзларига 
иттифоқчи ёки шерик қилиб олган ҳар бир давлатни шармандасини чиқаради. Зеро, 
душманнинг қуроли ҳам мана шу режимларнинг ўзидир. Шунингдек, бу позиция 
мусулмонлар зиммасига айни режимларни ағдариб, барчаларини ҳимоя қиладиган, 
юртларини озод этадиган, уларнинг ўз ролларини ҳамда улуғлик ва куч-қудратларини қайта 
тиклайдиган яхлит давлат барпо этиш йўлида жиддий фаолият қилиш вазифасини юклайди. 
Акс ҳолда, ёмон нарса кутиб турибди. Чунки мусулмонлар ҳукмдорларининг янги авлоди 
томонидан Умматга, унинг ўзлигига, меросига, ҳазоратига, тарихи ва келажагига қарши 
шафқатсиз уруш эълон қилиниши келгуси ишлар янада ёмон бўлишини кўрсатмоқда.  


